
በአዲስ አበባ ... ወደ ገጽ 8 ዞሯልበሊባኖስ የሚገኙ ... ወደ ገጽ 8 ዞሯል

በተያዘው በጀት ዓመት ብሔራዊ የግጭት 
መከላከል ስትራቴጂ በስፋት ተግባራዊ ይደረጋል

በተያዘው በጀት ... ወደ ገጽ 8 ዞሯል

አዲሱ ገረመው

አዲስ አበባ፡- በ2017 በጀት ዓመት በሰላም ግንባታ 
ዙሪያ የተጠናው ብሔራዊ የግጭት መከላከልና የሰላም 
ግንባታ ስትራቴጂ በስፋት እንደሚተገበር ተገለጸ።

የኢ.ፌ.ዴ.ሪ የፌዴሬሽን ምክር ቤት ስድስተኛ የፓርላማ 
ዘመን፣ አራተኛ ዓመት የሥራ ጊዜ፣ አንደኛ መደበኛ ስብሰባ 
ትናንት ተካሂዷል።

የማንነት አስተዳደር ወሰን እና የሰላም ግንባታ ቋሚ 
ኮሚቴ ባቀረበው የ2017 በጀት ዓመት እቅድ፤ በሰላም 

ግንባታ ዙሪያ የተጠናውን ብሔራዊ የግጭት መከላከልና 
የሰላም ግንባታ ስትራቴጂ በስፋት ወደ ተግባር በማስገባት 
ለሀገሪቱ ዘላቂ ሰላም ለመገንባትና በእኩልነት ላይ 
የተመሰረተ አንድነት ስር እንዲሰድ ይሠራል ብሏል።  

ቃልኪዳን አሳዬ

አዲስ አበባ፡- በሊባኖስ የተፈጠረውን ወቅታዊ 
ሁኔታ ተከትሎ በስፍራው የሚገኙ ኢትዮጵያውያን 
ደኅንነታቸው ተጠብቆ ወደ ሀገራቸው እንዲመለሱ በልዩ 

ትኩረት እየተሠራ መሆኑን የውጭ ጉዳይ ሚኒስቴር 
አስታወቀ። ትናንትና 51 ዜጎች ወደ ሀገራቸው ገብተዋል።

የውጭ ጉዳይ ሚኒስቴር ቃል አቀባይ አምባሳደር 
ነቢያት ጌታቸው በሊባኖስ የተከሰተውን ወቅታዊ ሁኔታ 

በሊባኖስ የሚገኙ ኢትዮጵያውያን 
ደኅንነታቸው ተጠብቆ ወደ ሀገራቸው 

እንዲመለሱ በልዩ ትኩረት እየተሠራ ነው

ማርቆስ በላይ 

አዲስ አበባ፡- በአዲስ አበባ በሁለተኛ ዙር የኮሪደር 
ልማት ፕሮጀክት ስምንት ኮሪደሮች እንደሚለሙ ከንቲባ 
አዳነች አቤቤ ገለጹ። ልማቱ በአጠቃላይ 132 ኪሎ ሜትር 
ርዝመት እንዳለው እና ለግል ባለይዞታ ተነሺዎች አምስት 
ቢሊዮን ብር  ካሳ መዘጋጀቱም ተገልጿል። 

የአዲስ አበባ ከተማ አስተዳደር ከንቲባ አዳነች 
አቤቤ ትናንት ለመገናኛ ብዙኃን በሰጡት ማብራሪያ 
እንደገለጹት፤ በሁለተኛ ዙር የኮሪደር ልማት ፕሮጀክት 
ስምንት ኮሪደሮች ይለማሉ።

የኮሪደር ልማት ዋና ዓላማ ከተማዋን ለነዋሪዎች  ምቹ 
ማድረግ፣  ማደስ፣ ገጽታዋን ማሻሻልና ከልማቱ ማንም 
ወደ ኋላ ሳይቀር ሁሉም ተጠቃሚ እንዲሆን ማስቻል 

በአዲስ አበባ በሁለተኛ ዙር የኮሪደር 
ልማት ፕሮጀክት:- 

- ስምንት ኮሪደሮች ይለማሉ

- አጠቃላይ 132 ኪሎ ሜትር ርዝመት አላቸው

- ለግል ባለይዞታ ተነሺዎች አምስት ቢሊዮን ብር ካሳ ተዘጋጅቷል

ከንቲባ አዳነች አቤቤ

መስፍን ኢንዱስትሪያል 
ኢንጂነሪንግ በአዲስ 
መልክ ለመሥራት 

መዘጋጀቱን አስታወቀ



ዜና

“አፍሪካን በአርቲፊሻል ኢንተለጀንስ ቀዳሚ አህጉር 
ለማድረግ በትብብር መሥራት ይገባል”

ሄለን ወንድምነው

አዲስ አበባ፡- አፍሪካን በአርቲፊሻል ኢንተለጀንስ 
አብዮት ቀዳሚ አህጉር ለማድረግ በትብብር መሥራት 
ይገባል ሲሉ ምክትል ጠቅላይ ሚኒስትር ተመስገን ጥሩነህ 
ገለጹ።

3ኛው ፓን አፍሪካን ኤአይ 2024 “አፍሪካን 
በአርቴፊሻል ኢንተለጀንስ ማላቅ” በሚል መሪ ሃሳብ 
ትናንት በአዲስ አበባ ከተማ መካሄድ ጀምሯል።

በወቅቱ ምክትል ጠቅላይ ሚኒስትር ተመስገን ጥሩነህ 
እንደገለጹት፤ አፍሪካ የቴክኖሎጂ ተጠቃሚ ከመሆን 
ባለፈም በአርቴፊሻል ኢንተለጀንስ አብዮት ግንባር ቀደም 
አህጉር ለማድረግ በትብብር መሥራት ይጠበቅብናል።

አፍሪካውያን በቴክኖሎጂ አቅምና አጠቃቀማችን 
በዓለም አቀፍ ደረጃ ተወዳዳሪ መሆን እንድንችል ሀገር 
በቀል እውቀቶችንና አህጉራዊ አቅሞችን አሟጦ መጠቀም 
እንዲሁም በቴክኖሎጂ የሰለጠነ ትውልድ ማፍራት 
እንደሚገባ አስታውቀዋል።

አርቲፊሻል ኢንተለጀንስ የአፍሪካን ችግሮች 
ለመፍታት፣ የማህበረሰቡን ኑሮ ለማቃለል፣ ለኢኮኖሚያዊ 
እድገት፣ ለሥራ እድል ፈጠራ፣ ለግብርና፣ ለጤና እና 
ለሌሎች ዘርፎች የሚያበረክተው ሚና ከፍተኛ መሆኑን 
በአግባቡ መረዳት እንደሚገባም ተናግረዋል።

አፍሪካ በ2030 ከአርቴፊሻል ኢንተለጀንስ አንድ 
ነጥብ ሁለት ትሪሊዮን ዶላር ገቢ ታገኛለች ተብሎ 
ይታመናል ያሉት ምክትል ጠቅላይ ሚኒስትሩ፤ ይህንን 
ከግብ ለማድረስ አፍሪካዊያን በትብብር መሥራት 
ይኖርብናል  ሲሉ አመላክተዋል።

እንደ ምክትል ጠቅላይ ሚኒስትሩ ገለጻ፤ የአፍሪካን 
የለውጥ ምዕራፍ በአርቲፊሻል ኢንተለጀንስ መደገፍ 
የምንችልበት ጊዜ አሁን ነው። ይህን ግብ ለማሳካትም 

- አቶ ተመስገን ጥሩነህ
ምክትል ጠቅላይ ሚኒስትር

የአርቲፊሻል ኢንተለጀንስ አቅምና አጠቃቀም ለማሳደግ 
ሁሉም ባለድርሻ አካላት ኃላፊነታቸውን ሊወጡ ይገባል።

የኢትዮጵያ አርቲፊሻል ኢንተለጀንስ ኢንስቲትዩት 
ያዘጋጀው 3ተኛው ዙር ፓን አፍሪካን ኤ.አይ 2024 
ኮንፈረንስ በግብርና፣ በጤና፣ በሕዝብ አገልግሎቶች፣ 
በቴክኖሎጂ፣ በሳይበር ደህንነት እና በሌሎች ዘርፎች 
የጋራ ግንዛቤ እንዲኖር ያስችላል ብለዋል።

በተጨማሪም ሁሉም የአፍሪካ ሀገሮች ልምድና 
ተሞክሮን ለመለዋወጥ፣ የእርስ በእርስ ግንኙነትን 

ዮርዳኖስ ፍቅሩ

አዲስ አበባ:- ቡና ለብልጽግና ጉዟችን ስኬት ከፍተኛ 
አስተዋጽኦ እያበረከተ መሆኑን የቡናና ሻይ ባለስልጣን 
ዋና ዳይሬክተር አዱኛ ደበላ (ዶ/ር) ተናገሩ። 

ዳይሬክተሩ “ቡናችን ለብልጽግናችን” በሚል መሪ 
ቃል ባለፈው ዓመት በዘርፉ ከፍተኛ አፈጻጸም ላስመዘገቡ 
አካላት ባለስልጣኑ የእውቅና መድረክ ማዘጋጀቱንም 
አስታውቀዋል።

ኢትዮጵያ ወደ ውጪ ከምትልካቸው የግብርና 
ምርቶች ውስጥ ቡና በአማካይ ከ25 እስከ 35 ከመቶ 
የሚሸፍን መሆኑን ያነሱት አዱኛ (ዶ/ር) ምርቱ ለሀገራችን 
ኢኮኖሚ ቀላል የማይባል የውጪ ምንዛሪን እያስገኘ 
መሆኑንም ተናግረዋል። 

እንደ ዳይሬክተሩ ገለጻ፤ በቡና አምራችነቷ በዓለም 
በአምስተኛ ደረጃ የምትገኘው ኢትዮጵያ ከሰባት እስከ 
አስር በመቶ የሚሆነውን ቡና ለዓለም ገበያ በማቅረብ 
ትታወቃለች። 

ኢትዮጵያ የቡና መገኛ ከመሆኗ እና ከምርቱ 
ተፈላጊነት አንጻር የተፈለገውን ያህል ለመጠቀም 
አልቻለችም ያሉት ዋና ዳይሬክተሩ፤ ባለፉት አምስት 
ዓመታት ግን የላቁ አፈጻጸሞች እየታዩ መምጣታቸውን 
አንስተዋል። 

ቡና በሀገራችን ኢኮኖሚና ማኅበራዊ ልማት የመሪነት 
ሚና የሚጫወት ወሳኝ የግብርና ምርት ነው ያሉት አዱኛ 
(ዶ/ር) ለዕድገትና ትራንስፎርሜሽን ዕቀድና ለብልጽግና 
ጉዟችን መሳካት ከፍተኛ አስተዋጽኦ እንዳለውም ነው 
የተናገሩት።  

ዳይሬክተሩ፣ መንግሥት ምርቱንና ምርታማነቱን 
በመጨመርና ጥራቱን በማሻሻል በዓለም ገበያ 
ተፎካካሪነታችንን የበለጠ በማሳደግ ኢኮኖሚያዊ 
መዋቅራዊ ሽግግሩን እውን ለማድረግ እንዲችል ከፍተኛ 
ትኩረት ተሰጥቶት እየተንቀሳቀሰ እንደሆነ አስታውቀዋል።

ሀገራችን የቡናን ምርት ለዓለም ገበያ ማቅረብ 
ከጀመረችበት ጊዜ አንስቶ ፍጹም ታይቶ በማይታወቅ 
ሁኔታ በባለፈው በጀት አመት 300ሺ ቶን ቡና ተልኮ 
1ነጥብ 43 ቢሊዮን ዶላር መገኘቱንም ገልጸዋል።

አያይዘውም ባለፈው ዓመት የድሃውን አርሶ አደር 
የዘመናት እንባ በማበስ ላይ የሚገኘው የባለልዩ ጣዕም 
ቡናዎች ውድድርም ተካሂዶ አንድ ኪሎ ግራም ቡና በ103 
ሺህ ብር ተሸጦ ሪከርድ የተሰበረበት ዓመት በመሆኑ 
ከሌሎች ጊዜዎች እንደሚለየው አንስተዋል።

ይህም፣ የዘርፉን ተዋናይ እና ባለሙያዎችን ብቻ 
ሳይሆን መላ ኢትዮጵያውያን ጭምር ያኮራ ተግባር እና 
የሁሉም የቡና ቤተሰቦች ድምር ውጤት መሆኑንም 
ተናግረዋል። 

ዳይሬክተሩ እንዳሉት፣ የእውቅና አሰጣጡ ዋነኛ 
ዓላማ ለዚህ ስኬት እንድንበቃ ያስቻሉንን ጀግና አርሶ 
አደሮች፣ ላኪዎች እና ሌሎች የዘርፉ ተዋንያን ላበረከቱት 
ከፍተኛ አስተዋጽኦ ከፍተኛ የመንግሥት ኃላፊዎች 
በሚገኙበት እውቅና መስጠት ነው።  

በብሔራዊ ሳይንስ ሙዚየም መስከረም 30 ቀን 
2017 በደማቅ ዝግጅት ለማካሄድ የታሰበው የእውቅና 
አሰጣጥ መድረክ ግብርና ሚኒስቴር፣ የኢትዮጵያ ቡና 
ማኅበር፣ የኢትዮጵያ ብሔራዊ ቡና ማኅበር እና ሌሎችም 
አጋር ድርጅቶች ከኢትዮጵያ ቡናና ሻይ ባለስልጣን ጋር 
በቅንጅት በመሥራት ላይ ሲሆኑ፤  በመድረኩ ከ1000 
በላይ የሚሆኑ የቡና ቤተሰቦች እንደሚገኙ ይጠበቃል።

ቡና ለብልጽግና 
ጉዟችን ስኬት ከፍተኛ 

አስተዋጽኦ ያለው 
ምርት መሆኑ ተገለጸ

ለማጠናከር እና የአህጉሪቱን እድገትና ልማት ለማፋጠን 
ከፍተኛ አስተዋጽኦ እንደሚያበረክት ገልጸዋል።

የኢትዮጵያ አርቲፊሻል ኢንተለጀንስ ኢንስቲትዩት 
የመረጃ አያያዝ ቴክኖሎጂን ማሳደግ፣ ብቁ የሰው ኃይል 
ማፍራት፣ የማሽን ቋንቋ ያልሆኑ ሀገረኛ ቋንቋዎችን ማሽን 
እንዲያውቃቸው የማድረግ እንዲሁም የግብርናውን ዘርፍ 
ችግሮች ከመፍታት አንጻር በርካታ ሥራዎች ማከናወኑን 
ተናግረዋል።

የኢትዮጵያ አርቲፊሻል ኢንተለጀንስ ኢንስቲትዩት 
ዋና ዳይሬክተር ወርቁ ጋቸና (ዶ/ር) በበኩላቸው 
እንደገለጹት፤ የአፍሪካን እድገት እውን ለማድረግ 
የአርቲፊሻል ኢንተለጀንስ አቅምና አጠቃቀምን ማሳደግ 
ወሳኝ ነው።

ኢትዮጵያ ለአርቲፊሻል ኢንተለጀንስ ትኩረት 
በመስጠት በሳይንስና ቴክኖሎጂ ዘርፍ ካደጉ ሀገራት 
ተርታ ለመሰለፍ እያደረገች ያለው ጥረት የሚበረታታ ነው 
ብለዋል።

ከተሠሩት ሥራዎችም የአርቲፊሻል ኢንተለጀንስ 
ኢንስቲትዩት መቋቋም፣ አምስት ሚሊዮን “ኮደሮች” 
ይፋ መሆን፣ በፖሊሲ የታገዘ የአርቲፊሻል ኢንተለጀንስ 
ስትራቴጂ መጽደቅ እና ሌሎች በርካታ ሥራዎች ተጠቃሽ 
ናቸው ሲሉ አስታውቀዋል።

በዘርፉ ክህሎት ያላቸውን ሙያተኞች ለማፍራት 
ተከታታይ ሥልጠና እየተሰጠ መሆኑንም ጨምረው 
ገልጸዋል።

ኢትዮጵያ ሰው ሰራሽ አስተውሎትን ለጤና፣ ለግብርና 
እና ለሌሎችም ዘርፎች ጥቅም ላይ ማዋል መጀመሯን 
ገልጸው፤ ዘርፉ ኢኮኖሚያዊ ሽግግርን ለማረጋገጥ፣ 
ለወጣቶች የሥራ እድል ፈጠራ እና ለቴክኖሎጂ መሠረተ 
ልማት ትልቅ ሚና የሚጫወት በመሆኑ በቀጣይም 
ተጠናክሮ ይቀጥላል ሲሉ አብራርተዋል።

ልጅዓለም ፍቅሬ 

አዲስ አበባ፡- የናሽናል ኮንስትራክሽን መጽሔት 20ኛ 
ዓመት የምስረታ በዓል ምክንያት በማድረግ በኮንስትራክሽን 
ዘርፍ የተሻለ ተግባር ላከናወኑ ተቋማት ዕውቅና ሊሰጥ 
መሆኑን አስታወቀ።

ናሽናል ኮንስትራክሽን መጽሔት ትናንት በሰጠው 
ጋዜጣዊ መግለጫ፤ የመጀመሪያውን የናሽናል ኮንስትራክሽን  
መጽሔት አዋርድ ሊያካሂድ መሆኑን አስታውቋል።

የናሽናል ኮንስትራክሽን መጽሔት መስራች አቶ 
ኤሌያስ አድማሱ ጋዜጣዊ መግለጫውን በሰጡበት ወቅት 
እንዳስታወቁት፤ በኮንስትራክሽን ዘርፍ የተሻለ ተግባር 
ላከናወኑና የኮንስትራክሽን ኢንዱስትሪው እንዲጎለብት 
ጉልህ አስተዋጽኦ ላበረከቱ  ተቋማት ዕውቅና ይሰጣል።

ናሽናል ኮንስትራክሽን መጽሔት ካለፉት 20 ዓመታት 
በላይ የኮንስትራክሽን ኢንዱስትሪው እንዲያድግና በዘርፉ 
ያሉ ችግሮች እንዲቀረፉ እንዲሁም በመረጃው ዘርፍ 
ግንዛቤ ሲያስጨብጥ ቆይቷል ያሉት አቶ ኤሊያስ፤ የዕውቅና 
መርሃ-ግብሩ ዘርፉ የበለጠ እንዲያድግ እና ተወዳዳሪነቱ 
እንዲጨምር ያደርጋል ብለዋል።

እንደ አቶ ኤልያስ ገለጻ፤ የመጀመሪያው አዋርድ በምርጥ 
ተቋራጭነት ከተመረጡ 42 ተወዳዳሪ ተቋማት ውስጥ ሰባቱ 
የሚሸለሙ ይሆናል። የምስጋና፣ የእውቅና እና የሽልማት 
መርሃ ግብሩ ናሽናል ኮንስትራክሽን መጽሔት፣ የከተማና 
መሠረተ ልማት ሚኒስቴር እንዲሁም ከኢትዮጵያ መንገዶች 
አስተዳደር ጋር በጋራ የተዘጋጀ ነው።

በተጨማሪም በዘርፉ ምርጥ ሃሳብ አፍላቂዎች፣ ምርጥ 
አሰሪዎች፣ ምርጥ ቴክኖሎጂ አላማጆች ለውድድሩ መስፈርት 
ከማድረግ በተጨማሪ የኢትዮጵያ መንገዶች አስተዳደር 
ምዘናን መሠረት ያደረገም መሆኑን አስረድተዋል።

መጽሔቱ በጀመረበት ጊዜ በሀገሪቱ የነበረው ጦርነት 

መጽሔቱ  በኮንስትራክሽን ዘርፍ የተሻለ ተግባር 
ላከናወኑ ተቋማት  ዕውቅና ሊሰጥ ነው

ዘርፉን ያዳከመው ቢሆንም በአጭር ጊዜ ዘርፉ እንዲነቃቃ፣ 
ከውጭ ብድሮች እንዲለቀቁ፣ የእውቀትና የልምድ ልውውጥ 
እንዲደረግ ማስቻሉንም ነው አቶ ኤልያስ የጠቆሙት።

አቶ ኤሊያስ አክለውም፤ መጽሔቱ በዘርፉ የመረጃ 
ክፍተትን በመሙላት እና ጥራት ያለው ሥራ እንዲሠራ 
በማድረግ እንዲሁም የሙያ ደህንነት እንዲረጋገጥ  
አስተዋፅኦ አበርክቷል።

የናሽናል ኮንስትራክሽን መጽሔት ዋና አዘጋጅ አቶ 
አጥናፉ አለማየሁ በበኩላቸው፤ ሽልማቱ መዘጋጀቱ 

ከሚኖሩት በርካታ ጠቀሜታዎች ጎን ለጎን በዘርፉ አዳዲስ 
እይታዎችና ውድድሮች እንዲፈጠሩ ያግዛል ብለዋል።

አቶ አጥናፉ፤ የናሽናል ኮንስትራክሽን መጽሔት 
በኮንስትራክሽኑ ዘርፍ ከ20 ዓመታት በላይ የሚዲያ 
ኃላፊነቱን ከመወጣት በላይ በዘርፉ ለጥናት ግብዓት 
የሚሆኑ መረጃዎችን በማቅረብ እያገለገለ መሆኑን ጠቅሰው፤ 
በቀጣይም የኮንስትራክሽን ኢንዱስትሪው እንዲያድግና 
የተሻለ ውጤት እንዲገኝ የተለያዩ እቅዶች ነድፎ እየሠራ 
ይገኛል።



አዲስ ዘመን   ረቡዕ መስከረም 29 ቀን 2017 ዓ.ም

ዜና

ገጽ 3

የዘንድሮ የሳይበር ደህንነት ወር በቁልፍ መሠረተ 
ልማቶች ላይ በማተኮር ይካሄዳል

ማህሌት ብዙነህ 

አዲስ አበባ፡- ዘንድሮ በሀገር አቀፍ ደረጃ ለ5ተኛ 
ጊዜ የሚካሄደው የሳይበር ደህንነት ወር በቁልፍ መሠረተ 
ልማቶች ላይ በማተኮር የሚካሄድ መሆኑን የኢንፎርሜሽን 
መረብ ደህንነት አስተዳደር  አስታወቀ።

5ኛው ሀገር አቀፍ የሳይበር ደህንነት ወር “የቁልፍ 
መሠረተ-ልማት ደህንነት ለዲጂታል ሉዓላዊነት” በሚል 
መሪ ሃሳብ ከጥቅምት 1 እስከ 30 ቀን 2017 ዓ.ም ይካሄዳል።

የኢንፎርሜሽን መረብ ደህንነት አስተዳደር ዋና 
ዳይሬክተር ወይዘሮ ትእግስት ሀሚድ እንደገለጹት፤ 
ዘንድሮ በዓለም አቀፍ ደረጃ ለ21ኛ ጊዜ በሀገር አቀፍ 
ለ5ተኛ ጊዜ  የሚካሄደው የሳይበር ደህንነት ወር በቁልፍ 
መሠረተ ልማቶች ላይ በማተኮር ይካሄዳል። 

በዚህም ቁልፍ መሠረተ ልማት የሳይበር 
ደህንነታቸውን ማስጠበቅ ለሀገር ሉአላዊነት ያለውን 
አንድምታ የሚዳስስ እና  የሳይበር ጥቃት ተጋላጭነትን 
ከመቀነስ አንጻር በስፋት የሚሠራ መሆኑን አንስተው፤ 
ይህም በሀገር አቀፍ ደረጃ ውጤታማ የሆነ ቅንጅት 
በመፍጠር የሀገሪቱን የሳይበር ሉዓላዊነት ለማረጋገጥ 

የሚያስችል መሠረት የሚጣልበት መሆኑን ገልጸዋል።
በሀገሪቱ የዜጎች እንዲሁም የተቋማት የቴክኖሎጂ 

ተጠቃሚነት ከማደጉ ጋር ተያይዞ በዜጎች፣ በተቋማት እና 
ቁልፍ መሠረተ ልማቶች ላይ የሚደርሰው የሳይበር ጥቃት 
በከፍተኛ ሁኔታ እየጨመረ ይገኛል ብለዋል። 

በዚህም ከጥቅምት አንድ ጀምሮ የሚከበረው የሳይበር 
ደህንነት ወር በሚከናወኑ መርሀ ግብሮች የተቋማትን እና 
የማህበረሰብን የሳይበር ደህንነት ንቃተ ህሊና በማጎልበት 
ለሳይበር ደህንነት ትኩረት እንዲሰጡና እራሳቸውን 
ከሳይበር ጥቃት መከላከል እንዲችሉ ያስችላል ብለዋል።

በሳይበር ደህንነት ወር ባሉት ሳምንታትም በሳይበር 
ደህንነት ፖሊሲ፣ የኮደርስ ኢንሼቲቭ ለሳይበር ደህንነት 
ሚና፣ በስማርት ሲቲ ጉዞ ላይ የሳይበር ደህንነትና 
የዲጂታል መታወቂያ ሚና ዙሪያ ከተለያዩ ባለድርሻ 
አካላት ጋር ውይይት የሚካሄድ መሆኑን ገልጸዋል።

ወይዘሮ ትእግስት እንደገለጹት፤ በዓለም ላይ 
ከተዘረዘሩ  ስጋቶች ውስጥ ከአየር ብክለት፣ ሀሰተኛ 
መረጃ፣ አክራሪነት እና የኑሮ ውድነት በመቀጠል የሳይበር 
ደህንነት የሚገኝ ሲሆን በ2022 በዓለም አቀፍ ደረጃ ለ8 
ነጥብ 4 ትሪሊዮን ዶላር ኪሳራ ያዳረገ ዘርፍ ነው። 

በ2027 ጥቃቱ በ282 በመቶ በማደግ ወደ 23 ነጥብ 
8 ትሪሊዮን ዶላር ኪሳራ እንደሚፈጥር የተሠራ ጥናት 
እንደሚጠቁም ጠቅሰው፤ በመሆኑም የሳይበር ጥቃት 
ተጋላጭነት ለመቀነስ ንቃተ ህሊና በማሳደግ መከላከል 
ይገባል ብለዋል።

በተቋሙ ባለፋት አራት ዓመታት የሳይበር ደህንነት 
ወሮችን በማዘጋጀት የንቅናቄ ሥራዎች የተሠሩ መሆኑን 
አንስተው፤ በዚህም ለሳይበር ደህንነት ትኩረት እንዲሰጡ 
ንቃተ ህሊናን የመገንባት ሥራን ተደራሽ ማድረግ መቻሉን 
ገልጸዋል።

የኢንፎርሜሽን ደህንነት ማረጋገጥ ሥራ ለአንድ ተቋም 
የሚተው ጉዳይ ባለመሆኑ በተለይም ሀገር በቀል የሆኑ እና 
የኢንዱስትሪ ደህንነት ተቋማት፣ የመንግሥት እና የግል 
ተቋማት፣ እንዲሁም ህብረተሰቡ ኃላፊነት በመውሰድ 
ሊቃጡ የሚችሉ ጥቃቶችን መከላከል እንደሚያስፈልግ 
አስታውቀዋል።

ተቋማት የሳይበር ደህንነት የማረጋገጥ ሥራ የጋራ 
ኃላፊነት መሆኑን በመረዳት የሠራተኞቻቸውን የሳይበር 
ደህንነት ንቃተ ህሊና ለማሳደግ በሚያስችል መልኩ ወሩን 
እንዲያከብሩ የሚጠበቅ መሆኑንም አስታውቀዋል።

አማን ረሺድ

አዲስ አበባ፡- የኢትዮጵያ የዓለም አቀፍ ንግድ 
እንቅስቃሴ በየዓመቱ እድገት እያሳየ መሆኑን 
የትራንስፖርትና ሎጂስቲክስ ሚኒስቴር አስታወቀ። 
በፈረንጆቹ የ2023 የሎጂስቲክስ ዘርፍ አፈጻጸም የእውቅና 
መድረክ “ሎጂስቲክስ ትራንስፎርሜሽን ለዘላቂ እድገትና 
ብልጽግና” በሚል መሪ ሃሳብ ትናንት ተካሂዷል።

የትራንስፖርትና ሎጂስቲክስ ሚኒስትር ዴኤታ አቶ 
ደንጌ ቦሩ በወቅቱ እንደገለጹት፤  የኢትዮጵያ የዓለም 
አቀፍ ንግድ እንቅስቃሴ በየዓመቱ እድገት እያሳየ ነው። 
በሎጂስቲክስ ዘርፍም ኢትዮጵያን በዓለም አቀፍ ደረጃ 
ተወዳዳሪ ለማድረግ በትኩረት እየተሠራ ይገኛል። 
በዚህም ኢትዮጵያን በሎጂስቲክስ ዘርፍ በዓለም አቀፍ 
ደረጃ ከነበረችበት 113ኛ ደረጃ ወደ 66ኛ ደረጃ ማድረስ 
ተችሏል።  

ከስድስት ሺህ በላይ የሚሆኑ ባለሙያዎችን በዓለም 
አቀፍ መርከቦች  ማስቀጠር የተቻለ ሲሆን፤ ከ39 ሚሊዮን 
ዶላር በላይ የውጭ ምንዛሪ መገኘቱን ተናግረዋል። 

የመርከቦችን አማካይ የወደብ ቆይታ ከነበረበት 
ከ20 እና 30 ቀናት ወደ 12 ቀናት ዝቅ ማድረግ መቻሉን 
አውስተው፤ አሁን ላይ የሎጂስቲክስ ዘርፉ አፈጻጸም 
ኢንዴክስ ከነበረበት 2 ነጥብ 53 ወደ 2 ነጥብ 94 ማሳደግ 
ተችሏል ብለዋል። 

የሎጂስቲክስ መዘመን ለኢኮኖሚያዊ እድገት ወሳኝ 
እንደሆነ ጠቁመው፤ በዘርፉ ለሚስተዋሉ ችግሮች  መፍትሄ 
መስጠት፣ የሎጂስቲክስ ሥርዓቱን ማዘመን እንዲሁም 
ያሉ ጸጋዎችን በተቀናጀ አግባብ መጠቀም እንደሚገባም 
ተናግረዋል።

በዓለም ባንክ መመዘኛ መስፈርት መሠረት በፈረንጆቹ 

2023 የኢትዮጵያ የሎጂስቲክስ ደረጃ በገለልተኛ አካል 
ተፈትሾ መሻሻሎች ማሳየቱን አውስተው፤ ኢትዮጵያን 
የንግድና ኢንቨስትመንት ተመራጭ መዳረሻ ለማድረግ 
የሎጂስቲክስ ዘርፍ አጠቃላይ ፖሊሲና ስትራቴጂ ተነድፎ 
በትግበራ ላይ እንደሚገኝ ጠቁመዋል። 

 ከተቋማት አደረጃጀት ጀምሮ የቴክኖሎጂ አጠቃቀም 
ማሻሻል፣ የግሉን ዘርፍ ተሳትፎ ማሳደግና የመሳሰሉ 
በርካታ ሥራዎችን እየሠራ እንደሚገኝም ሚኒስትር ዴኤታ 
አቶ ደንጌ ገልጸዋል።

የሎጂስቲክስ ዘርፍ ቀልጣፋ አፈጻጸም የዓለም 
አቀፍ ንግድ ተወዳዳሪነት ከማጎልበት ባለፈ የውጭ 
ኢንቨስትመንትን በመሳብ ረገድ ወሳኝ ሚና እንደሚጫወት 
ጠቁመዋል። 

ሪፖርቱ በሁሉም መስፈርቶች መሻሻሎች ያሉ መሆኑን 
ያሳየ ነው ያሉት አቶ ደንጌ፤ በቀሩት ዓመታት የታቀደውን 
የሪፎርም እቅድ ማሳካት እንደሚቻል አስረድተዋል።

ከ90 በመቶ በላይ የጅቡቲ ኮሪደር መንገድ ብልሽት፤ 
በቀይ ባህር አካባቢ ያለመረጋጋት መፍጠር፤ በሩስያ- 
ዩክሬን ጦርነት በዘርፉ ያጋጠሙ ተግዳሮቶች መሆናቸውን 
ጠቁመዋል።  

የኢትዮጵያ ማሪታይም ባለሥልጣን ዋና ዳይሬክተር 
ኢንጂነር አብዱልበር ሸምሱ በበኩላቸው፤  የኢትዮጵያ 
ሎጂስቲክስ ሁኔታን በመፈተሽ፣ ተግዳሮቶችን በመለየት 
እና መፍትሔዎችን ተግባራዊ ለማድረግ የተለያዩ ሥራዎች 
የተከናወነ መሆኑን ተናግረዋል። 

በ2016 ዓ.ም የገቢና ወጪ ንግድ እቃ እንቅስቃሴ ከ15 
ነጥብ 6 ሚሊዮን ሜትሪክ ቶን በላይ መድረሱን ገልጸዋል። 

የመልቲሞዳል ትራንስፖርት ለሀገር ውስጥና ለውጭ 
ባለሀብቶች ክፍት በመደረጉ የገቢ ዕቃዎች ሽፋን ወደ 61 
በመቶ ማድረስ መቻሉን አመላክተዋል። 

የኢትዮጵያ የዓለም አቀፍ ንግድ 
እንቅስቃሴ በየዓመቱ እድገት እያሳየ ነው

መስከረም ሰይፉ 

አዲስ አበባ፡-   ስልጠናው ሴቶች 
በቴክኖሎጂው ዘርፍ የሚኖራቸውን 
ተወዳዳሪነት የሚያሳድግ መሆኑ የሥራና 
ክህሎት ሚኒስቴር አስታወቀ። በቴክኖሎጂ 
ዙሪያ ለሚሠሩ ከመላው ሀገሪቱ ለተወጣጡ 
ሴቶች  የስታርአፕ ፋውንደርስ ስልጠና መስጠት 
በትናንትናው እለት ተጀምሯል። 

በሥራና ክህሎት ሚኒስቴር የሥራ፣ የሥራ 
ስምሪትና ገበያ ዘርፍ ሚኒስትር ዴኤታ ሰለሞን ሶካ 
እንደገለጹት ፤ መንግሥት የዜጎችን ኢኮኖሚያዊ 
ተጠቃሚነት ለማረጋገጥ በሚያከናውናቸው 
ተግባራት ውስጥ የሴቶችን ተሳትፎ ማጎልበትና 
ማሳደግ በቀዳሚነት ይጠቀሳል።

ሴቶች ዘላቂና አስተማማኝ የሥራ 
ዕድል ተጠቃሚ እንዲሆኑ፣ በስልጠና 
ራሳቸውን እንዲያበቁ፣ በዘርፉ መንግሥት 
የሚያቀርባቸውን ድጋፎች ተጠቅመው 
በተሰማሩበት ዘርፍ ተወዳዳሪና ውጤታማ 
እንዲሆኑ የሚያስችሉ ሥራዎች በሚኒስቴር 
መስሪያ ቤቱ ከሚተገበሩ ሥራዎች መካከል ዋና 
ዋናዎቹ ናቸው ብለዋል። 

አቶ ሰለሞን ሚኒስቴር መስሪያ ቤቱ የሴቶችን 
ኢኮኖሚያዊ ተጠቃሚነት ለማረጋገጥ በመደበኛ 
የሥራ ዕድል ፈጠራ ሥራው ከሚያከናውናቸው 
ተግባራት ጎን ለጎን ከተለያዩ አጋርና ባለድርሻ 
አካላት ጋር በመተባበር ትኩረታቸውን በሴቶች 
ላይ ያደረጉ ፕሮጀክቶችንም ተግባራዊ እያደረገ 
ይገኛል ብለዋል።

ከእነዚህ ፕሮጀክቶች መካከል  አሁን 
እየተሰጠ ያለው ስልጠና አንዱ ሲሆን፤ 
ስልጠናው በኢንፎርሜሽን ኮሙኒኬሽን ዘርፍ 
ሴቶች ያላቸውን ውሱን ተሳትፎ በማጎልበት 
በዘርፉ ሴቶች የላቀ ተወዳዳሪነትን እንዲላበሱ 
የሚያስችል መሆኑን ገልጸዋል። 

  በስልጠናው 74 ሴቶች የሚሳተፉ 
ሲሆን፤ ስልጠናው  የቢዝነስና የኢንተርፕሪነር 
ክህሎታቸውን የሚያሳድግ መሆኑን 
አብራርተዋል። በዚህ ስልጠና ወቅትም 
የተሻለ ውጤት ያስመዘገቡ አስር ሰልጣኞች  
የአንድ መቶ ሺ ብር ሽልማትና   በቀጣይም 

ስልጠናው ሴቶች በቴክኖሎጂው ዘርፍ 
የሚኖራቸውን ተወዳዳሪነት ያሳድጋል

ሥራቸውን ለማስፋፋት የሚያስችል ተጨማሪ 
የፋይናንስና የክትትል ድጋፍ የሚያገኙበት ሁኔታ 
እንደሚመቻች ገልጸዋል። 

ሚኒስትር ዴኤታው ስልጠናው ሃሳብን 
ይበልጥ ለማሳደግ፣ ራስንና ሀገርን ለመለወጥ 
የሚኖርን ተነሳሽነት ለማሳደግ አላማ ያደረገ 
መሆኑና ለ10 ቀናት የሚቆይ መሆኑን ገልጸዋል። 

የቴክኖሎጂና ኢንፎርሜሽን ሚኒስቴር 
ሚኒስትር ዴኤታ በይሳ በዳዳ (ዶ/ር) በበኩላቸው 
በሚኒስቴር መስሪያ ቤቱ የፈጠራ ሥራዎች ስነ 
ምህዳር ለመገንባት የሚያስችሉ ሥራዎች እየተሠሩ 
እንደሚገኝ ተናግረዋል። 

 ዓለም በቴክኖሎጂ ወደሚመራ ኢኮኖሚ 
እየተዘዋወረች ነው ያሉት ዶ/ር በይሳ፤  ኢትዮጵያም 
በቴክኖሎጂና በፈጠራ የተመራ ኢኮኖሚ እንዲኖር 
በዚህ ዘርፍ ላይ ፍላጎት ላላቸው ወጣቶች የአቅም 
ግንባታ ስልጠና መስጠት አስፈላጊ መሆኑን 
አንስተዋል። 

ወይዘሮ ትእግስት ሀሚድ

አቶ ሰለሞን ሶካ



ራሰወርቅ ሙሉጌታ 

እውነት ለመናገር ኢትዮጵያዊ ሆኖ ሀገሩን የሚጠላ 
ወይንም እድገትና ብልጽግናዋን የማይናፍቅ ያለ 
አይመስለኝም።ኢትዮጵያውያን ሀገር ጥሪ ስታደርግላቸው 
ህይወታቸውን ጭምር መስዋዕት በማድረግ ለሀገራቸው 
ያላቸውን ፍቅር ሲገልጹ ኖረዋል፡፡ዛሬም በተለያዩ አውደ 
ውጊያዎች ኢትዮጵያን አሳልፈን አንሰጥም የሚሉ እልፍ 
አእላፍ ኢትዮጵያውን በአራቱም ማዕዘናት አሉ፡፡ 

የዛሬዋም ኢትዮጵያ የትናንት ጀግኖች የመስዋዕትነት 
ውጤት ነች፡፡ የዛሬዋ ኢትዮጵያ እውን እንድትሆን  
በርካቶች  የሚያሳሳ ህይወትን ከመገበር ጀምሮ ብዙ 
መስዋእትነት ከፍለዋል። ደረጃውና ሁኔታው ቢለያይም 
ዛሬም ለሀገራቸው መስዋእትነት የሚከፍሉ አሉ። 
በእርግጠኝነት ነገም ይኖራሉ።  በሌላ በኩል ደግሞ 
በአሁኑ ወቅት ሀገራችን ኢትዮጵያ ያለችበት ፖለቲካዊ፤ 
ማህበራዊና ኢኮኖሚያዊ ሁኔታ  ደግሞ ከመቼውም ጊዜ 
በላይ ብዙ ሥራ የሚጠይቅ ነው። 

ያለፉት ጥቂት ዓመታት ከሰላምና ልማት ይልቅ 
የጦርነትና የጥፋት ዜናዎችን ስንሰማ የቆየንበት ወቅት 
ሆኗል። በዚህ አይነት  ነገሮች አንድ ጊዜ  ቀዝቀዝ አንድ 
ጊዜ  ሞቅ እያሉም ዛሬ ላይ ደርሰናል። የሀገር ውስጥ 
ችግሮቻችንን ለጊዜው ትቼ ወደውጪው ባተኩር እስከ 
ቅርብ ጊዜ ቀዳሚ የስጋታችን ምንጭ የነበረው የዓባይ 
ግድብ ጉዳይ ነበር።  

ግብጻውያንና  ሌሎች የኢትዮጵያ ሉአላዊነት 
መጠበቅ፤  የሀገሪቱ ማደግና መበልጸግ  ስጋት የሆነባቸው 
የአፍሪካም ሆነ የአውሮፓ ሀገራትና አሜሪካ  የዓባይ  
ግድብ ከዳር እንዳይደርስ ብዙ ተንቀሳቅሰዋል። በተለይም  
ከዓመታት በፊት በሀገር ውስጥ የነበረውን የስልጣን 
ሽግግር ተከትሎ በተፈጠረው ውጥረት በእርግጠኝነት 
ኢትዮጵያ የምትባል ሀገር አለች ከመባል ነበረች ወደ 
መባል መንገድ ላይ ነች ብለው በይፋ ሲያወሩ ነበር።  
በእጅ  አዙር በሀገር ውስጥ ካሉ ባንዳዎች ጋር  ሲያደርጉት 
የነበረው ግንኙነት እንደተጠበቀ ሆኖ። 

በመሰረቱ የውጪ ጠላቶቻችን እንቅስቃሴያቸው 
ሞቅ ቀዝቀዝ ሲል ይቆይ ይሆናል እንጂ  መቼም ቢሆን 
ኢትዮጵያ ሰላም ሆና እንድትኖር የሚፈቅዱ አይሆንም።  
ለምሳሌ ግብጽ የህልውናዬ መሰረት የምትለው ዓባይ 
ከምንጩ  ጀምሮ በእሷ ፈላጭ ቆራጭነት ስር መውደቁን 
ካላረጋገጠች ከኢትዮጵያ ላይ አይኗንም እጇንም ታነሳለች 
ብሎ ማሰብ  ዘበት ነው። 

ይህን የማነሳው  አንዳንድ  ሰዎች በዚህ ጉዳይ 
አስተያየት ሲሰጡ  እንዲህ  ስለሚሉ ነው።  ግብጽ 
የህዳሴው ግድብ ሙሌት ከተጠናቀቀ በኋላ በግድቡ 
ዙሪያ የምታነሳው ጥያቄ አይኖርም። ምክንያቱም በአንድ 
ወገን   እስካሁን የምታገኘውን ውሃ  በቀጣይም የምታገኝ 
በመሆኑ ሌላ  እሰጥ አገባ ውስጥ አትገባም።  በሌላ በኩል 
በኃይል ለመናድ ብታስብ እንኳን  ሌላው ቢቀር  በግድቡ 
መፍረስ  የጉዳቱ ቀዳሚ ተጠቂ የምትሆነው ራሷ ግብፅ 
ናት  የሚል ሃሳብ ሲያነሱ ይደመጣሉ ። 

በመሠረቱ ግብጽ እስካሁን የምታገኘው የውሃ መጠን 
በተደጋጋሚ ይገለጽ እንጂ ከዛ በላይ ውሃ አያስፈልገኝም 
ብላ አታውቅም። በእርግጠኝነትም አቅሟ ከደረጀና 
ኢኮኖሚዋ ከዳበረ ብዙ የናስር ግድቦችን ገንብታ 
ሀይቅ እንደምትሰራ መገመት ቀላል ነው።  የዓባይ ውሃ 
በሚሊዮን የሚቆጠሩ ግብጻውያንን  በሥራ እድል ፈጠራ 
ተጠቃሚ ከማድረግ ባለፈ በፍራፍሬ ምርት የውጪ 
ምንዛሪ የገቢ ምንጫቸው መሆኑም መዘንጋት የለበትም።  
ይህ እንግዲህ የሚያመነጨው የኤሌክትሪክ  ኃይል  
እንደተጠበቀ ሆኖ  ማለት ነው። 

ሁለተኛው ጉዳይና  ምን አልባትም የስምምነቱ አንድ 
ፈተና የሆነው   ግብጽ  እስካሁን ስታገኝ የነበረውን የውሃ 
መጠን ወደ ፊትም እንደማይቀነስ ማረጋገጫ ይሰጠኝ 
የሚለው ነው።  ይህም ቢሆን  እኔ ብቻ ብልጥ ልሁን 
የሚል አይነት  የምስሮች የቆየ ጨዋታ ነው።  ኢትዮጵያ 
ግብጽ እስካሁን የምታገኘውን ውሃ አትቀንስም ማለት 
ኢትዮጵያ ለተፈጥሮ ጥብቅና ትቆማለች  አልያም 
ተፈጥሮን ትቆጣጠራለች ማለት አይደለም።

ኢትዮጵያ  በዓባይ ግድብ ላይ የሚኖራት የአቋም 
ጽናት  ጠቀሜታው አሁን እየተገነባ ላለው የህዳሴ ግድብ 
ብቻ አይደለም።  ይልቁንም  በአንድ ወገን ከዚህ በኋላ 
በዓባይ ጉዳይ ከሁሉም የተፋሰሱ ሀገራት ጋር የሚኖርን 

ስልክ - 011-126-43-41
ፋክስ - 011-811-13-15

የዝግጅት ክፍል ፋክስ - 251-011-1-56-98-62

ማከፋፈያ :- ስልክ ቁጥር - 011-157-02-70

ነፃ ሃሳብ
ይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም።

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12
ቴሌግራም - 097- 608-47-07 - Press

የማስታወቂያ ሽያጭ ማስተባበሪያ
ስልክ - 011-1-26-43-39

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ 
ስልክ፡- 011 126 4200 

የዜና ማዕከል ዋና አዘጋጅ 

ወርቁ ማሩ
Email:- workumaru2@gmail.com

የአዲስ ዘመን ምክትል ዋና አዘጋጆች 
• ኃይሉ ሣህለድንግል
• እስማኤል አረቦ
• ቦጋለ አበበ  

በየትኛውም የዓለም  አካባቢ የሚገኝ ሕዝብ  መሠረታዊ  ፍላጎት ሰላም እና ልማት ነው። ሌላው ሁሉ  
ከዚህ የሚመነጭ እና  ለዚሁ የተገዛ  ነው። በተለይም ባለንበት ዘመን የሰው ልጅ   ከደረሰበት የአስተሳሰብ 
ልቀት አኳያ የሰላም እና የልማት ጉዳይ  የህልውና ጉዳይ ከሆነ ውሎ አድሯል።

በተለይም በድህነት እና በኋላቀርነት  የሚጠቀሱ ሀገራት፤ የሕዝቦቻቸውን የዘመናት ሆነ የእለት ተእለት  
የሰላም እና ልማት  ጥያቄ ለመመለስ  ከሁሉም በላይ ለሰላም እና ስለሰላም ያላቸውን  አስተሳሰብ  ሊመረምሩ፤  
ሰላም   የሕዝቦቻቸውን ጥያቄ ለመመለስም  መሠረታዊ ጉዳይ እንደሆነ በአግባቡ ሊያጤኑት ይገባል።

በእነዚህ ሀገራት የሚገኙ  የሕዝብ ጥያቄ አንግበናል የሚሉ የፖለቲካ ድርጅቶች ሆኑ በነጻ አውጪ ስም 
ጠብመንጃ ያነገቡ  ኃይሎች፤ ከፖለቲካ ስልጣን በላይ ሰላምን  ትልቅ የፖለቲካ ስኬት አድርገው ሊወስዱት፤ 
ለዚህ የሚሆን ቁርጠኝነት  ሊፈጥሩ  እንደሚገባ ብዙዎች የሚስማሙበት  እውነታ ነው። 

አሁን ባለንበት  የፖለቲካ - ኢኮኖሚ እሳቤ ፤የጠብመንጃ ትግል  ውሃ ቅዳ ውሃ መልስ ከመሆን ባለፈ  
የሕዝቦችን የሰላም እና የልማት  ጥያቄ ለመመለስ እንደማያስችል ተጨባጭ እውነታዎች የሚያመላክቱት 
ነው፤ “በአሸናፊ ተሸናፊ ትርክት” የተገዛ  የፖለቲካ ትግል ለተጨማሪ  ጥፋት ሀገር እና ሕዝብን  ከመዳረግ  
ያለፈ ፋይዳ  አይኖረውም።

ዘላቂ ሰላም ማምጣት  በማያስችል  የፖለቲካ እሳቤ  የሚከወን ልማት ፣ ቀጣይነት እና  ማስተማመኛ 
የሌለው ነው። ዜጎች በልማት ላይ ያላቸውን  ተስፈኝነት  በማቀጨጭ ፤ በልማት ጉዳይ ብቻ ሳይሆን  በእጣ 
ፋንታቸው ላይ  ጨለምተኛ  እንዲሆኑ  ፤በእንቅርት ላይ ጆሮ ደግፍ እንደሚባለው  ለበለጠ ድህነት እና ኋላ 
ቀርነት  የሚዳርግ ነው። 

እኛ ኢትዮጵያውያን ከመጣንበት  ከዚህ የተዛባ  የፖለቲካ አስተሳሰብ የተነሳ፤ እንደ ሀገር  ብዙ  ዋጋ 
ከፍለናል፤ እየከፈልንም ነው። ችግሩ  አሁን ላለንበት ድህነት እና ኋላ ቀርነት  በዋነኛነት የሚጠቀስ  ፤ተስፋ 
ለምናደርጋቸው ብሩህ  ቀናቶች  ተግዳሮት እየሆነብን ያለ  የአስተሳሰብ ስብራት ነው።

ለዚህች ሀገር ብሩህ ተስፋዎች፤  ለሕዝቦቿም የተሻሉ ነገዎች  የሚያስብ የትኛውም ኃይል ከሁሉም በላይ 
የሕዝባዊነቱ መገለጫ የሚሆነው ስለሰላም የሚኖረው አመለካከት እና ከአመለካከቱ የሚመነጨው ድርጊቱ  
ነው። ከዚህ ውጪ በጠብመንጃ እና ከጠብመንጃ በሚመነጭ ስልጣን ተስፈኛ የሆነ ኃይል ለሕዝባችን ዘላቂ 
ሰላም እና ልማት ሊያመጣ አይችልም።

እስካሁን እንደ ሀገር የመጣንበት እያንዳንዱ  የታሪክ ምእራፍ የሚያስተምረን፤ ከጠብመንጃ አፈሙዝ 
የመነጨ ስልጣን ሀገርን ከአንድ የጥፋት ታሪክ ወደሌላ የጥፋት ታሪክ በማሸጋገር ሀገር አሁን ያለችበት  ድህነት 
እና ኋላቀርነት ላይ ማድረሱን ፤ በዚህም ማንም ተጠቃሚ አለመሆኑን ነው። 

ለዚህ ደግሞ በትንሹ እንደ ሀገር ላለፉት ስድስት አስርት ዓመታት የተጓዝንበትን መንገድ መመልከት፤ ምን 
እንዳተረፍን ማስተዋል ተገቢ ነው። በጠብመንጃ የሚወለደውን  ስልጣን  የተደረጉ ሙከራዎች   የቱን ያህል 
ትውልዶችን ብቻ ሳይሆን የትውልዶችን ተስፋ እንደተናጠቀን ማየት ተገቢ ነው።

በጠብመንጃ  ኃይል ስልጣን  መያዝ ብቻ ሳይሆን  ጠብመንጃ የወለደውን ስልጣን ለማስጠበቅ  ሀገር 
እንደሀገር የከፈለችውን ዋጋ፤ በዚህ ሂደት ሕዝባችን  ሰላማዊ በሚመስል  የፖለቲካ  ምእራፍ ውስጥ  
ያሳለፈውን  የመከራ እና የግዞት ሕይወት  ማጤን ፤ከዚህ ሁሉ በስተጀርባ ያለውን እና የነበረውን   ሀገራዊ 
የፖለቲካ ስብራት  መገንዘብ ፤ ተስፋ ያደርግናቸውን  ብሩህ ነገዎች ተጨባጭ ለማድረግ ወሳኝ ነው።

ከለውጡ ማግስት ጀምሮ ይህ ሀገራዊ የፖለቲካ ስብራት እያስከፈለን ያለውን ያልተገባ ዋጋ ከሁሉም በላይ 
የችግሩ ዋነኛ ገፈት ቀማሽ  የሆነው ሕዝባችን  ጊዜ ወስዶ በሰከነ መንፈስ  ሊመረምረው ፤ጠብመንጃ የወለደው 
ሆነ ሊወልደው የሚችለው የፖለቲካ ስልጣን መቼም ቢሆን ለዘላቂ ሰላም እና ልማት ጥያቄው መልስ ሊያመጣ 
እንደማይችል  ሊረዳው ይገባል፡፡ 

ከዚህ መረዳት  በመነሳትም   አሁን ላይ ጠብመንጃ አንስተው የዕለት ተዕለት ሕይወቱን /ዛሬውን ብቻ 
ሳይሆን ነገዎቹን እያበላሹ  ያሉ ኃይሎችን በቃችሁ ሊላቸው እና ባለው አቅም ሁሉ ሊታገላቸው ይገባል። 
ይህን ማድረግ የራሱን ብቻ ሳይሆን የመጪዎቹን ትውልዶች እጣ ፈንታ የማስተካከል፤ የሀገርን መጪ ዘመን 
ብሩህ የማድረግ መሠረት ነው!

ሕዝቡ ጠብመንጃ አንግበው ዛሬውን ብቻ 
ሳይሆን ነገዎቹን እያበላሹ  ያሉ ኃይሎችን 

በቃችሁ ሊላቸው ይገባል!

 ለነጻነት ሳይሰዉ፤ ለእድገት ሳይተጉ  
የሚናፍቋት ሀገር አትገኝም

ግንኙነት መስመር የሚያስይዝ ይሆናል። ከኢትዮጵያ 
ተነስተው ወደሌሎች ጎረቤት ሀገራት የሚፈሱ ወንዞችን 
በተመለከተም ምን መሥራት አለበት? እንዴት ማስተዳደር 
አለብን ለሚለውም የሚያመላክተን ብዙ ነገር ስለሚኖር 
ነው።  

የባህር በር ጉዳይም እንዲሁ ተመሳሳይ መሰረት 
ያለው ነው።  ዛሬ ኢትዮጵያን የከበቧት ባለ ባህር 
በር ሀገራት  እንደ ሀገር ሳይቆሙ ኢትዮጵያ የባህር 
በሮች ባለቤት ነበረች። በተለያዩ ጊዜያት የተፈጠሩ 
አጋጣሚዎችና የውስጥ ድክመታችን ዛሬ ላለንበት ሁኔታ 
ዳርጎናል። ይህም ሆኖ ኢትዮጵያ ዛሬ  በሰጥቶ መቀበል 
መርህ እያቀረበች ያለው የባህር በር ጥያቄ ማንንም 
ለማሸማቀቅ፤ የማንንም ሉአላዊነት ለመድፈር፤ ማንንም 
ለመውረር ያሰበ አይደለም።

 ትንሽ ወደኋላ  መለስ ብንል  የአንድን ሀገር ሉአላዊነት 
በመዳፈር ወረራ መፈጸም የለመደው ማን እንደሆነ  እኛ 
ብቻ ሳንሆን ዓለም ያውቀዋል። በዚህ ረገድ  እየቀረቡ 
ያሉ ዛቻዎች፤ ይመሰረታሉ የተባሉ ጥምረትና ህብረቶችም 
እኛ እጅ እስካልሰጠንና እስካልተከፋፈልን የትም ሊደርሱ 
አይችሉም። በመሆኑም የኢትዮጵያ ሕዝብ ይህንን 
ከግምት በማስገባት ለነጻነቱ ሲል አንድነቱን አስጠብቆ 
በየዘመኑ ሊከፍላቸው የሚገቡ መስዋእትነቶች እንዳሉ 
ማወቅ  አለበት። 

ሁለተኛው ጉዳይ የሀገር ልማት ጥያቄ ነው። አሁን 
ያለው  ነባራዊው ሁኔታ የሚነግረን ልማት የነጻነት መሰረት 
መሆኑን ነው። ጠንካራ ኃይል ያቋቋመ፤ እርዳታ ብድር 
የማይጠይቅ፤ መንግሥትና ሕዝብ  ነጻነቱን ለድርድር 
ሊያቀርብ አይችልም። ነጻነቱን የሚገዳደሩ አካላት ቢኖሩ 
እንኳን አስር ጊዜ ደጋግመው እንዲያስቡ ከመገደዳቸው 
ባሻገር ለሚወስዱት እርምጃም የሚሰጣቸው ምላሽ ቀላል 
አይሆንም። 

በዚህም  ልማት፤ እድገትና ነጻነት  የአንድ ሳንቲም 
ሁለት ገጽታዎች መሆናቸውን መመልከት እንችላለን። 
ለዛሬው ጽሁፌ ላነሳ ያሰብኩት ሃሳብ ግን  በመንግሥትና 
ሌሎች ተቋማት በከፍተኛ ወጪ ስለሚገነቡ ትልልቅ 
ፕሮጀክቶች አይደለም። በእርግጥ እነዚህን ፕሮጀክቶች 
ሕዝቡ እንደ አይኑ ብሌን ሊንከባከባቸው እንደሚገባ 
ምንም ጥርጥር የለውም።

ከዛም ባለፈ የእያንዳንዳችን ሥራ ድምር ውጤት 
እንደ ሀገር  ትልቅ ፋይዳ አለው። እንዴት የሚለኝ 
ካለ ምላሼ መንግሥት እርዳታ የሚያደርገው ድጎማ 
የሚያደርገው በግለሰብ ደረጃ ራሳችንን መቻል ስላቃተን  
ነው።  ተፈናቃይ  የግጭት ተጎጂ ካልንም ምክንያቱ እኛው 
እንሆናለን።

በተፈጥሮ  አደጋ የደረሰባቸው የሚለኝም ካለ፤   
መንግሥት ራሳችንን  መቻል ያቃተንን እና በእርስ በእርስ 
ግጭት  ውስጥ ዘለን የምንገባበትን  ሁኔታ ብንቀንስለት  
ለእነዚህ የሚያንስ አቅም ይኖረዋል ብዬ አልገምትም።  
በመሆኑም ነጻ በሆነች  ሀገር ለመኖር መስዋእትነት 
መክፈል፤ የበለጸገች ሀገር ለማየት በያለንበት ጠንክረን 
መሥራት የግድ ይለናል።  

  
 

ትንሽ ወደኋላ  መለስ 
ብንል  የአንድን ሀገር 
ሉአላዊነት በመዳፈር 

ወረራ መፈጸም የለመደው 
ማን እንደሆነ  እኛ ብቻ 
ሳንሆን ዓለም ያውቀዋል



በምርመራና መልካም አስተዳደር ቡድን

የኢትዮጵያ ኮንስትራክሽን ባለሥልጣን 
የኮንስትራክሽን ኢንዱስትሪውን ውጤታማ 
ለማድረግ ቁልፍ ዓላማ ይዞ የተቋቋመ 
መንግሥታዊ ተቋም ነው። የኮንስትራክሽን ዘርፉ 
በዋጋ፤ በጥራት፤ በጊዜ እና በአካባቢ ደህንነት 
ውጤታማ እንዲሆን ለማስቻል ትልቅ ተልዕኮ 
ወስዶ እየሰራ ነው።

በዛሬው የተጠየቅ ዓምዳችን  የኮንስትራክሽን 
ኢንዱስትሪው በኢትዮጵያ ያለበትን ወቅታዊ 
ሁኔታ፣ እያጋጠሙት ባሉ ተግዳሮቶች ዙሪያ 
የባለሥልጣኑን ዋና ዳይሬክተር ኢንጂነር መስፍን 
ነገዎ ጋር ያደረግነውን ቃለ ምልልስ   ክፍል ሁለት 
ይዘን ቀርበናል።

አዲስ ዘመን፡- በዘንድሮ በጀት ዓመት 
ለመስራት ያቀዳችኋቸው ዋና ዋና ተግባራት 
ምንድናቸው ?

ኢንጂነር መስፍን፡- የኮንክሪት ታይፕ ድሮ 
የምንጠቀምበት እና አሁን ያለን ስታንዳርድ አንድ 
አይደለም:: ያሉን ስታንዳርዶች ትልልቅ የሚባሉ 
ፕሮጀክቶችን ታሳቢ ያላደረጉ ናቸው::  ይሄንን 
ለማውጣት የሚደረገው  ጥናት ከባድ ነው ፤ 
ስታንዳርዱን የጠበቀ እንዲሆንም ከሌላ ሀገራት  ልምድ 
በመውሰድ የሚሰራ ነው::

ልምድ ስንወስድ   ከእኛ የጂኦሎጂካል እና 
የጂኦግራፊ  አቀማመጣችን ጋር፤ ከአየር ንብረት እና 
ካለው የንፋስ አቅም ጋር የሚሄድ ነው:: ምክንነቱም 
በእኛ ሀገር ከባድ ለሚባል ንፋስ ተጋላጭ አይደለንም:: 
ስለዚህ  ሀገር ውስጥ ባለው ነባራዊ ሁኔታ ‹‹ሞዲፋይ›› 
ይደረጋል:: እንደነዚህ አይነት ጉዳዮች ሲያጋጥሙ 
በኢትዮጵያ  ተጠንቶ መልመድ‹‹አዳብት›› ማድረግም 
ካለብን አድርገን  ለአይሶ (ኢንተርናሽናል ሰታንዳርድ 
ኦርጋናይዜሽን) ማሳወቅ አለብን:: በእኛ የደረጃዎችን 
ምዝገባ መመዝገብ አለበት::  

ሌላው የምንሰራው መስሪያ ቤቱ  የሕንጻ አዋጅ 
እንጂ የኮንስትራክሽን አዋጅ የለውም:: ምን ማለት ነው? 
አዋጅ 624 የሕንጻ አዋጅ ነው:: ኮንስትራክሽን ማለት 
ደግሞ ከሕንጻ በላይ ነው::  ሕንፃ እና መሰረተ ልማትን 
እንዲሁም ሌሎችን ይጨምራል:: ማንኛውም ከምድር 
በታች እና ምድር ላይ የሚሰራ፤ የሚገጣጠም እና 
የሚተከል ነገር ሁሉ ኮንስትራክሽን ነው:: 

በዘርፍ ስንከፍለው ደግሞ የሕንጻ፤ የትራንስፖርት 
እና ኮምዩኒኬሽን፤ የኢነርጂ እና ውሃ  በተጨማሪም 
የስፔሻል ዘርፍ ነው:: ይሄን ሁሉ ዘርፍ የሚይዝ አዋጅ 
ይፈልጋል:: አዋጁ ያስፈለገው    ኮንትራክተሩ፤  ዕቃ 
አቅራቢው ሆነ ለሚመራው አካል    የሕግ ማቀፍ 
ወይም ልጓም ስለሚያስፈልገው ነው:: ልክ እንደ ሕንፃ  
ኮንስራክሽን  የራሱ አዋጅ ሊወጣለት ግድ ይላል:: 
ከአዋጅ በታች ደግሞ ደንብ ይኖራል:: 

አሁን የኮንስትራክሽን አዋጅ አዋጅ ሆኖ 
በሚመጣበት ጊዜ የሕንፃ አዋጅ  ወደ ደንብ   ይወርዳል:: 
መመሪያዎችም ይኖራሉ:: በየጊዜው መንግስት እየወሰነ 
የሚያስተላልፈው ሰርኩላሮችም ይኖራሉ:: ከዛ ደግሞ 
ማንዋል እና የአሰራር ስርዓቶች ይኖራሉ::

ይሄ እርግጠኛ ነኝ በ2017 ዓ.ም የመጀመሪያው ሩብ 
ዓመት ላይ ይጸድቃል:: እሱም ከፀደቀ ለእኛ በተለይ 
ቁጥጥር በማድረግ ተጠያቂ ለማድረግ ያግዘናል:: 
በጣም የምንቸገረው በደምብ እንድንቆጣጠር ስልጣን 
ተሰጥቶን አዋጅ ላይ ግን የለም:: ደምብ ደግሞ አዋጅን 
መሻር ስለማይችል ይሄንን እንዲቀርፍልን 2017 ዓ.ም 
ትልቁ የያዝነው የእቅድ ስራ ነው::

ሌላው ‹‹ሴፍቲ ፋክተር›› የሚባል አለ:: የእኛ 
ስታንዳርድ ከአውሮፓውያን እጥፍ ነው::  ለምንድን ነው 
የእኛን እጥፍ  የሆነው ከተባለ  ‹‹የወርክ ማንሺፓችን›› 
ደካማ ስለሆነ ነው:: አሁን ግን በዛ መሄድ የለብንም::  
ኢንጂነሪንግ ማለት ደህንነት ብቻ ሳይሆን ኢኮኖሚም 
ነው:: ገንዘብ መቆጠብ አለበት::  አላስፈላጊ ኮንክሪት 
መጠፍጠፍ ኢኮኖሚያዊ የሆነ አካሄድ አይደለም::

 እንደነዚህ አይነት አካሄዶች የጥናቱ አንድ አካል 

አዲስ ዘመን   ረቡዕ መስከረም 29 ቀን 2017 ዓ.ምገጽ 6

ተጠየቅ

ወደ ገጽ 7 ዞሯል

‹‹አዲስ አበባ 10 ማስተር ፕላን አስተናግዳለች፤ የዘጠኙ 
የቀለም ኮድ አልተተገበረም››

ፎ
ቶ

- አ
ሸና

ፊ
 ጉ

ደ
ታ

ናቸው:: ጥናቱ የሚጠናው ከአዲስ አበባ ዩኒቨርሲቲ ጋር 
በጋራ  በመሆን ነው::  ይሄም አንዱ የኢንዱስትሪያል 
ሞደርናይዜሽን አካል ነው:: ከውጪ የሚመጡ 
የኢንዱስትሪው ካንፓኒዎች የእኛን አሁን ኋላ ቀር ነው 
የሚሉት በዚህ በዚህ ምክንያት ነው::

 በዘንድሮ ዓመት የምንሰራው ሌላው ስራ  እኛ ሀገር 
የሌለ ዲዛይን ኤንድ ቢዩልድ (ዲ.ቢ) የሚባል  በስፋት 
እየተተገበረ የሚገኝ ስታንዳርድ አለ:: በእኛ ሀገር ግን ይህ 
ስታንዳርድ ቢል ዶክመንት የለውም::  ዘንድሮ ግን ወደ 
ስራ ይገባል::  

ከዚህ ጋር ተያይዞ ንግድ ባንክ ትልቅ ችግር ነበረበት:: 
የቻይና መንግስት ትልቁ ሰው መጥቶ እስከሚፈታ ድረስ 
ትልቅ ውዝግብ ነበር:: የተዋዋሉት በኢንተርናሽናል 
ፌዴሬሽን ኦፍ ኮንስትራክሽን ስታንዳርድ ነበር፤ ከእኛ 
ጋር ደግሞ ሕጋዊ መሰረት የለውም::  ክስ ከተነሳ ክስ  
የሚፈጸመው በኢንተርናሽናል ኮርት ፍርድ ቤት  ነው:: 
ስለዚህ  አሁን እንደምናደርገው የራሳችን ናሽናል የዲ.ዲ 
ሞዳሊቲ ይኖራል::

ወደ ሰባት አይነት  ‹‹ተርም ኪ ሞዳሊቲዮች›› 
አሉ::  እነሱን ስታንዳርድ ሰጥተን የእራሳችን አድርገን  
ኢንዱስትሪው በሚመቸው መልኩ ከዩኒቨርሲቲው ጋር 
የምናለማ ይሆናል:: 

አሁን ቱሉ ቦሎ ጂኦ ተርማል ዲዛይናቸውን 
አፅድቁልን ብለው መጡ:: እኛ  እንዴት እናፅድቅ? 
ስታንዳርዱ  የለንም::  ከአፍሪካ እራሱን ፈልገን አጣን:: 
እንደዚህ አይነት ጉዳይ ሲያጋጥመን ያደረግነው 
አማካሪው (ኮንሰልታንቱ) የኦስትሪያ ሀገር ነው::  
የኦስትሪያ ሀገርን ወስደን የእነሱ በአፍሪካ ሕብረት 
የጸደቀ ስለሆነ ዓለም አቀፍ ተቀባይነት አለው:: እሱን 
ወስደን የሚመጣውን ኪሳራ  ወደነሱ አዘዋወርን:: 
‹‹ፌል›› ቢያደርግ እነሱ ተጠያቂ ናቸው::

አዲስ ዘመን፡- የኮንስትራክሽን ባለስልጣንና 
የግንባታ  ቁጥጥር ባለስልጣን አንድ አይነት  
የሚመስሉ ስራዎችን የሚሰሩ ይመስላሉ ፤ በሁለቱ 
ተቋማት መካከል  ያለው ልዩነት ምንድ ነው?

ኢንጂነር መስፍን፡- በኮንስትራክሽን ባለስልጣን 
እና በግንባታ ቁጥጥር  ባለስልጣን መካከል ግልጽ የሆነ 
የስልጣን እና ኃላፊነት ልዩነት አለ:: ኮንስትራክሽን  
ባለስልጣን ስንል በፌደራል መንግስት ደረጃ የተቋቋመ 
ነው::  ግንባታ ቁጥጥር  ባለስልጣን ብዙ ጊዜ  በክልሎች 
እና በከተማ አስተዳደሮች የሚገኝ ተቋም ነው::  
ለምሳሌ የአዲስ አበባ ከተማን  አስተዳደር ብንወስድ 
በከተማ አስተዳደሩ የሚከናወኑ ማንኛውንም አይነት 
የግንባታ ተግባራትን  የሚቆጣጠረው የግንባታ 
ቁጥጥር ባለስልጣን ነው:: በከተማ አስተዳደሩ ስር 
የሚገኙ የፌዴራል ይሁን  የሌሎች መንግስታዊ ያልሆኑ 
ድርጅቶች የሚያከናውኗቸውን ግንባታዎች ጭምር 
የሚቆጣጠረው የአዲስ አበባ ከተማ አስተዳደር ግንባታ 
ቁጥጥር  ባለስልጣን  ነው:: 

ይሁን እንጂ የፌደራል ተቋማት ግንባታ 
በሚከናወንበት ሰዓት ምንም እንኳን የግንባታ ቁጥጥር 
ስራውን አዲስ አበባ ከተማ አስተዳደር ግንባታ ቁጥጥር 
ባለስልጣን ቢከናወንም  የዲዛይን ክለሳ ስራውን ግን 
የሚያከናውነው በኮንስትራክሽን ባለስልጣን ነው:: 

በአዲስ አበባ ከተማ አስተዳደር ሥር የሚከናወኑ 
ግንባታዎችን የሚቆጣጣረው የአዲስ  አበባ ከተማ 
የግንባታና ቁጥጥር ባለስልጣን ቢሆንም የኢትዮጵያ 
ኮንስትራክሽን ባለስልጣን ማረጋጋጫ እስካልሰጠ 
ድረስ  የገንዘብ ሚኒስቴር በጀት አይለቅም:: ይህ ማለት 
የኢትዮጵያ ኮንስትራክሽን ባለስልጣን አንደኛ ጥራት 
ያረጋግጣል::  ሁለተኛ  ጥራቱ በበቂ ደረጃ ለተከናወነ 
ግንባታ ደግሞ በጀት እንዲለቀቅ የማድረግ ስራ ይሰራል:: 

በተጨማሪም አዲስ አበባ ክልል ውስጥ ለሚከናወን 
ማንኛውም ግንባታ የአዲስ  አበባ ከተማ የግንባታና 
ቁጥጥር ባለስልጣን  የግንባታ ፈቃድ ይሰጣል:: 
የኢትዮጵያ ኮንስትራክሽን ባለሰልጣን  የግንባታ ፈቃድ 
አይሰጥም:: 

በአዲስ አበባ ውስጥ ለሚገኙ የግለሰቦችን የግንባታ 
ፈቃድ እና ቁጥጥር የሚያደርገው የአዲስ  አበባ ከተማ 
የግንባታና ቁጥጥር ባለስልጣን ቢሆንም በግለሰቦች 

በኩል ቅሬታ ከመጣ የተነሳውን ቅሬታ ለመፍታት 
በኢትዮጵያ ኮንስትራክሽን ባለስልጣን ጣልቃ ሊገባ 
ይችላል:: 

ለምሳሌ አዲስ አበባ ኮንስትራክሽን ባለስልጣን 
ፈቃድ እና ማረጋገጫ ሰጥቶት የተገነባ አንድ ሕንፃ 
ቢደረመስ አዲስ አበባ ኮንስትራክሽን ባለስልጣን ራሱን 
ተጠያቂ ሊያርግ አይችልም::  በዚህ ወቅት የኢትዮጵያ 
ኮንስትራክሽን ባለስልጣን  የጥራት  ምርመራ ያደርጋል::  

 ቅሬታ ባይመጣም እንኳን ኮንስትራክሽን ባለስልጣን 
በድንገት ያልታሰበ ኢንስፔክሽን ስራ ያከናውናል:: 
በዚህም ድንገተኛ ኢንስፔክሽን በእያንዳንዱ የሕንጻ 
ክፍል በመግባት የግንባታ  ዲዛይኖቹን ወስደን ፈቃድ 
የተሰጠው የኢትዮጵያን ስታንዳርድ   አሟልቶ ነው? 
የሚለውን  የመቆጣጠር ስራ ይሰራል:: ምክንያቱም 
ባለስልጣን መስሪያ ቤቱ እንደ ሀገር የራሱ የሆነ  
ስታንዳርድ አለው::

በእርግጥ  የቤት ቁመት  እንደሀገር ባለን ስታንዳርድ 
አይለካም:: ለምሳሌ   ሰመራ እና አዲስ አበባ የሚኖረው 
የግድግዳ ርዝመት ስታንዳርድ አንድ ሊሆን አይችልም::  
ስለሆነም የቤት ቁመት እንደየ አካባቢው የአየር ንብረት 
የሚወሰን ይሆናል::  ይሁን እንጂ እንደሀገር የሚወጡ 
ስታንዳርዶች አሉ:: በሀገር አቀፉ ደረጃ የኮንስትራክሽን 
ዘርፍ  አስራ አራት መመዘኛ መስፈርቶች  አሉት፤ 
አዲስ አበባም ሆነ ሰመራ መጣስ የማይችሉት፤ እኛም 
ልንጥሰው የማንችለው ዓለም አቀፋዊ ደረጃዎች አሉ:: 

ከዚህ አንጻር የሀገር ውስጥም ሆነ የውጭ ሰዎች 
በሆቴሎቻችን ውስጥ የሚተኙት የአይሶን ስታንዳርድ 
በመተማመን ነው:: የኢትዮጵያ ኮንስትራክሽን 
ኢንዱስትሪ አንዱ የአይሶ ደረጃ  አባል ነው:: ዓለም 
አቀፋዊ ደረጃዎችን ጠብቆ  የሚሰራው  ነው ብለው  
ስለሚያምኑን ነው:: ይህ ባይሆን ኖሮ አንዳንድ የእርሻ   
ምርቶቻችን  ደረጃውን አላሟላም ብለው እንደሚመልሱ 
ሁሉ  በሆቴሎቻችንም ውስጥ አይተኙም ነበር:: 

በአጠቃላይ በግንባታና ቁጥጥር ባለስልጣን እና 
በኢትዮጵያ ኮንስትራክሽን ባለሰልጣን መካከል ከፍተኛ 
የሆነ የኃለፊነት እና የስልጣን ልዩነት መኖሩን መገንዘብ 
ይገባል:: 

አዲስ ዘመን፡- በጋራ መኖሪያ ቤቶች ላይ  
የግንባታ ጥራት ጉድለት እንዳለ ቅሬታ ይነሳል:: 
ከዚህ አንጻር ባለስልጣኑ የሕንጻዎችን ጥራትና 
ደህንነት ከመቆጣጠር አኳያ ምን ሰርቷል፤ 
እየሰራነው? 

ኢንጂነር መስፍን፡- ጥያቄው ጥሩ ነው፤ ግን 
ከባድም ነው::  ጥያቄው ከባድ ቢሆንም ለመመለስ  
ያህል ግን  የእኛ መስሪያ ቤት ከተቋቋመ  በኋላ የተሰራ 
ኮንዶምንየም የለም:: ነገር ግን የእኛ መስሪያ ቤት 
ከመመስረቱ በፊትም ሆነ በኋላ እየተገነቡ ያሉት ሪል 
ስቴቶች ናቸው::  ለዘርፉ  ፈቃድ የሚሰጠው ደግሞ 
የከተማ አስተዳደሩ የግንባታ ፈቃድ እና ቁጥጥር  ነው:: 
ይህም ሆኖ  ግን እስካሁን በጥራት ችግር ሳቢያ  ወድቋል 
ተብሎ ሪፖርት የመጣ ሪል ስቴት የለም::  በእርግጥ 
ባለፈው  ልደታ አካባቢ የአንድ ጅምር ሕንጻ ሁለት 
ኮለን የወደቀበት ሪል ስቴት  ነበር::  እሱንም አዲስ አበባ 
ዩኒቨርሲቲ ጣልቃ ገብቶ  ሁኔታውን አጣርቶታል:: 
ዲዛይኑንም እንደገና አሻሽለውታል::  ግን አሁንም ጥብቅ  
ቁጥጥር ይፈልጋል:: 

እኔ እራሴ የምኖርበት መንግስት የሰጠኝ 40/60 
የጋራ መኖሪያ ቤት የጥራት ችግር አለበት:: በዚህም 
በጣም አዝናለሁ:: አንዳዶቹ ቤቶች ላይ ከላይ ቤት 
ሲያጥቡ ከታች ውሃ ይፈሳል:: ጉራጌ አካባቢ የተሰሩ ሳር 
ቤቶች ከላይ ልብስ ቢታጠብ ውሃ አያፈሱም:: ነገር ግን 
ከሕንጻዎቻችን ጋር ተያይዞ ከመሬት በታች ያሉ ስራዎች 
ብዙ ጉድለቶች ይታዩቧቸዋል::  ከሕንጻ ጋር በተገናኘ 
ስብራቶቻችን ብዙ ናቸው::  

የጋራ መኖሪያ ቤት መኖሩ ለድሃው የሕብረተሰብ 
ክፍል ጥሩ ሆኖ ሳለ የጥራት ጉድለቱ ግን  ዘግናኝ ነው:: 
ይህን ችግር ለመፍታት በ10 ዓመቱ ዕቅድ ላይ ለፍተሻ 
የሚያገለግሉ 10 ቦታዎች ላይ ላብራቶሪዎችን ለማቋቋም 
እየተሰራ ነው:: ይህ ተፈቅዶ ስራ ሲጀምር ቁጥጥሩ 
ይዘምናል:: አሰራሩ የሕንጻ ሹም ካላቸው ከተሞች ጋር 
ይተሳሰራል:: በዚህ አሰራር በሩቅ ቦታ  ላይ የሚገኝ አንድ 
ሕንጻ ለመገንባት ፍቃድ ያገኘ ግለሰብ ስለሚያከናቸው 
አጠቃላይ የግንባታ  እንቅስቃሴዎች ቢሯችን ቁጭ ብለን 
መቆጣጠር እንችላልን:: 

በ10 ዓመቱ ዕቅድ ላይ ያስቀመጥነውን ለፍተሻ 
የሚያገለግሉ ላብራቶሪዎችን ስናቋቁም የሕንጸዎችን 
የጥራት ደረጃ  የምንለካበት ‹‹ስካን›› የሚያደርግ  መሳሪያ 
ይኖረናል:: ሕንጻው   ከመሰራቱ በፊት ደግሞ የጥራት  
አንሹራንስ ሲስተም እንዲኖረው ይደረጋል:: ባለሙያው 
ኃላፊነቱን ወስዶ እያረጋገጠ  መረጃ እንዲይዝ እና 
የተያዘው መረጃ   ሪከርድ እንዲደረግ  ያግዛል:: 

አሁን ላይ እኛ ባደረግነው ምልከታ እና ምርምራ 
የሐረማያ ዩኒቨርሲቲ ሕንጻ የነበረ ጂ+3  የሆነ አራት 

- ኢንጂነር መስፍን ነገዎ

   የኢትዮጵያ የኮንስትራክሽን የባለሥልጣን ዋና ዳይሬክተር

ከ6ኛ ገፅ የዞረ

ተጠየቅ
‹‹አዲስ አበባ 10 ማስተር ፕላን...

ብሎክ አስፈርሰናል:: አራት ኪሎ አካባቢ የነበረ 
የተክለብርሃን አምባዬ ኮንስትራክሽን ድርጅት ጀምሮ 
የነበረው አንድ ሕንጻ ‹‹ስትራክቸሩ›› ካለቀ በኋላ የጥራት  
ችግር ገጥሞት ነበር:: ይህን የጥራት ችግር ማወቅ 
የተቻለው ባለስልጣን መስሪያ ቤቱ ባደረገው ምርመራ 
ነው:: ከምርምራው በኋላ  ከአዲስ አበባ ዩኒቨርሲቲ ጋር 
በመተባበር የሕንጻውን ችግር መቅረፍ ተችሏል::  

በነገራችን ላይ የማንኛው የጥራት ችግር  የኢንጂነሪንግ 
መፍትሔ አለው::  ማንኛውም የጥራት   ችግር ግማሹን  
ኬሚካሎችን ተጠቅሞ  ማስተካለል የሚቻል ሲሆን 
ግማሹ ደግሞ በጥራት ኦዲት ይስተካከላል:: አዲስ 
አበባ ላይ ባለሙያዎቻችንን አሰማርተን ብናስፈትሽ 
በእርግጠኝነት በበርካታ ሕንጻዎች ላይ ከፍተኛ ችግር 
ይገኛል:: ምልክቱ የሚያሳየን ይህን  ነው:: 

አዲስ ዘመን፡- በእናንተ ግምገማና ግኝት ብዙ 
ሕንጻዎች የጥራት ችግር  እንዳለባቸው አመላካች 
ነገሮች እንዳለ ገልጸዋልና ይህ ክፍተት ከምን 
የመነጨ ነው? እዴትስ ይቀረፋል?

ኢንጂነር መስፍን፡- የእኛ  መስሪያ ቤት 
የተቋቋመበት ዋና ምክንያት በዘርፉ የተፈጠሩ ችግሮችን 
ለመቅረፍ ታስቦ ነው::  ችግሩ አሳሳቢ ከመሆኑ የተነሳ 
በአቶ  ኃይለማርያም ደሳለኝ የስልጣን ዘመን ችግሩን 
በሚኒስቴር መስሪያ ቤት ነበር ለመፍታት የሞከሩት፤ 
ግን ችግሩን መቅረፍ አልተቻለም:: አሁንም ችግሩ 
እየከፋ ሲሄድ፤  በተለይም ኮንደሚኒየሞች ላይ እንደዚህ 
አይነት ጥናቶች እራሳቸውን እየገለጡ ሲመጡ ለዘርፉ 
ለብቻው ተቆጣጣሪ ባለስልጣን አስፈለገው:: ባለስልጣን 
መስሪያ ቤቱ ከመቋቋሙ በፊት  ኢንዱስትሪው ሁለት 
ተጫዋቾች  ያለ ዳኛ የሚጫወትበት ሜዳ ነበር::  ስለዚህ 
ዳኛ ይፈልጋል::   

ይሁን እንጂ ባለስልጣን መስሪያ ቤቱ ባለበት የበጀት 
ችግር የተነሳ በዓመት በእቅድ ከሚገነቡ ከሁለት ሺህ 
በላይ ፕሮጀክቶች ውስጥ ምርመራ እና ክትትል ማድረግ 
የተቻለው ከ120 እስከ 130 የሚደርሱ ፕሮጀክቶችን 
ብቻ ነው:: ይህ የሚያመላክተው መታየት እና ምርምራ 
መደረግ የነበረባቸው ግንባታዎች ላይ የቁጥጥር ክፍተት 
እንዳለ ነው::  

በዚህ አካሄድ ሁለት ሺህ ፕሮጀክቶች ቁጥጥር 
የመደረግ እድል የሚያገኙት በሶስተኛው ዓመት ወይም 
ከዚያ በላይ በፈጀ ጊዜ ውስጥ ነው:: ግንባታው ከተጀመረ 
በሶስተኛ ዓመቱ ላይ ሰንደርስ ምንአልባትም ሕንጻው 
ተጠናቆ ቀለም ሊቀባ ይችላል:: ስለዚህ ቁጥጥሩ በአጭር 
ጊዜ ውስጥ ሊደረግ ይገባል:: ይህም ሊደረስ የሚችልን 
ጉዳት ይቀንሳል፤ ያስቀራልም:: በግንባታ ላይ ጥቃቅን 
የሚመስሉ ግን ትልቅ ችግር የሚፈጥሩ ስህተቶች አሉ:: 
እነዚህን ችግሮች መቅረፍ ያስችላል:: 

የመሬት መንቀጥቀጥ ቢከሰት ሰው ሳይጎዳ ሰውን 
በሕይወት ለማትረፍ የሚያስችል የሕንጻ አሰራር አለ:: 
ይህን እዲኖር ማድረግ ያስፈልጋል:: ለምሳሌ ባለፈው 
ዓመት  ከቦሌ ቡልቡላ የተሰማ እስከ ሁለት ነጥብ 
ሶስት ሬክተር ስኬል የተመዘገበ የመሬት መንቀጥቀጥ 
ነበር:: በዚህ ጊዜ ሰውን ሳይጎዳ ቶሎ እዲወጣ ማድረግ 
የሚያስችል የሕንጻ ጥራት ሊኖር ያስፈልጋል::  

ካለው የሰው ኃይል አንፃር ሲታይ እና ካለው 
የፕሮጀከት ብዛት አኳያ አንድ መቶ ፐርሰንት ተደራሽ 
እየሆነ ይሰራል ብዬ አላምንም:: 

አዲስ ዘመን፡- የጋራ መኖሪያ ቤቶች ምን ያህል 
ጥራት አላቸው? እነዚህ ቤቶች ችግር እንዳያደርሱ 
ከመከላከል አንጸር ምን እየሰራችሁ ነው?

ኢንጂነር መስፍን፡- ማንኛውም የኢንጅነሪንግ 
ችግር የራሱ መፍትሄ አለው::  የኢንጂነሪንግ  ምልክቶች 
ተገምግመው እስካልፈረሱና ይፍረሱ እስካልተባለ ድረስ 
መፍትሄ አላቸው:: በዚያ መሰረት ችግሮች ይቀረፋሉ:: 
ነገር ግን  ሀገራችን የምትከተለው የፌዴራሊዝም ስርዓት 
በመሆኑ አዲስ አበባ ላይ ሄደን ማስገደድ አንችልም:: 
እናስገድድ ብንል እንኳን በከተማዋ ካለው የቤት ችግር 
አንጻር  ጦርነት ይፈጠራል:: አዳማ ሄጄ ላስገድድ ብልም 
የሚፈጠረው ተመሳሳይ ችግር ነው::  

በነገራችን ላይ የጥራት ስራ የሚጀምረው ከመረጃ 
ላይ ነው:: መደረግ ያለበት ሂደት ተከትሎ ነው ዲዛይን 
የተደረገው? የትኛውን የግንባታ ዘዴ ነው የተጠቀመው? 
ወዘተ የሚሉት መረጃዎች ይሰበሰባሉ:: ከመረጃው 
ስብሰባ በኋላ ሌሎች ቴክኒካል ምርመራዎች ይደረጋል:: 
ለአንድ ሕንጻ ይህን ምርመራ ለማድረግ በርካታ ቀናትን 

ይወስዳል:: ከፍተኛ ጉልበት እና የገንዘብ ወጭንም 
ይጠይቃል::  

በነገራችን ላይ አንድ ሕንጻ ሲገነባ ሁለት ሺህ 
የሚሆኑ የስራ አይነቶች አሉት::   የመንገድ ስራ ደግሞ 
በጣም ጥቂት ስራዎችን የያዘ ነው:: ስለዚህ የአንድን 
ሕንጻ ግንባታ ቁጥጥር ለማድረግ እጅግ ፈታኝ ነው::  

አዲስ ዘመን፡- ተቋሙ ከተቋራጮች ጋር 
በተያያዘ ምን ችግሮች አጋጠሙት? ችግሮችን 
ለመፍታት የሄደበት መንገድ ምን ይመስላል?

ኢንጂነር መስፍን፡-  ከተቋራጭ ጋር የገጠመን  
በጣም ሰፊ ችግር ነው::  አንደኛ ተቋም ናቸው ብሎ 
መናገር  ይከብዳል:: በእናንተ ዕድሜ ስንት ተቋራጭ  
ነበሩ? የኮስትራክሽን ድርጅቶች አሁን ላይ ከፍተኛ 
ቢሊዮን ብር እያንቀሳቀሱ አቅማቸው ግን ዝቅተኛ ነው:: 
እየተደበደብን ያለነው እነሱ በሰሩት ሀጢያት ነው:: 
መንገድ  ሆነ ሕንጻ   ሲገነቡ የነበሩት እነዚህ ተቋማት 
ናቸው:: 

ፕሮጀክቶቹን አስይዘው ከባንክ ተበድረውበታል::  
በአዲሱ አደረጃጀታችን ደረጃ ይሰጣቸዋል:: በሰው 
ኃይል፤ በፋይናንስ፤  አደረጃጀትና በአቅም ማደራጀት 
አስፈላጊ ነው:: 

አዲስ ዘመን፡-  ከተማችን ላይ በርካታ 
ሕንጻዎች ውበት እንደሌላቸው በብዙዎች 
ዘንድ ይነገራል የናንተ ተቋም ሕንጻዎቹ ውበት 
እንዲኖራቸው የምታደርጉት ቁጥጥር አለ? 

ኢንጂነር መስፍን፡- ውበት እንደ ባለቤቱ ነው:: 
ውብት ሲባል እንደ ተመልካቹ ይወሰናል:: ለአንዱ ቆንጆ 
የሆነ ለሌላ አካል ውብ ላይሆን ይችላል:: ቻይናዎች 
ሕንጻቸው የሚሰሩበት መንገድ ልዩ ነው:: ትናንሽ ነገር 
በመጨምር  ያሳምራሉ:: እኛ ሀገር ላይ በረንዳው ወይም 

ኮሊደሩ በዝቶ ይታያል:: እማንጠቀመው  ነገር ግን 
ለውበት ብቻ ዋጋ የወጣባቸው ነገሮች ይበዛሉ::  

ወደ ውበት ከመጣን ዲዛይን አስተዳደር የሚባል 
ቢሮ አለ፤ እሱ  በትምህርት ቤት በኩል ቢሰራ መልካም 
ነው:: ስለዚህ እኛ የምንለው ተግባራዊ ይሁን የሚል 
ነው:: ቦታ ኢኮኖሚ ይሁን ነው:: 

ሌላው ደግሞ በማስተር ፕላን የኮሪደር ልማቱ 
ያመጣው አንድ አዲስ አሰራር አለ:: ለምሳሌ  ድሬዳዋ 
የራሷ የሆነ የክሬም ቀለም  ኮድ ነበራት:: ይህን 
ያስተዋወቁት ፈረንሳዮች ነበሩ፤ ነገር ግን መሃል ላይ 
ተበላሸ እና ተዝረከረከ እንጂ አንድ አይነት ቀለም 
ሕንጻዎች ይቀቡ ነበር:: 

አዲስ አበባም ነበራት ግን ተግባራዊ ሆኖ አያውቅም:: 
አዲስ አበባ 10 ማስተር ፕላን አስተናግዳለች፤ 10ሩም 
የቀለም ኮድ አላቸው:: ዘጠኙ አልተተገበሩም:: አስረኛው 
ዕድለኛ ሆኖ እየተተገበረ ነው::   አሁን ላይ ተግባራዊ 
እየተደረገ ያለው ማስተር ፕላኑ ነው:: የኮሪደር ልማቱና 
የከተማ ማዕከልነት ስራው የማስተር ፕላኑ አካል ነው:: 
አሁን የተጀመረው የቀለም አይነት ውበት ያመጣል:: 
ቀለም በማህበረሰብ ባህሪ፤ አኗኗር ውስጥ የራሱ የሆነ 
ተፅዕኖ አለው:: 

አዲስ ዘመን፡- ትልልቅ ፕሮጀክቶችን 
በሚያጓትቱ እና በአግባቡ በማይሰሩ 
የኮንስትራክሽን ተቋማት ላይ ምን አይነት 
እርምጃ እየወሰዳችሁ ነው?

ኢንጂነር መስፍን፡- ባለስልጣን መስሪያ ቤቱ  
መጀመሪያ ሲቋቋም የኢትዮጵያ ኮንስትራክሽን  ስራዎች 
ተቆጣጣሪ ተብሎ ነበር:: ከኮንትራክሽን ሚኒስቴር 
ወደ  ባለስልጣን መስሪያ ቤት ስንመጣ  ከተሰጠን 
ኃላፊነት ውስጥ እርምጃ ይወስዳል የምትል አንቀጽ 
የለችም:: የመጀመሪያ ቁጥጥራችን ላይ ፈልገን ነበረ:: 
ግን በሁለተኛው ሪፎርም ባለፈው ዓመት ላይ ነው 
የፀደቀልን:: የዚያን ጊዜ ነው እርምጃ እንደምንወስድ እና 
‹‹ላይሰንስ›› እንደምንቀማ የተሰጠን::  

አሁን ላይ ባለው ሁኔታ ኮንትራክተሮች ስራ 
የላቸውም:: ሁለተኛ ደግሞ ‹‹ኮምፒቲሽኑን›› መቋቋም 
አልቻሉም:: በሌላ በኩል  ግብአት የለም:: ለምሳሌ 
ሲሚንቶ ማግኘት በጣም ከባድ ነው:: ብዙዎቹ 
ቁጥጥር የምናደርግባቸው ሲሚንቶ አምጣ ‹‹ኦቨር 
ናይት›› እሰራልሃለሁ ይላል:: የፕሮጀክቱ ባለቤት ይህን 
ይለያል:: የፕሮጀክት ባለቤቱ ለይቶ አማካሪው ከለየ 
በኋላ ተጠያቂ ላድርግ ብትል ፍርድ ቤት ይሄዳል:: ይህ  
ተጠያቂ ያደርገናል:: በአሁኑ ሰዓት እርምጃ ለመውሰድ  
ተቸግረናል::

 አዲስ ዘመን፡- ወደፊትስ በዚህ መልኩ 
መቀጠል አለበት ይላሉ ? 

ኢንጂነር መስፍን፡- ደንቡ ሲጸድቅ ጠቅላይ 
ሚኒስትራችን የሰጡት መመሪያ በሕዝብ እና በሀገር 
ገንዘብ ላይ የሚጫወት የትኛውም ካንፓኒ እንዲቀጥል 
አንፈቅድም የሚል ነው:: በበሰለ ሁኔታ የተወሰነ 
ካምፓኒ እርምጃ ብንወስድ እርግጠኛ ነኝ ይስተካከላል:: 
ኢንዱስትሪው ደንጋጣ ነው:: በውል እና በወረቀት  
የሚሰራ ስለሆነ  እንደሌባ እና ፖሊስ ብዙ የተወሳሰበ 
አይደለም:: 

ወደ ፊት የዛሬ ዓመት በዚህ ሰዓት የምንጠብቀው 
ሁለት ጊዜ የተቆጣጠርነው ፕሮጀክት ግብረ መልስ 
ወስዶ የማያስተካክል ከሆነ ለተወሰነ ዓመት ከጨዋታው 
ውጭ እናደርገዋለን:: አሁን ከኢትዮጵያ ምግብና እና 
መድሃኒት ቁጥጥር ተሞክሮ የወሰድነው የተወሰነ 
የእገዳ ግዜ አላቸው:: ካላስተካከለ ግን ከኢንዱስትሪው 
ያስወጣሉ:: ስለዚህ እኛም እንደዚህ አይነት አካሄድ 
እንከተላለን:: 

መረጃ ቋቱ ከመጣ ግን እርግጠኛ ነኝ ፍላጎቱ ያለውን 
ሰው ሁሉ መደበቅም አይቻልም:: አንደኛ ‹‹ደህንነቱንና 
የአስተዳደሩን ስራ›› የምንሰጠው የኢንፎርሜሽን 
መረብ ደህንነት አስተዳደር ነው::  ሁለተኛ ተደራሽነቱ 
ጋዜጠኞችም መጠየቅ አያስፈልጋቸውም:: ሲስትሙ 
ሪፖርት ያደርግላቸዋል::  የሚጠይቁት መረጃ ማግኘቱን 
ነው::  እሱ ከተሰጣቸው ማንንም ለምን ብለው 
መጠየቅ ይችላሉ:: ስለዚህ ተጠያቂነቱ ተቆጣጣሪውም 
ተግባሪውንም ጭምር  ነው:: በሚቀጥለው ዓመት 
ተሳክቶልን ቢጀመር በሚቀጥሉት 5 ዓመታት 
ኢንዱስትሪው ቢያንስ በቂ ኢፎርሜሽን ይኖረዋል:: 

አንዳንድ ቦታ ላይ የሚያጋጥመን ነገር የሚያሳዝን 
ነው:: የፕሮጀክቶች ስትራክቸር ላይ ዛፍ በቅሎ አይተን 
ፍርድ ቤት ስንሄድ፤  ዶክመንቱን አይቶ በቂ አይደለም 

ብሎ ይለቅብናል::  ወይ ደግሞ አምስት ዓመት 
ያቆይብናል ይሄ ደግሞ ሌላ ኪሳራ ነው:: 

ዝም ብለን ደግሞ ማባረር አንችልም:: እግድ 
ካለብን በቃ እንታገዳለን::  ስለዚህ አሁን ኤ.ዲ. አር 
ከተፈቀደልን እና የኮንስትራክሽን ኦዲት ካደረግን ጥሩ 
የቁጥጥር ስርአት ይኖረናል:: አሁን አምስት ፕሮጀክት 
ላይ የጀመርነው የኮንስትራክሽን ኦዲት ስራ አለ::  እሱም 
አንድ ሌላ የቁጥጥር መንገድ  ነው:: 

አንድ ተቋራጭ ከኳሊቲ አንጻር ስራውን ጨርሻለሁ 
ብሎ ከወጣ በኋላ በጥቆማ ቢደርሰን:: የኳሊቲ ኦዲት 
ይደረጋል::  መሳሪያዎች አሉ::  መቆርቆር ሳያስፈልግ የቱ 
ጋር ነው ብልሽቱ የሚለው በደንብ ሪፖርት ያደርጋል:: 
ስለዚህ እንደ በፊቱ አበላሽተን አንዱስትሪው ውስጥ  
የምንኖርበት እድል እየጠበበ ይመጣል:: 

አዲስ ዘመን፡- ከሌሎች የኮንስትራክሽን 
ተቆጣጣሪ አካላት ጋር ያላችሁ ተናቦ መስራት ምን 
ይመስላል?

ኢንጂነር መስፍን፡- ግንኙነታችን የፌደራሉን 
ስርዓት የጠበቀ ነው:: የአዲስ አበባ  ኮንስትራክሽን 
ባለስልጣን ጋር የሪፖርቲንግ ሲስተም የለንም:: 
‹‹የኮንፍሊያንስ›› ኦዲት ስናደርግ ነው የምናገኛቸው:: 
ለምሳሌ አዋጅ 624 እዚህ ጋር ተጥሷል ካልን ምክረ 
ሃሳብ ለክብርት ከንቲባ ነው የምንሰጠው:: ከንቲባዋ 
ደግሞ አስተዳደራዊ እርምጃ ይወስዳሉ:: ግንኙነታችን 
ይሄ ነው::

 ሌላው ደግሞ አዳዲስ ነገሮች በሚመጡበት ጊዜ 
አብረን እንሰራለን:: ለምሳሌ የስታንዳርድ ክፍተት አለብን 
ብለው  በደብዳቤ ይጠይቁናል በደብዳቤ እንመልሳለን:: 
ግን የትኛውን ዓለማቀፍ ስታንዳርድ እንደሚጠቀሙ 
እንግባባለን:: በዚህ አብረን እንሰራለን::

 አደጋ ሲደርስ ደግሞ ምርመራው ላይ  እኛም 
እንሳተፋለን:: ሌላው ከኮንስትራክሽን ማኔጅመንት 
ኢንስቲትዩት ጋር እና የመንግስት ፕሮጀክት 
የኮንስትራክሽን ጽህፈት ቤት ጋር ሆሪዞንታል 
ግንኙነት አለን:: አንደኛ የወርሃዊ አፈጻጸም ግምገማ 
ላይ  እንገማገማለን:: በፊት የስራ መደበላቀቅ ነበር:: 
አሁን ግን በአዲሱ አሰራር ለኮንትራክሽን ማኔጅመንት 
ኢንስቲትዩት አቅም ግንባታ ላይ ነው የሚሰራው:: እኛ 
ደግሞ የእነሱን ጥናቶች ወደ ኢንዱስትሪው ሕግ ሆኖ  
ሲገባ እኛ  ተቀብለን አተግባበሩን እንከታተላለን::

የኮንስትራክሽን ማኔጅመንት ኢንስቲትዩት ሁሌም 
የሚያጓጓኝ አንድ ፕሮጀክት አላቸው:: ኮንክሪት 
በተለመደው መንገድ እየጠፈጠፉ  መሄድ ሳይሆን 
ሲሚንቶ ውድ አይደለ? ሲሚንቶ የሚተካ ፕሮጀክት 
አላቸው:: አሁን ስለማይጠና እንጂ ሐዋሳ አካባቢ ክላስ 
ቢ ብሎኬት የማምረት አቅም ያለው እንዲያውም ከክላስ 
ቢ በላይ አቅም ያለው በተፈጥሮ የተገኘ ግብአት አለ::

 እነኚህ ምርምሮች ቢያንስ  መሃከለኛ ግንባታዎችን 
ለመስራት ሲሚንቶን ሊተኩ የሚችሉ ምርምሮች ናቸው:: 
እነሱ አረጋግጠው ከደረጃ መዳቢዎች ማረጋገጫ እና 
ፓተንት አግኝተው ወደ ገበያ ሲገባ እኛ ደግሞ ቁጥጥር 
እናደርጋለን:: 

እኛ የኳሊቲ  ቁጥጥር ስራ ነው የምንሰራው:: ለምሳሌ 
በቁጥጥር  ያገኘነው ብረቱ ሁሉንም ነገር አሟልቶ ቁመቱ  
ላይ  ሀምሳ ሳንቲም ቁመት ይቀሽባሉ:: ያ ሲጠራቀም 
መዓት ነው የሚሆነው:: ስለዚህ በ‹‹ኮምፎርሚቲ›› ሄዶ 
የተረጋገጠ እና ሳንፕል ወስደን ስናይ በሁሉም ነገር 
ዝቅ የሚል አለ:: አሁን በዚህ የጥራት ችግር  የመጨረሻ 
ማስጠንቀቂያ  የተሰጣቸው ፋብሪካዎች አሉ::

ችርቻሮም ላይ ሄዶ ያለ ‹‹ሌብል›› ሲሸጡ ያገኘናቸው 
አሉ:: ሌብል ስላልተደረጉ ታአማኒነት የላቸውም:: ይህ 
ማለት ለኮንስትራክሽኑ የማይታወቅ መድሃኒት መስጠት 
ማለት ነው:: ጥራት ቁጥጥር ላይ ጀመርን እንጂ በበቂ 
ሁኔታ ሰርተናል ማለት አንችልም:: 

አዲስ ዘመን፡- የአባይ  ግድብ  በእናንተ በኩል 
የግንባታ ቁጥጥር ይደረግበታል?

ኢንጂነር መስፍን፡- የአባይ ግድብ  የሚሰራው 
በእኛ እስታንዳርድ  ሳይሆን  በውጭ ስታንደርድ 
ነው:: ምክንያቱም የእኛ ሃገር ስታንዳርድ ሲወጣ 
ታሳቢ አላደረገውም:: እውነት ለመናገር የአባይ ግድብ 
ጋር አልሄድንም:: ምክንያቱም ግድቡ  ላይ ያለው 
መቆጣጠሪያ በጣም ትልቅ ነው:: ከኛ ይልቅ ጥራቱን 
የሚቆጣጠሩለት ብዙ አይኖች አሉት:: 

አዲስ ዘመን፡-  ስለነበረን የቃለመጠይቅ ግዜ 
እናመሰግናለን::

አቶ መስፍን፡- እኔም አመሰግናለሁ::

አደጋ ሲደርስ ደግሞ 
ምርመራው ላይ  እኛም 
እንሳተፋለን:: ሌላው 

ከኮንስትራክሽን 
ማኔጅመንት ኢንስቲትዩት 

ጋር እና የመንግስት 
ፕሮጀክት የኮንስትራክሽን 

ጽህፈት ቤት ጋር 
ሆሪዞንታል ግንኙነት አለን

የቋሚ ኮሚቴው ጸሐፊ አቶ ፍቅሬ አማን እንደገለጹት፤  
በሀገር ደረጃ በጥልቀት ቢሠራ የሰላምና መረጋጋት ችግርን 
ሊፈታ የሚችል፤ እንደ ሀገር የተጠና ብሄራዊ የግጭት 
መከላከልና የሰላም ግንባታ ስትራቴጂ ጸድቆ በየክልሎች 
የደረሰ ሲሆን፤ ከዚህ ዓመት ጀምሮ በተግባራዊ 
እንቅስቃሴ ወደ ሥራ  ይገባል። ይህም በሀገሪቱ የሚታዩ 
የሰላም ችግሮችን ይፈታል ተብሎ ይታሰባል። 

የወሰንና  የማንነት ጥያቄን በተመለከተ  በአንድ ጊዜ 
እልባት የሚያገኝ ጉዳይ አይደለም ያሉት አቶ ፍቅሬ፤ 
ጥያቄዎችን ለመመለስ የተጀመሩ ሥራዎች መኖራቸውን፤ 
በዚህ ዓመት ተጠናክሮ እንደሚቀጥልም ተናግረዋል።

በሌላ በኩል የኢትዮጵያን ብሔር ብሔረሰቦችና 
ሕዝቦች የማንነት መገለጫ የሆነ “ፕሮፋይል” ጥናት 
ከአዲስ አበባ ዩኒቨርሲቲ ጋር በትብብር ለማካሄድ 
መታሰቡንም ገልጸዋል።  

የአስተዳደር ወሰን ይገባኛል ጥያቄን የሕዝቦችን 
ወንድማማችነት በሚያጠናክርና ዘላቂ ሰላምን ሊያሰፍን 
በሚችል መልኩ እልባት ለመስጠት  እንደሚሠራ በእቅዱ 
ተመላክቷል።  

የወልቃይት፣ ራያና ጠለምት ጥያቄዎችን ለመመለስ 
በቅድሚያ ተፈናቃዮችን ወደ ቀዬያቸው የመመለስ 
ሥራ መሠራቱን በማረጋገጥ፤ በቀጣይ ከአካባቢው 
መስተዳድርና ነዋሪዎች ጋር ውይይት በማካሄድ 
በአካባቢው ያለውን ችግር በሰላማዊ መንገድ እንዲፈታ 
መተማመን የመፍጠር፤ ተፈላጊ መረጃዎችን የማጥራት 
ሥራ ከተሠራ በኋላም የሕዝበ ውሳኔ እንዲካሄድ በምክር 

ቤቱ በኩል ትዕዛዝ እንዲሰጥ ሪፖርት የማቅረብ፣ 
የብሔራዊ ምርጫ ቦርድ የሕዝበ ውሳኔውን አፈጻጸም 
በየጊዜው ለምክር ቤቱ እያቀረበ እንዲያስገመግም 
የማድረግ ሥራዎች በበጀት ዓመቱ እንደሚከናወኑ በእቅዱ 
ላይ ተገልጿል። 

ከዚህም ባሻገር ለፌዴሬሽን ምክር ቤት ቀርበው ውሳኔ 
ያገኙ ነገር ግን በውሳኔው መሰረት እስካሁን ያልተተገበሩ 
ጥያቄዎችም እልባት ያገኛሉ ተብሏል።  ይህ ሁሉ ሲተገበር 
የሕዝቦችን ወንድማማችነት በሚያጠናክርና ዘላቂ ሰላምን 
ሊያሰፍን በሚችል መልኩ  እንደሆነ ተገልጿል።

የምክር ቤቱ አፈ ጉባዔ አቶ አገኘሁ ተሻገር 
እንደገለጹት፤ የወሰን ይገባኛል ጥያቄን  ተፈናቀዮችን 
ከመመለስ ጀምሮ በርካታ ሥራዎች ተግባራዊ ተደርገዋል። 
የማንነት ጥያቄዎች ላይም ጥናቶች ተጠንተዋል። 
አንዳንዱን ሥራ ለማከናወን እንቅፋቶች ቢያጋጥሙም 
ምክር ቤቱ ጥብቅ ክትትል እየደረገ ይገኛል።  ጥያቄዎችን 
ለመመለስ አስቻይ ሁኔታዎችን መፍጠር ይገባል። 

ምክር ቤቱ በትናንቱ ስብሰባው የድጎማ በጀትና የጋራ 
ገቢዎች ጉዳይ ቋሚ ኮሚቴ፤ የመንግሥታት ግንኙነት 
የዴሞክራሲ አንድነትና የሕገ መንግሥት አስተምህሮ 
ቋሚ ኮሚቴ፣ የማንነት አስተዳደር ወሰን እና የሰላም 
ግንባታ ቋሚ ኮሚቴ፣ የሕገ መንግሥትና ፌዴራሊዝም 
አስተምህሮ ማዕከል፣ የሕገ መንግሥት ትርጉምና ውሳኔ 
አፈጻጸም ክትትል ቋሚ ኮሚቴ የ2017 በጀት ዓመት 
እቅድ ላይ ውይይት በማድረግ አጽድቋል። በተጨማሪም 
ከሕገ መንግሥት አጣሪ ጉባዔ የሕገ መንግሥት ትርጉም 
በሚያስፈልጋቸውና በማያስፈልጋቸው ጉዳዮች ላይ 
የውሳኔ ሃሳብ ምርምሮ አጽድቋል።

በተያዘው በጀት ዓመት ብሔራዊ ...
ከ1ኛው ገጽ የዞረ

ነው ያሉት ከንቲባዋ፤ የኮሪደርና መልሶ ማልማት 
በመጀመሪያው ምዕራፍ ሥራ መለወጥ እንደሚቻል የታየበት 
ጠንካራ ትብብርና የሥራ ባህል የተፈጠረበት ነው ብለዋል።

የሁለተኛው ምዕራፍ የኮሪደር ልማት ቅድመ ዝግጅትን 
በተመለከተ ከነዋሪው ጋር ውይይት መደረጉን ጠቅሰው፤ 
ሁለተኛው ዙር የኮሪደር ልማት ሥራ በአጠቃላይ ሁለት ሺህ 
817 ሄክታር መሬት፣ 132 ኪሎ ሜትር ርዝመት ባለው ቦታ 
ላይ እንደሚገነባ ገልጸዋል።

በልማቱ ከተካተቱ የመሰረተ ልማት ሥራዎች ውስጥ 
የመንገድ ግንባታ፣ የአረንጓዴ ቦታዎች ግንባታ፣ የብስክሌት 
መንገድ፣ የእግረኛ መንገድ፣ የሕፃናት መጫወቻዎችን ጨምሮ 
የታክሲና አውቶቡስ መጫኛና ማውረጃ ተርሚናሎች 
እንደሚሠሩ ገልጸዋል።

የመኪና ማቆሚያዎች፣ የስፖርት ማዘውተሪያ ቦታዎች፣ 
የሕዝብ መጸዳጃ ቦታዎች፣ የፍሳሽ ማስወገጃ መስመሮች፣ 
የከተማ መብራትን ጨምሮ የቴሌኮም መሠረተ ልማትና  
የደህንነት መጠበቂያ ቴክኖሎጂዎች ዝርጋታ እንደሚካሄድ 
አስረድተዋል።

በሁለተኛ ዙር ኮሪደር ልማት ከካዛንቺስ - እስጢፋኖስ - 
መስቀል አደባባይ - ሜክሲኮ - ቸርችል - አራት ኪሎ ኮሪደርና 
መልሶ ማልማት ሥራ  40 ነጥብ 4 ኪሎ ሜትር ርዝመት 
እንደሚሸፍን ከንቲባዋ ገል	 ጸዋል። ከጫካ 
ፕሮጀክት (ሳውዝ ጌት)-መገናኛ - ሃያ ሁለት - መስቀል አደባባይ 
ኮሪደር ድግሞ  7 ነጥብ 1 ኪሎ ሜትር ርዝመት አለው ብለዋል።

ከሲኤምሲ- ሰሚት- ጎሮ- ቦሌ ቪአይፒ ተርሚናል 
ኮሪደርና የአዲስ ኢንተርናሽናል ኮንቬንሽንና ኤግዚቢሽን 

ማዕከል ኮሪደር 10 ነጥብ 8 ኪሎ ሜትር ርዝመት እንዳለው 
ጠቅሰው፤ ከሳር ቤት- ካርል አደባባይ- ብስራተ ገብርኤል- 
አቦ ማዞሪያ- ላፍቶ አደባባይ- ፉሪ አደባባይ ኮሪደር  15 ነጥብ 
9 ኪሎ ሜትር እንደሚረዝም ገልጸዋል።

በተመሳሳይ ከአንበሳ ጋራዥ- ጃክሮስ- ጎሮ የሚለማው 
ኮሪደር 3 ነጥብ 1 ኪሎ ሜትር ርዝመት እንዳለው የገለጹት 
ከንቲባዋ፣ ከአራት ኪሎ- ሽሮ ሜዳ- እንጦጦ ማርያም- 
እጽዋት ማዕከል የሚገነባው ኮሪደር ደግሞ 13 ነጥብ 19 ኪሎ 
ሜት ርዝመት አለው ብለዋል።

በተጨማሪም የቀበና ወንዝ ዳርቻ ልማት ኮሪደር 20 
ኪሎ ሜትር ርዝመት እንደሚሸፍን ጠቅሰው፤ የእንጦጦ-
ፒኮክ ወንዝ ዳርቻ ኮሪደር 21 ነጥብ 5 ኪሎ ሜትር ርዝመት 
እንዳለው ተናግረዋል። 

ሁለተኛውን ዙር የኮሪደር ልማት በፍጥነት ለማጠናቀቅ 
በቂ ቅድመ ዝግጅት መደረጉን በመግለጽ፤ በመልሶ ማልማት 
ለተነሱ ነዋሪዎች የመኖሪያ ቤቶችን፣ በቂ የመስሪያ ሼዶችን፣ 
ትምህርት ቤቶችን ጨምሮ የተለያዩ የመሰረተ ልማት 
ዝርጋታና ከ500 በላይ የሚሆኑ የንግድ ሱቆችን ለነዋሪዎች 
ዝግጁ መደረጋቸውንም ጠቁመዋል። 

በልማቱ ለሚነሱ  የግል ባለይዞታዎች 5 ቢሊዮን ብር 
የሚደርስ ካሳ በጀት መያዙን የገለጹት ከንቲባ አዳነች፤ 100 
ሄክታር  ምትክ መሬትና የሁለት ዓመት የቤት ኪራይ ክፍያ፣ 
እንዲሁም ሁሉም የልማት ተነሺዎች የዕቃ ማጓጓዣና የስነ 
ልቦና ካሳ ክፍያም ጭምር እንደተዘጋጀላቸው ገልጸዋል።

የልማት ተነሺ ተማሪዎች  የመማር ማስተማር ሥራም 
እንዳይስተጓጎል  የቅድመ ዝግጅት ሥራዎች መሠራታቸውን  
ጠቅሰው፤ ተነሺዎች ያላቸው ማህበራዊ ትስስር እንዳይበተን 
በአንድ አካባቢ እንዲሰፍሩ ሰፊ ሥራ ተሠርቷል ብለዋል።

በአዲስ አበባ በሁለተኛ ዙር ...

ሔርሞን ፍቃዱ 

አዲስ አበባ፡-  የኅብረተሰቡን ማህበራዊና ኢኮኖሚያዊ 
ችግሮች መፍታት የሚያስችል  እቅድ ነድፎ  በአዲስ 
መልክ ለመሥራት  መዘጋጀቱን መስፍን ኢንዱስትሪያል 
ኢንጅነሪንግ ገለጸ።

በመስፍን ኢንዱስትሪያል ኢንጂነሪንግ ማኔጂንግ 
ዳይሬክተር አቶ  ተሰማ ጊደይ ለኢትዮጵያ ፕሬስ ድርጅት 
እንዳሉት፤ ድርጅቱ  በሀገር ደረጃ ከሚጠቀሱ ታላላቅ 
የልማት ድርጅቶች መካከል ተጠቃሽ ነበር።  ይሁን እንጂ 
በጦርነቱ ምክንያት ከደረሰበት ውድመት አገግሞ  በአዲስ 
መልክ  ተጨማሪ ዕቅዶች አውጥቶ ለመሥራት ዝግጅት 
አድርጓል። 

ድርጅቱ በተሟላ መልኩ ምርት እንዲጀምር ጥረቶች 
እየተደረጉ ነው ያሉት ዳይሬክተሩ፤ ቀደም ሲል በሲሚንቶ 
ፋብሪካዎች እና የማምረቻ ኢንዱስትሪዎች ጀርባ 
በመሆን የኢንጂነሪንግ ሥራ ሲያከናውን የነበረ ሲሆን፤ 
በተጨማሪም የመኪና መለዋወጫ ዕቃ እና መገጣጠሚያ 
እንዲሁም  ሁለገብ የኢንጂነሪንግ ሥራዎች ሲሠራ መቆየቱን 
አስታውሰዋል።

ተቋሙ  ከውጭ የሚገቡ ዕቃዎች በመተካት በራሱ 
በማምረት ቴክኒካል እና ኬሚካል ሥራዎች የመሥራት ልምድ 
ማካበቱን ጠቅሰዋል።  እንደ ከዚህ ቀደሙ ከፍተኛ የነዳጅ 
ተሳቢ መኪኖች እና ሌሎች ተጨማሪ  ከቀላል እስከ ከባድ 
የኢንጂነሪንግ ሥራዎች  ለመሥራት ዕቅዶች በማውጣት  ወደ 
ሥራ እየገባ መሆኑን አስረድተዋል።

በትራንስፖርቴሽን ዘርፍ  ያለውን ችግር ለመቅረፍ  እና 
የኤሌክትሪክ ትራንስፎርመር በማምረት ከቢዝነሱ ባሻገር  
አጠቃላይ የኅብረተሰቡ ማህበራዊ እና ኢኮኖሚያዊ ችግሮች 
ለመቅረፍ እቅድ መንደፉን በመጥቀስ፤  ስያሜውን  በማደስ 
(ሪብራንድ) በማድረግ ወደ ተግባር ይገባል ሲሉ ተናግረዋል።

የተቋሙ የሰው ኃይል በዕውቀት እና በክህሎት 
የተደራጀ መሆኑን የገለጹት አቶ ተሰማ፤ ሆኖም ግን ቀደም 
ሲል በደረሰበት ችግር ምክንያት የኢኮኖሚ ጫና እና 
የፖለቲካ ችግር  ቢፈጠርበትም ሁሉንም ተቋቁሞ ያለ ምንም 
ድጋፍ አብዛኛው ሠራተኛ  እስከ አሁን በጥንካሬ ሥራውን 
እየቀጠለ እንደሚገኝ አብራርተዋል።  

ለቀጣይ የተያዙ ዕቅዶች ተቋሙ ካጋጠሙት ችግሮች 
እንዲላቀቅ እና በ2017 ዓ.ም የተሻለ ሥራ ለመሥራት ግቦችን 
እንዲያስቀምጥ የሚያስችሉ መሆናቸውን አብራርተዋል። 

መስፍን ኢንዱስትሪያል ኢንጂነሪንግ በአዲስ መልክ  
ለመሥራት መዘጋጀቱን አስታወቀ

ከ1ኛው ገጽ የዞረ

ተከትሎ ወደ ሀገራቸው ለገቡት ዜጎች በተደረገው አቀባበል 
ላይ እንደገለጹት፤  የውጭ ጉዳይ ሚኒስቴር በሚያካሂደው 
የዜጋ ተኮር ዲፕሎማሲ በተለያዩ አካባቢዎች የሚገኙ 
ዜጎችን ደህንነት እየተከታተለ ችግሮች ሲያጋጥሙ 
መፍትሔዎችን እያስቀመጠ ሲሠራ ቆይቷል። ከቅርብ ጊዜ 
ወዲህ በተለይም በሊባኖስ የተፈጠረውን ቀውስ ተከትሎ 
በርካታ ዜጎች ለችግር ተጋላጭ መሆናቸውን ተናግረዋል።

ሚኒስቴሩም ይህ ችግር እንደተሰማ በሚኒስትሩ 
የሚመራ ብሄራዊ ኮሚቴና አፋጣኝ የቴክኒክ ኮሚቴ 
በማቋቋም ለችግሩ መፍትሄ ለመስጠት የተለያዩ 
እንቅስቃሴዎች በማከናወን ላይ ይገኛል። በዚህም 
በመጀመሪያው ዙር 51 ዜጎችን ወደ ሀገራቸው መመለስ 
መቻሉን አምባሳደሩ ጠቁመዋል።

በአካል እና በዲጂታል የምዝገባ ሥርዓት ተዘርግቶ 
ዜጎች እየተመዘገቡ ይገኛሉ ያሉት አምባሳደር ነቢያት፤ 
ዜጎች ሊባኖስ በሚገኘው ቆንስላ ጽህፈት ቤት አማካኝነት 
በፈለጉት አማራጭ ተመዝግበው ወደ ሀገራቸው 
እንዲመለሱ ጥሪ አቅርበዋል።

እንደ አምባሳደር ነቢያት  ገለጻ፤ ዜጎችን ለመመለስ 
እየተደረገ ባለው ጥረት የሚያስተባብር አመራር ወደ 
ሊባኖስ ተልኮ ሥራውን ጀምሯል። የመጡትንም ሆነ 
ገና የሚመጡ ዜጎችን ከቤተሰቦቻቸው ጋር ለማገናኘት 
የሚያስችል አሠራር ተዘርግቷል። 

የአደጋ ስጋት ሥራ አመራር ኮሚሽነር አምባሳደር 
ሽፈራው ተክለማርያም (ዶ/ር) በበኩላቸው፤ መንግሥት 
እያከናወነ በሚገኘው የዜጋ ተኮር ዲፕሎማሲ ተግባር 
በየትኛውም ሁኔታ በችግር ውስጥ የሚገኙ ዜጎችን 
ህይወት ለመታደግ በአትኩሮት እየሠራ እንደሚገኝ 

ገልጸዋል።
በአሁኑ ወቅት በመካከለኛ ምሥራቅ ከተከሰቱ ጉዳዮች 

ጋር ተያይዞ በሊባኖስ የሚገኙ ዜጎችን ወደ ሀገራቸው 
የመመለስ ተግባር እየተከናወነ ነው ያሉት አምባሳደር 
ሽፈራው፤  በሌሎችም ሀገራት በችግር ውስጥ የሚገኙ 
ዜጎችን የመታደግ ሥራ እየተሠራ ነው ብለዋል። 

ይህ ተግባር መንግሥት በሀገር ውስጥ የሚገኙ 
ዜጎች ጉዳይ የሚያሳስበውን ያህል በተለያዩ ሁኔታዎች 
ከሀገራቸው የወጡ ዜጎችም ሁኔታ እንደሚያሳስበው 
ማሳያ መሆኑን በመግለፅ፤ በቀጣይም መንግሥት ከተለያዩ 
ባለድርሻ አካላት ጋር በመሆን በአስቸጋሪ ሁኔታ ላይ 
ለሚገኙ ዜጎች የክትትል እና ድጋፍ ሥራ እንደሚያከናውን 
ኮሚሽነሩ ጠቁመዋል።

እንደ ኮሚሽነሩ ገለጻ፤ በተጨማሪም በዜጋ ተኮር 
ዲፕሎማሲም ከንግግር ያለፈ ምን እየተሠራ እንደሆነ 

ማመላከቻ ነው። በቀጣይም የሚኖረው ሁኔታ እየታየ 
የአደጋ ስጋት ሥራ አመራር ኮሚሽን በሊባኖስ ከሚገኘው 
የኢትዮጵያ ቆንጽላ ጽህፈት ቤት፣ ከውጭ ጉዳይ 
ሚኒስቴር፣ ከሴቶችና ማህበራዊ ጉዳይ ሚኒስቴርና 
ከሌሎች ጋር በመሆን በቅርበት የሚሠራ ይሆናል።

ተመላሽ ዜጎቹ በበኩላቸው፤ መንግሥት ወደ 
ሀገራቸው በሰላም እንዲመለሱ ላደረገላቸው ትብብር 
አመስግነው፤   በተከሰተው ወቅታዊ ሁኔታ ምክንያት 
በአስከፊ ችግር ውስጥ እንደነበሩ ገልጸዋል።

ዜጎቹ ቦሌ ዓለም አቀፍ አውሮፕላን ማረፊያ 
ሲደርሱም የውጭ ጉዳይ ሚኒስቴር ቃል አቀባይ 
አምባሳደር ነቢያት ጌታቸው እና የአደጋ ስጋት አመራር 
ኮሚሽን ኮሚሽነር አምባሳደር ሽፈራው ተክለማርያም 
(ዶ/ር) ጨምሮ የተለያዩ የመንግሥት የሥራ ኃላፊዎች 
ለዜጎቹ አቀባበል አድርገዋል።

በሊባኖስ የሚገኙ ኢትዮጵያውያን ደኅንነታቸው ...

ንግድና ግብይት 
የቡናው ዘርፍ ውጤታማ አፈጻጸም - ከልማት እስከ 

ውጭ ገበያ መላክ
ፍሬሕይወት አወቀ    

የኢትዮጵያ ቡናና ሻይ ባለስልጣን በሻይ፣ በቡናና 
ቅመማቅመም ምርቶች ላይ ልዩ ትኩረት በማድረግ 
ከልማት ጀምሮ እስከ ለውጭ ገበያ /ኤክስፖርት/ 
ማቅረብና ገበያ ማስፋፋት ድረስ ትርጉም ያለው ሥራ 
እየሰራ ይገኛል:: በተለይም የእሴት ሰንሰለቱን በመከተል 
ልማቱ እንዲጨምርና ምርትና ምርታማነት እንዲያድግ 
የገበያ መዳረሻዎች እንዲሰፉና የውጭ ምንዛሪ ግኝቱ 
እንዲያድግ በብዙ እየተጋ ስለመሆኑ እያስመዘገበ ያለው 
ውጤት ይመስክራል:: 

ቡና፣ ሻይና ቅመማ ቅመም ከተመረቱ በኋላ 
ጥራታቸውን ጠብቀው ለገበያ እንዲቀርቡ በማድረግ 
በኩልም በትኩረት ይሰራል:: ለእዚህም የምርት ጥራትን 
በማስጠበቅና ብክነትን በመከላከል ምርቱ በተሻለ መልኩ 
ለገበያ እንዲቀርብና የተሻለ የውጭ ምንዛሪ እንዲያስገኝ 
ይደረጋል:: ከዚህ ጋር በተያያዘ በእሴት ጭመራ ላይም 
በትጋት በመስራት ለውጭ ገበያ የሚቀርበውን ቡና ምርት 
ማሳደግና ከቡናው የሚገኘውን የውጭ ምንዛሪ ግኝት 
ማሳደግ ተችሏል:: የገበያ መዳረሻዎችን በማስፋት የአገር 
ውስጥ ገበያውን ጨምሮ ለውጭ ገበያ የሚቀርበውን 
ምርት በማሳደግ የኢትዮጵያን ቡና በዓለም አቀፍ ገበያ  
በማስተዋወቅ ሰፋፊ ሥራዎችን ተሰርተዋል::   

ባለስልጣኑ ዘርፉን ውጤታማ ለማድረግ በዋናነት 
ከሰራቸው መካከል ግብይቱን አንቀው የያዙና ልማቱ 
ውስጥ የሚገኙ እንዲሁም ግብይት ውስጥ ያሉና 
ልማቱ እንዳይስፋፋ ያደረጉ ችግሮችን ነቅሶ ማውጣት 
አንዱ ነው:: ለዚህም የ15 ዓመት ስትራቴጂ በማዘጋጀት 
በዋናነት ስድስት የተለያዩ ምሰሶዎችን ለይቶ ልማትና 
ግብይቱን የማሳደግ ሥራ ሰርቷል:: ምርትና ምርታማነት 
ከፍ እንዲል፣ የምርት ጥራት እንዲጨምርና ዘርፉ 
በምርምር እንዲደገፍ፣ የእሴት ሰንሰለቱን በማሳጠርና 
በምርቱ ላይ እሴት ጨምሮ ለገበያ ማቅረብ እንዲሁም 
ገበያን የማስፋፋት ሥራ በስፋት እንደሰራና አሁንም 
እየሰራ መሆኑን የኢትዮጵያ ቡናና ሻይ ባላስልጣን ዋና 
ዳይሬክተር አዱኛ ደበላ (ዶክተር) በተለይ ለኢፕድ 
ሰሞኑን አስታውቀዋል::

ባለስልጣኑ ባደረገው ሪፎርም በተለይም የቡናው 
ዘርፉ ከዓመት ዓመት የተሻለ ውጤትና ስኬት እያስመዘገበ 
መሆኑን ዋና ዳይሬክተሩ ይጠቅሳሉ:: ወደ ውጭ የሚላኩ 
የቡና፣  የሻይና የቅመማ ቅመም ምርቶች በመጠን 
እየጨመሩ፣ ከእነዚህ ምርቶች የሚገኘው የውጭ ምንዛሪ 
ግኝትም በየዓመቱ  እያደገ መምጣቱን ተናግረዋል:: 

እሳቸው እንዳሉት፤ በ2016 በጀት ዓመት ኢትዮጵያ 
300ሺ ቶን ቡና ወደ ውጭ ገበያ በመላክ ከአንድ 
ነጥብ አራት ቢሊዮን በላይ የአሜሪካን ዶላር ገቢ 
ማግኘት ችላለች:: ይህ ውጤትና ስኬት የተመዘገበው 
በብዙ ጥረትና በሪፎርም ሥራ ነው:: ውጤትና ስኬቱ 
የተገኘውም የተለያዩ ተግባሮች መከናወናቸውን ተከትሎ 
ነው:: አንደኛውና ቀዳሚው ሥራም የገበያ ሰንሰለቱን 
ማሳጠር ነው:: አርሶ አደሮች ምርቶቻቸውን ለአቅራቢዎች 
እንዲሁም አቅራቢዎች ለላኪዎች ማቅረብ የሚችሉበትን 
ምቹ ሁኔታ በመፍጠር ነው:: 

ይህም በመሀል የሚባክነውን ምርት እንዲሁም ይታይ 
የነበረውን የምርት ጥራት ጉድለት  መቀነስ አስችሏል:: 
ከዚህ በተጨማሪም ምርቱ በአጭር ጊዜ ውስጥ ከአርሶ 
አደሩ በቀጥታ ላኪው ዘንድ መድረስ የሚችልበት አሰራር 
ተዘርግቷል:: 

አንድ ቡና ላኪ ኮንትራት ሲፈራረም በሶስት ወራት 
ጊዜ ውስጥ ኮንትራቱን መፈጸም አለበት:: ይህ በ90 ቀናት 
ውስጥ ተፈጻሚ ካልሆነ ጊዜው ያልፍበታል:: ስለዚህ ይህ 
ኮንትራት ጊዜው እንዳያልፍበት ከአርሶ አደሩ ጀምሮ ቡና 
አቅራቢውን እና ላኪውን በማስተሳሰር በተቀመጠለት 
የጊዜ ገደብ ውስጥ ቡና ለውጭ ገበያ መላክ እንዲችል 
ተደርጓል:: በዚህም የጊዜ ገደቡን ማሳጠርና የምርት 
ጥራትና መጠን እንዲጨምር በር መክፈት ተችሏል::

ሪፎርሙ ተግባራዊ ከመደረጉ አስቀድሞ ከ180 እስከ 
190 ሺ ቶን ቡና ብቻ ለውጭ ገበያ ይላክ እንደነበር ዋና 
ዳይሬክተሩ አስታውሰው፣ የሚላከው ቡና 200 ሺ ቶን 
እንኳ መግባት እንዳልተቻለ ተናግረዋል:: ባለስልጣኑ 
ተግባራዊ ባደረገው ሪፎርም ምክንያት በአሁኑ ወቅት 

እስከ 300 ሺ ቶን ቡና ለውጭ ገበያ ማቅረብ መቻሉን 
አስታውቀዋል:: በአጭር ጊዜ ውስጥ መቶ ሺ ቶን የተጣራ 
ቅሽር ቡና ለውጭ ገበያ በሚላከው ቡና ላይ መጨመር 
ተችሏል ሲሉ ጠቅሰው፣ ይህም ዘርፉ የእሴት ሰንሰለቱን 
በማሳጠር ያስመዘገበው ትልቅ ስኬትና ውጤት እንደሆነ 
ተናግረዋል:: 

 እሳቸው እንዳብራሩት፤ ሌላው ኢትዮጵያ እንደ 
አገር ለገበያ የምታቀርባቸው የቡና አይነቶች ሁለት አይነት 
ናቸው:: እነሱም ኮሜርሻል እና ስፔሻሊቲ ቡና ይባላሉ:: 
ኮሜርሻል የሚባሉ ቡናዎች በመጠን ከፍ ያሉ፣ ነገር 
ግን በጥራት ዝቅ ያሉ ናቸው:: እነዚህ ቡናዎች በዓለም 
አቀፍ ገበያ ዋጋቸው ዝቅ ያለና እንደ ሌሎች ሸቀጦች 
የሚታዩና በጨረታ የሚሸጡ ናቸው:: ይህ ቡና በጨረታ 
በሚሸጥበት ጊዜ ዋጋው ከብራዚል ቡና የሚወርድበትና 
ከዛም በላይ ከፍ የሚልበት ጊዜ አለ:: ይሁንና በአብዛኛው 
ከብራዚል ቡና በታች የሚሸጥበት አጋጣሚ አለ:: ስለዚህ 
ቡናን በኮሜርሻል ደረጃ ለውጭ ገበያ ማቅረብ ተወዳዳሪ 
አያደርግም:: 

ሁለተኛው የቡና አይነት ስፔሻሊቲ ቡና ሲሆን፤ ይህ 
የቡና አይነት በመጠን አነስ፣ በጥራት ከፍ ያለና የተሻለ 
ዋጋ ሊያስገኝ የሚችል የቡና አይነት ነው:: ከዛሬ ሶስት 
ዓመት በፊት አንድ ቶን ኮሜርሻል ቡና 2800 ዶላር ይሸጥ 
እንደነበር ያስታወሱት ዋና ዳይሬክተሩ፤ በተመሳሳይ 
ደግሞ አንድ ቶን ስፔሻሊቲ ቡና 5500 ዶላርና ከዛ 
በላይ ይሸጥ እንደነበር ገልጸዋል፤ የስፔሻሊቲ ቡና ዋጋ 
የኮሜሪሻሉን በእጥፍ ይበልጥ እንደነበር አስታውሰዋል:: 

ዋና ዳይሬክተሩ የኮሜርሻሉን መጠን በመቀነስ 
የስፔሻሊቲ ቡናን መጠን ከፍ ለማድረግ ዕቅድ ተይዞ 
መሰራቱንና  በዚህም ውጤት ማምጣት እንደተቻለ 
አስታውቀዋል:: የዛሬ ሶስት ዓመት የኮሜርሻል ቡና 
መጠን በመቶኛ ሲታይ 70 በመቶውን ይሸፍን እንደነበር 
አስታውሰው፣  የስፔሻሊቲ ቡና መጠን ደግሞ 30 በመቶ 
እንደነበር  ዋና ዳይሬክተሩ አመልክተዋል:: ዛሬ ላይ ግን 
የስፔሻሊቲ ቡናን ከፍ በማድረግ 60 በመቶ ማድረስ 
እንደተቻለና የኮሜርሻሉን ደግሞ ወደ 40 በመቶ 
ማውረድ መቻሉን ገልጸዋል:: 

የዛሬ ሶስት ዓመት የተገኘው ገቢም 700 ሚሊዮን 
ዶላር እንደነበር ጠቅሰው፣ ዛሬ ላይ ገቢው አንድ ነጥብ 
አራት ቢሊዮን ዶላር መድረሱን ገልጸዋል:: ይህም የቡና 
ጥራትና መጠንን ከማሳደግ ባለፈ ገቢውን ጭምር በእጥፍ 
ማሳደግ መቻሉን እንደሚያሳይ አስታውቀዋል:: የጥራት 
ደረጃቸውን ከፍ በማድረግ ለዓለም ገበያ የተላከው 
የቡና አይነት አገሪቷ ከቡና ምርት የተሻለ ገቢ ማግኘት 

እንድትችል አስችሏታል ብለዋል:: 
የእሴት ሰንሰለት በማሳጠር እንዲሁም የጥራት ደረጃን 

በማሳደግ የተመዘገበው ውጤት ከፍ ያለ ስለመሆኑ 
ያነሱት ዋና ዳይሬከተሩ፤ ባለስልጣኑ ዘርፉን ለማሳደግና 
የውጭ ምንዛሪ ግኙቱን የተሻለ ለማድረግ ከሰራቸው 
የሪፎርም ሥራዎች መካከል በተለያዩ ኤግዚቢሽኖች 
የኢትዮጵያ ቡናን በስፋት ለማስተዋወቅ የተከናወነው 
ተግባር ይገኝበታል ብለዋል:: 

እሳቸው እንዳሉት፤ የኢትዮጵያ ቡና በዓለም አቀፍ 
ገበያ ውስጥ ስሙን ይዞ ከሌላ ቡና ጋር ሳይቀላቀል መሸጥ 
እንዲችል በመደረጉ ብሔራዊ ቡና በሚል ተዘጋጅቶ ገበያ 
ውስጥ መግባት ችሏል:: የኢትዮጵያ ቡና ዓለም አቀፍ ገበያ 
ውስጥ ገብቶ በራሱ ስም መሸጥ መቻሉ በራሱ አገሪቷ 
ከዘርፉ የተሻለ ገቢ እንድታገኝ አድርጓል:: 

ምርትና ምርታማነትን የማሳደጉን ስራ በምርምር 
እንዲደገፍ ማድረግ እንደተቻለ ያነሱት ዋና ዳይሬክተሩ፤ 
ለእዚህም ከምርምር ተቋማት ጋር መስራት መቻሉን 
ገልጸዋል:: የትኛው ዝርያ የትኛው ቦታ ላይ ውጤታማ 
ይሆናል በሚል በምርምር ዘርፍ በተከናወነው ተግባር 
ውጤት ማስመዝገብ ተችሏል ብለዋል:: 

ለዚህም ሲባል የዛሬ ሶስትና አራት ዓመታት የተተከሉ 
ቡናዎች ባለፈው ዓመት ወደ ምርት መግባታቸውን 
ጠቅሰው፣ ዘንድሮ ደግሞ በስፋት ወደ ምርት 
እንደሚገቡ ጠቁመዋል::  የምርት መጠኑም ከዚህ ቀደም 
ከነበረበት ስድስት መቶ ሺ ሜትሪክ ቶን ወደ ዘጠኝ መቶ 
ሺ ሜትሪክ ቶን ከፍ ማለት መቻሉን ጠቅሰው፣ ዘንድሮ 
ደግሞ ከአንድ ሚሊዮን ሜትሪክ ቶን በላይ የቡና ምርት 
ለመሰብሰብ ታቅዶ  እየተሰራ ነው ብለዋል:: 

ከምርምር ሥራው ጋር ተያይዞ ያረጁ ቡናዎችን 
በስፋት ማንሳት እንደተቻለና አዳዲስ ዝርያዎች ወደ 
ልማት እንዲገቡ መደረጉን የጠቀሱ ዋና ዳይሬክተሩ፤ 
የእነዚህ ሁሉ ሥራዎች ድምር ውጤት በ2016 በጀት 
ዓመት የኢትዮጵያ ቡና በስፋትና በጥራት ወደ ዓለም ገበያ 
እንዲገባና የተሻለ የውጭ ምንዛሪ ግኝት እንዲመዘገብ 
ማስቻሉን ተናግረዋል:: በ2017 በጀት ዓመት ከዚህ 
በተሻለ ሁኔታ ውጤታማ መሆን የሚቻልበት ሰፊ ዕድል 
እንዳለም አመላክተዋል::        

የኢትጵያ ቡናና ሻይ ባለስልጣን ለ2017 በጀት 
ዓመት ጥራት ያለውና በዓለም ገበያ ተወዳዳሪ መሆን 
የሚችል ቡና በከፍተኛ መጠን የመላክ ዕቅድ ይዞ እየሰራ 
መሆኑንም ዋና ዳይሬክተሩ አስታውቀዋል::  በ2016 
በጀት ዓመት ሶስት መቶ ሺ ቶን ቡና ለዓለም ገበያ በመላክ 
ከተመዘገበው ከአንድ ነጥብ አራት ቢሊዮን የአሜሪካን 

ዶላር በላይ ገቢ ከፍ በማድረግ፣ በ2017 በጀት ዓመት 
326 /ሶስት መቶ ሃያ ስድስት/ ሺ ቶን ቡና ለዓለም ገበያ 
በማቅረብ አንድ ነጥብ ስምንት ቢሊዮን የአሜሪካ ዶላር 
ገቢ ለማግኘት ባለስልጣኑ አቅዶ ወደ ሥራ መግባቱን 
ተናግረዋል::

ባለፉት ሁለት ወራት ማለትም በሐምሌ እና ነሐሴ 
56 ሺ ቶን ቡና በመላክ 260 ሚሊዮን የአሜሪካ 
ዶላር ገቢ ለማግኘት ባለስልጣኑ አቅዶ፣ 83 ሺ ቶን 
ቡና ወደ ውጭ ገበያ መላክ መቻሉንም ገልጸዋል፤ 
ከዚህም ከእቅዱ በላይ 380 ሚሊዮን የአሜሪካ ዶላር 
ገቢ መገኘቱን አመልክተዋል:: ይህም ከዕቅድ አንጻር 
ሲታይ በመጠን ከ30 ሺ ቶን በላይ ቡና ወደ ውጭ ገበያ 
መላክ የተቻለ መሆኑን አብራርተዋል:: ይህ በሁለት 
ወራት ውስጥ ከዕቅድ በላይ የተገኘው የውጭ ምንዛሪ 
ካለፈው ተመሳሳይ ወቅት ጋር ሲነጻጸር ከፍተኛ ውጤት 
የተመዘገበበት መሆኑንም አመልክተዋል:: በቀጣዮቹ 
ወራት አሁን በተመዘገበው ውጤት ልክ ማስመዝገብ 
ከተቻለ የበጀት ዓመቱን ዕቅድ ማሳካት የሚከብድ 
አይደለም ብለዋል::

በአሁኑ ወቅትም የመስከረም ወር ሊጠናቀቅ ጥቂት 
ቀናት እየቀሩት 22 ሺ ቶን ቡና ወደ ውጭ ገበያ በመላክ  
90 ሚሊዮን የአሜሪካ ዶላር ገቢ ማግኘት እንደተቻለ 
ዋና ዳይሬክተሩ አስታውቀው፣ አሁን የተመዘገበው 
ውጤት ካለፈው በጀት ዓመት ተመሳሳይ ወቅት ጋር 
ሲነጻጸር በምርት መጠንም ሆነ በገቢ መጠን ሰፊ ልዩነት 
የተመዘገበበት መሆኑንም አብራርተዋል:: 

የገበያ መዳረሻዎችን አስመልክቶ ዋና ዳይሬክተሩ 
ሲያስረዱ እንዳመለከቱት፤ ኢትዮጵያ ቡናን ለአምስት 
ትላልቅ አገራት በስፋት ታቀርባለች:: ሀገራቱም አሜሪካ፣ 
ጃፓን፣ ቤልጅየም፣ ጀርመንና ሳዑዲ አረቢያ ሲሆኑ፣ 
ሀገሮቹ የኢትዮጵያን ቡና በከፍተኛ መጠን ይገዛሉ:: 
በሁለት ወራት ውስጥ ያለው የገበያ መረጃ የሚያሳየው 
ደግሞ ጀርመን 20 በመቶ ያህሉን የኢትዮጵያ ቡና 
በመግዛት ቀዳሚ አገር እንደሆነች ነው::

በአሁኑ ወቅትም ከጀርመን በመከተል ጃፓን፣ ደቡብ 
ኮርያ፣ ቻይናና  ቤልጅየምም እንዲሁ የኢትጵያን ቡና 
በመግዛት ወደ ቀዳሚዎቹ ተርታ እየመጡ  ናቸው:: 
ደቡብ ኮርያና ቻይና አዳዲስ የገበያ መዳረሻዎች 
ሲሆኑ፣ በእነሱ ላይ በስፋት እየተሰራ ነው:: በተለይም 
ቻይና የኢትዮጵያን ቡና በመጠቀም በጣም በፍጥነት 
እየመጣች ያለች አገር እንደመሆኗ ይህንን ዕድል አሟጦ 
ለመጠቀምና አዳዲስ የገበያ መዳረሻዎች ማፈላለግ ላይ 
በስፋት እየተሰራ ነው ብለዋል::      

ዶክተር አዱኛ ደበላ

ሪፎርሙ ተግባራዊ ከመደረጉ 
አስቀድሞ ከ180 እስከ 190 
ሺ ቶን ቡና ብቻ ለውጭ ገበያ 
ይላክ ነበር፤ የሚላከው ቡና 
200 ሺ ቶን እንኳ መግባት 
አልቻለም፡፡ ባለስልጣኑ 

ተግባራዊ ባደረገው ሪፎርም 
ምክንያት በአሁኑ ወቅት እስከ 
300 ሺ ቶን ቡና ለውጭ ገበያ 

ማቅረብ ተችሏል

ዓለም አቀፍ

መዝናኛ

ማረፊያ/ትዝብት
ዋለልኝ አየለ

‹‹አዲስ አበባ ሁሉም ነገር ብዙ ነው›› አለ ሰለሞን 
ደሬሳ የሚል ጽሑፍ ከአንድ መጽሔት ላይ አንብቤ ነበር:: 
በሄድኩባቸው የማህበራዊ አገልግሎት ማግኛ ቦታዎች 
ሁሉ ይህ የሰለሞን ደሬሳ አገላለጽ ትዝ ይለኛል:: አዲስ 
አበባ ሁሉም ነገር ብዙ ነው! 

በቻይና/ቤጂንግ ቆይታ የነበረው አንድ ጋዜጠኛ 
የጻፈውን ገጠመኝ አንብቤ ነበር:: ገጠመኙ በአጭሩ 
ሲጠቃለል፤ በኢትዮጵያ ዓውድ ከረፋዱ 4፡00 ሰአት 
ሊሆን በሚችል ሰዓት ካረፈበት ሆቴል ወደ መስመሩ 
ወጣ አለ:: አስፋልቱ ፀጥ፣ ረጭ ያለ ነው:: ‹‹አልፎ አልፎ 
እንኳን ሰው ውር ውር አይልም እንዴ?›› ብሎ የተገረመው 
ይህ ጋዜጠኛ ከሆቴሉ ሰራተኞች አንዱን ‹‹ዛሬ ምን ኖሮ 
ነው መንገድ የተዘጋው?›› ሲል ጠየቀው:: የተጠያቂው 
መልስ አጭር ነበር:: ‹‹በዚህ ሰዓት ሰው መንገድ ላይ ምን 
ይሰራል?›› የሚል ነበር:: 

ቻይና ለትምህርት ከአንድ ዓመት በላይ ቆይቶ የመጣ 
አንድ የተቋማችን ባልደረባ ይህንኑ ገጠመኝ ነገርኩት:: 
የሥራ መግቢያና መውጫ ላይ ካልሆነ በስተቀር፤ ሰው ዝር 
እንደማይልና ገጠመኙ ትክክል እንደሆነ አረጋገጠልኝ:: 

ብዙ የአውሮፓና አሜሪካ ከተሞችን የማየት ዕድል 
ያላቸው ሰዎችም የጻፉትንና የተናገሩትን አንብበናል፤ 
ሰምተናል:: እንቅስቃሴዎቻቸው ሁሉ ያልተመሰቃቀሉ 
ናቸው:: በእርግጥ በሚገባ የተዘረጋ ሥርዓት ስላላቸው 
የእነርሱ ከተሞች እንዲመሰቃቀሉም አይጠበቅም::

አሁን ደግሞ የሰለጠኑ ሀገራት ከተሞችን ትተን 
እልም ወዳለው ገጠር እንሂድ:: አርሶ አደር የሚኖርባቸው 
የሀገራችን ገጠራማ አካባቢዎች ልክ እንደ ቻይና ከተሞች 
ናቸው ማለት ይቻላል:: በሥራ ቀንና በሥራ ሰዓት የሚታይ 

ሰው ይሳቀቃል:: ምክንያቱም በጎዳናው የሚታየው እሱ 
ብቻ ነው:: ጉዳይ እንኳን ሲያጋጥመው ‹‹በነጩ ሥራ 
ሰውስ ምን ይለኛል?›› እያለ ከቤተሰብ ጋር ሊጨቃጨቅ 
ይችላል:: በመንገዱ ላይ የሚታይ እሱ ብቻ ስለሚሆን 
ሥራ ላይ ሆነው የሚያዩት ሰዎች ሁሉ ጠርተው ‹‹ምነው 
በሰላም ነው?›› ሊሉት ይችላሉ። ምክንያቱም አስገዳጅ 
ጉዳይ ካላጋጠመ በስተቀር በሥራ ቀንና በሥራ ሰዓት 
ሰው መንገድ ላይ አይታይም:: እረኛውም፣ ገበሬውም 
የሥራ መግቢያና መውጫ ሰዓት አላቸው:: ጎዳናው 
የሚደምቀው ጠዋት የሥራ መውጫ ሰዓት ላይ እና ማታ 
ከሥራ መግቢያ ሰዓት ላይ ነው:: 

ምንም እንኳን የከተማ ባህሪ ቢሆንም የአዲስ አበባ 
ምስቅልቅሎሽ ግን ይለያል:: አሁን አሁን ጭራሽ እየባሰበት 
የመጣ ይመስላል:: ከዓመታት በፊት ለትራንስፖርት 
ምቹነት ሰዓት እንመርጥ ነበር:: ለምሳሌ፤ ከረፋዱ ሦስትና 
አራት ሰዓት በኋላ መንገድ ክፍት ስለሚሆን፣ ታክሲም 
ስለሚገኝ፣ የግል ጉዳይ ያለው ሰው ይህን ሰዓት ይመርጥ 
ነበር:: በዚህ ሰዓት ካፌዎችም ሆኑ ባርና ሬስቶራንቶች 
ባዶ ይሆኑ ነበር:: ሰው የሚበዛባቸውም ቅዳሜና እሁድ 
ነበር::

አሁን ግን በሰኞ እና በቅዳሜ መካከል ያለው ልዩነት 
ቀኑን በማወቅ ብቻ ካልሆነ በስተቀር በድባቡ መለየት 
አይቻልም:: ሁለቱም ትርምስ ነው:: በዋናው የሥራ 
መግቢያ ሁለት ሰዓት እና በአራት ሰዓት መካከል ያለው 
ልዩነት እዚህ ግባ አይባልም:: ሁለቱም የተዘጋጋ ነው:: 
በየትኛውም ሰዓት ካፌ ወይም ባርና ሬስቶራንት ቢገቡ 
ቦታ ሊጠፋ ሁሉ ይችላል:: ታክሲ ይጠፋል፣ መንገዱም 
ይዘጋጋል:: 

ፍትሕ መጽሔት ላይ ይጽፍ የነበረ አንድ ዓምደኛ፤ 
የአዲስ አበባን የትራፊክ ፍሰት ያስተዋለች አንዲት 

ፈረንጅ ‹‹Orderly disordered›› አለች የሚል ገጠመኙን 
አንብቤ ነበር:: በሚገባ የተበላሸ፣ በሥነ ሥርዓት 
የተመሰቃቀለ ... በአጠቃላይ ሆን ተብሎ እንዲበላሽ 
የተደረገ የሚመስል ማለቷ ይመስላል:: የተሽከርካሪ 
መዓት ተቆላልፈው፣ ተቆላልፈው ሲታይ ለሆነ ትርዒት 
ተፈልጎ እንጂ መንገድ እየሄዱ አይመስልም:: ፈረንጇ 
የእንግሊዘኛ ባለቅኔ ሳትሆን አትቀርም! 

ከዓመታት በፊት በትራፊክ ጉዳይ ላይ በተደረገ 
ውይይት አንድ ተሳታፊ የተናገሩትን የግርምት ጥያቄ 
ከዚህ በፊት አካፍለን ነበር:: የሰውየው አስተያየትና 
ጥያቄ በአጭሩ፤ የግልም ሆነ የመንግሥት ተቋም ውስጥ 
የሚሰራ ሰራተኛ ቢበዛ እስከ 3፡00 የሥራ ገበታው ላይ 
መገኘት አለበት:: በግል ንግድ ሥራ የተሰማራ ደግሞ 
ከዚህም ቀድሞ ይገባል:: ታዲያ ከ4፡00 እስከ 10፡00 
መንገድ ዘግቶ የሚውለው ያ ሁሉ ባለ ውድ መኪና በምን 
ሥራ ላይ የተሰማራ ነው? የሚል ነበር:: 

የሰውየው አስተያየት የየዋህነት ቢመስልም ልብ ብለን 
ካሰብነው ግን የምርም የሚገርምና ጥናት ሊደረግበት 
የሚገባ ነው:: እውነት ሀገሪቱ ይሄ ሁሉ ሀብታም አላት 
ወይ እንዳይባል ሀብታም ሥራ ላይ እንጂ ሲንሸራሸር 
አይውልም:: የሆቴሎችንና የካፌዎችን በረንዳ ተመልከቱ 
ሰኞም ማክሰኞም… ቅዳሜም ውድ ውድ መኪኖች 
ታጭቀውባቸው ነው የሚውሉት::

ነገርየው ጥናት ቢፈልግም፤ ከነባራዊ ሁኔታዎች 
ተነስተን ግን ምክንያቶችን መገመት እንችላለን:: 
ኢትዮጵያ ውስጥ ጥረው፣ ግረው፣ ለፍተው የሚኖሩ 
ጥቂቶች ናቸው:: ሌላውና አብዛኛው የእነዚህ ጥገኛ ነው:: 
የተቀረውም በድህነቱ እየማቀቀ የሚኖር ነው:: ብዙ አየር 
በአየር የሚሰሩ የማጭበርበርና የማታለል ሥራዎች አሉ:: 
የሀገሪቱ ትልቁ የሥራ ዘርፍ ድለላ የሆነ ይመስላል:: ድለላ 

ሲባል የተለመደው አከራይና ተከራይ፣ ገዥ እና ሻጭ 
የማገናኘት ድለላ ብቻ አይደለም፤ ብዙ አይነት ህገ ወጥ 
ድለላ አለ:: እንዲህ አይነቶቹ ደላሎች ቋሚ ቢሮና አድራሻ 
የላቸውም:: በየካፌውና በየሆቴሉ ነው የሚገናኙት:: ሕግና 
መርህ፣ ህሊናውን ተከትሎ ጥሮ፣ ግሮ ከሚኖረው ዜጋ 
የተሻለ መኪና ይይዛሉ። ውድ ሆቴሎችን ያዘወትራሉ::

በሌላ በኩል ሳይሰራ የሚኖረውም ቀላል አይደለም:: 
ውጭ ካለ ዲያስፖራ ገንዘብ እየተላከለት የሚኖር ብቻ 
አለ:: የእንዲህ አይነቱ ሰው እንቅስቃሴ ከካፌ ካፌ፣ 
ከሆቴል ሆቴል ብቻ ይሆናል ማለት ነው:: ሕይወቱ 
መዝናናት ብቻ ነው ማለት ነው:: 

ምንም ሥራ ሳይሰሩ ከውጭ በሚላክላቸው ገንዘብ 
የሚዝናኑትን መብታቸው ነው ብሎ ማለፍ ይቻላል:: 
አየር በአየር የድለላና የማጭበርበር ሥራ የሚሰሩት 
ግን ህገወጥነትንና ወንጀልን እያስፋፉ ነው:: ሥርዓት 
አልበኝነትን እያሰፈኑ ነው:: ህጋዊ አሰራሮችና አካሄዶች 
ዋጋ እንዳይኖራቸው እያደረጉ ነው:: በሕጋዊ መንገድ 
የሚሰሩ ሥራዎች የማይፈለጉና የማያዋጡ ስለሚሆኑ 
የመንግሥት ሠራተኛው ሳይቀር ወደ ድለላና የአየር 
በአየር ሥራ እንዲሄድ እያደረገ ነው:: 

ብዙዎች እንደሚሉት እንደ ቤት ያሉ ነገሮችን 
ያስወደዳቸው ደላላ ነው:: ሥራው ማጫረት ስለሆነ 
ለአንዱ ሊሸጥ ወይም ሊከራይ የነበረውን ነገር ዋጋ 
አስጨምሮ ለሌላ እንዲከራይ ወይም እንዲሸጥ ያደርጋል 
ማለት ነው:: 

እንደ ሥርዓት ካየነው ደግሞ አዲስ አበባ እንዲህ 
አይነት ምስቅልቅል እንድትሆን ያደርጋል:: መደበኛ 
የሚባል ነገር አይኖርም። ሥርዓት የሚባል ነገር 
አይኖርም:: በመሆኑም፣ ይህ ምስቅልቅሎሽ ሊታሰብበት፣ 
ሊፈተሽና በአግባቡ ሊጠና ይገባዋል።

ምስቅልቅሏ አዲስ አበባ

ሩሲያ በዩክሬን ጦርነት ሲሳተፉ ተይዘዋል 
ያለቻቸውን አሜሪካዊ አዛውንት በእስራት ቀጣች። 
የ72 ዓመቱ ስቴፈን ሁባርድ የሩሲያ ዩክሬን ጦርነት 
እንደተጀመረ ወደ ኬቭ ቅጥረኛ ወታደር ሆነው 
ለመዝመት መመዝገባቸው ተገልጿል። ጦርነቱ 
ከተጀመረ (የካቲት 2022) ከሁለት ወራት በኋላም 
ከዩክሬን ጦር ጋር ጎን ተሰልፈው ሲጓዙ በቁጥጥር ስር 
ውለዋል ነው የተባለው።

የሩሲያ ፍርድ ቤት ከትናንት በስቲያ በዋለው 
ችሎትም የ72 ዓመቱን አዛውንት በስድስት ዓመት 
ከ10 ወራት እስራት እንዲቀጡ ውሳኔ ማሳለፉ 

ሩሲያ ለዩክሬን ሲዋጉ ተይዘዋል ያለቻቸውን የ72 ዓመት አሜሪካዊ በእስር ቀጣች

ከሶስት አስርት ዓመታት በፊት በተፈጸመው የሩዋንዳ 
ዘር ፍጅት የሁቱ መንግሥት በነበረው ተሳትፎ ላይ ጥያቄ 
ያነሱት ፈረንሳዊ-ካሜሩናዊ ጸሐፊ ቻርለስ ኦናና ፓሪስ 
በሚገኝ ፍርድ ቤት ሊቀርቡ ነው። በ100 ቀናት ውስጥ 
ወደ 800 ሺህ የሚጠጉ ቱትሲዎችና ለዘብተኛ ሁቱዎች 
ተገድለዋል።

ኦናና ከአምስት አመት በፊት ባሳተሙት መጽሐፋቸው 
የሁቱ መንግስት በሩዋንዳ የዘር ማጥፋት ማካሄዱን 
በእቅድ ፈጽሟል መባሉን “ባለፈው ክፍለ ዘመን ከታዩት 
ትልቅ ማጭበርበሮች አንዱ” ሲሉ ገልጸውታል። ኦናና 
የዘር ማጥፋት መፈጸሙን ወይም ደግሞ በተለይም 
ቱትሲዎች ዒላማ መሆናቸውን ጥያቄ ውስጥ አልከተቱም 
ሲሉ ጠበቃቸው ኢማኑኤል ፒር አጥብቀው ተናግረዋል።

ፒር ለአጃንስ ፍራንስ ፕሬስ የዜና አውታር 
እንደገለጹት ከሆነ “በፖለቲካ ሳይንስ የ10 ዓመታት ጥናት 
ላይ የተመሰረተ እና የዘር ማጥፋቱ ከመፈጸሙ በፊት፣ 

የሩዋንዳውን የዘር ፍጅት አኮስሰዋል የተባሉት 
ደራሲ ፈረንሳይ ውስጥ ለፍርድ ሊቀርቡ ነው

በኋላ እና በወቅቱ ምን እንደነበረ ለመረዳት  ያለመ” 
መጽሐፍ ብለዋል። የ60 ዓመቱ ኦናና እና የመጽሐፉ አታሚ 
የኤዲሽን ደ ቱካን ዲሬክተር ዴሚየን ሴሪየ ከአራት ዓመት 
በፊት በተመሳሳይ የመጽሐፍ ጉዳይ ተከሰው ነበር።

“በሰው ልጅ ላይ የሚፈጸመውን ወንጀል በይፋ 
በመቃወም” በሚል በወቅቱ ክሱን ያቀረቡት መንግሥታዊ 
ያልሆነ ድርጅት ሰርቪ እና የዓለም አቀፉ የሰብአዊ መብቶች 
ፌዴሬሽን (ኤፍአይዲኤች) ናቸው። የሩዋንዳን የዘር 
ማጥፋትን ከመካድ ጋር በተያያዘ በፈረንሳይ ፍርድ ቤት 
የታየ ሁለተኛው ጉዳይ ሆኗል። በፈረንሳይ ሕግ መሰረት 
ፈረንሳይ በይፋ እውቅና የሰጠችውን የዘር ማጥፋት መካድ 
ወይም “ማሳነስ” ወንጀል ነው።

ደራሲው ፍርድ ቤት መቆማቸው በተመለከተ 
“ከሩዋንዳ የዘር ማጥፋት ጋር በተያያዘ እስካሁን ምንም ሕግ 
ባለመኖሩ ይህ ታሪካዊ ነው” ሲሉ የሰርቪ ሥራ አስኪያጅ 
ካሚል ሌሳፍሬ ለአጃንስ ፍራንስ ፕሬስ ተናግረዋል። 

“በዋነኛነት ከሆሎኮስት ጋር የተገናኘውን የሕግ ጉዳይ 
መሰረት እናደርጋለን።” ብለዋል።

የፈረንሳዩ ፕሬዚዳንት ኢማኑኤል ማክሮን እአአ በ 
2021 ፈረንሳይ በሩዋንዳ የዘር ጭፍጨፋ ላደረገችው 
ሚና ሩዋንዳውያን ይቅር እንዲሏቸው ጠይቀዋል። 

ፈረንሣይ ሊመጣ ስለነበረው የእልቂት ማስጠንቀቂያ 
እንዳልሰማች እና ለረዥም ጊዜ “እውነታውን ለመመርመር 
ዝምታን መርጣ ነበር” ቢሉም፤ ሀገራቸው የግድያው 
ተባባሪ እንዳልነበረች ግን አበክረው ገልጸዋል ሲል ቢቢሲ 
ዘግቧል።

ተዘግቧል። የሚቺጋን ነዋሪው ሁባርድ በዩክሬን ጦርነት 
በቅጥረኛ ወታደርነት ሲሳተፉ ተማርከው በእስራት 
የተቀጡ የመጀመሪያው አሜሪካዊ ሆነዋል።

የአሜሪካ የውጭ ጉዳይ ሚኒስቴር ቃል አቀባይ 
ማቲው ሚለር፣ ሩሲያ ሁባርድ ህጋዊ ድጋፍ 
እንዲያገኙ አልፈቀደችም ሲሉ ወቅሰዋል። የእስራት 
ቅጣት የተላለፈባቸውን የዜጋቸውን ጉዳት በቅርበት 
ለመከታተል የሚደረገው ጥረት ግን እንደማይቋረጥ 
ነው ያነሱት።

አሜሪካዊው የ72 ዓመት አዛውንት የቀረበባቸው 
ክስ እስከ 15 ዓመት በሚደርስ እስራት የሚያስቀጣቸው 

ነበር ተብሏል። ይሁን እንጂ የእድሜያቸው መግፋት 
ቅጣቱ እንዲቀንስላቸው ማድረጉን ጉዳዩን የያዙ የህግ 
ባለሙያዎችን በመጥቀስ የሩሲያ መገናኛ ብዙሃን 
ዘግበዋል።

የሩሲያ እና ዩክሬን ጦርነት ከተጀመረ ወዲህ 
ሞስኮ በቁጥጥር ስር የምታውላቸው የአሜሪካ 
ዜግነት ያላቸው ሰዎች ቁጥር እየጨመረ ነው። 
ይህም በአሜሪካ እና አውሮፓ ሀገራት በቁጥጥር ስር 
የሚገኙ ዜጎቿን ለማስመለስ እንደ ዋነኛ መደራደሪያ 
ሊያገለግላት እንደሚችል ነው የተገለጸው ሲል አል 
ዐይን ዘግቧል።

ነፃ ሃሳብ
 አዲስ ዘመን   ረቡዕ መስከረም 29 ቀን 2017 ዓ.ም

ፖለቲካ እና ወቅታዊ 

በኤልያስ ጌትነት

ኢትዮጵያ በተባበሩት መንግስታት ድርጅት 
ምስረታ ላይ  የተጫወተችው ታሪካዊ ሚና በቀላሉ 
የሚረሳ አይደለም፡፡ ብዙ የአፍሪካ ሀገራት በቅኝ 
ግዛት ቀንበር ውስጥ በሚማቅቁበት በዚያን ወቅት 
የአፍሪካውያን ወኪል፣ የጥቁር ሕዝቦች ኩራት 
ሆና  የተባበሩት መንግስታት ድርጅት በተጸነበት 
የሳንፋራንሲስኮው ጉባኤ ልዑኳን በመላክ 
የመስራችነት ድርሻዋን ተወጥታለች፡፡

በጉባኤው የኢትዮጵያ ልዑካን የተባበሩት 
መንግስታት ድርጅት ቻርተርን በመቅረጽ  ከነበራቸው 
አበርክቶ ባለፈ፤ የአፍሪካ ድምጽ በመሆን በቻርተሩ 
ላይ የአፍሪካውያን ድምጽ እንዲሰማ አድርገዋል። 

የድርጅቱን መርሆዎች እና ዓላማዎች ከመነሻው 
በመቅረጽ ትርጉም ያለው ተሳትፎ  አድርጋለች፤ ይህ 
ተሳትፎዋም  በአፍሪካ ሕብረት ምስረታ ላይ የመሪነት 
ሚና እንዲኖራት  አድርጓታል።

የኢትዮጵያ በዓለም አቀፍ ዲፕሎማሲ ውስጥ 
የነበራት ተሳትፎ የመንግስታቱ ማሕበር  (League 
of Nations) ካላት የመስራችነት  አስተዋጽኦ የሚነሳ 
ቢሆንም፤ ሀገሪቱ   በፋሽስቱ የጣሊያን መንግስት ወረራ 
ሲፈጸምባት፣  ወረራውን አስመልክታ  ላቀረበችው 
አቤቱታ ምላሸ ለመስጠት ፈቃደኛ መሆን አልቻለም። 

በወቅቱ የኢትዮጵያ መሪ የነበሩት ቀዳማዊ 
ኃይለስላሴ በስዊዘርላንድ ጄኔቫ ተገኝተው የዓለም 
መንግስታትን ኢፍትሃዊነት እና የፋሽስቱ ወራሪ 
በኢትዮጵያ ላይ ስላደረስው  አሰቃቂ ግፍ እና በደል 
ድምጻቸውን አስምተዋል፡፡ ከማሕበሩ አባል ሀገራት 
ያገኙት ምላሽ ግን ማኅበሩ  ከተመሰረተበት ዓላማ 
አኳያ  ትልቅ ግድፈት እንደነበር የታሪክ መዛግብት 
ያመላክታሉ።

ይህ የሀገሪቱ በዓለም አቀፍ  የዲፕሎማሲ መድረክ 
ያላት ተሳትፎ በመንግስታት  እና በመሪዎች መቀያየር  
ሳይለዋወጥ ዛሬም ድረስ ዘልቋል፡፡ ኢፍትሀዊነትን 
በአደባባይ ከማስተናገድ ጀምሮ፤ በብዙ ጫናዎች 
ውስጥ እስከ ዛሬዋ እለት ድረስ የቆየና ዘርፈ ብዙ 
ተሳትፎዎችን ያካተተ ነው።

ሀገሪቱ  ሰማንያ ዓመቱን ሊደፍን  አንድ ዓመት 
በቀረው የተባባሩት መንግስታት ድርጅት ረጅም 
የታሪክ ሂደት ውስጥ  ከምስረታው እስከ አሁናዊ 
ሕልውናው፤ ለድርጅቱ  መርሆዎች   ተገዥ በመሆን፤ 
የሚጠበቅባትን  እያበረከተች ትገኝለች። በዚህም 
በዓለም አቀፍ ደረጃ እውቅና አትርፋለች፡፡

ለሰላም እና መረጋጋት፤ ከዚህ ለሚመነጭ የዓለም 
ስርዓት ባላት ቁርጠኝነት የተነሳም   ከኮሪያ እስከ ኮንጎ፣ 
ከሩዋንዳ እስከ ዳርፉር በተለያዩ ጊዚያት መስዋእትነት  
በሚጠይቁ የሰላም ማስከበር ተልእኮዎች ወታደሮቿን  
በመላክ  ደማቅ አሻራዋን አስቀምጣለች፡፡

ሀገሪቱ በተባበሩት መንግስታት ድርጅት የነበራት  
ሚና በሰላም እና ደህንነት ላይ ብቻ ሳይገደብ እንደ 
አንድ አባል ሀገር ያላት ተሳትፎ የጋራ ደህንነት እሳቤን 
(Collective security) በማቀንቀን ለሌሎች ሀገራት 
አርዕያ የመሆን  ተግባራትን አከናውናለች።  

በርግጥ የተባበሩት መንግስታት ድርጅት ገና 
ከጅምሩ የተመሰረተበት/የአሸናፊዎች  ሕብረት  ጥያቄ 
ያነገበ፤ የመላው ዓለም ሀገራትን ድምጽ የሚያስተጋባ፤ 
ለፍትህ እና ለእኩልነት እሳቤዎች የተገዛ  እንዲሆን  
ብዙ ጠያቂ ድምጾችን  ሲያስተናግድ የቆየ ነው።

በተለይም አሁንም ድርጅቱ የሀያላን ሀገራት 
ብሔራዊ ጥቅም ማስጠበቂያ እና በዓለም ሰላም ላይ 
የተወሰኑ ሀገራት የበላይነት የሚታይበት፣ ኃይል እና  
ጉልበት ያላቸው ሀገራት በሌሎች ሀገራት ጣልቃ 
በመግባት  የሚፈነጩበት ነባራዊ ሁኔታ መፍጠሩ 
በዓለም የፖለቲካ እና ኢኮኖሚ ስርዓት ውስጥ ጎልቶ 
የሚታይ ሆኗል፡፡ ይህም በድርጅቱ ላይ የሚነሱ 
የፍትሀዊነት ጥያቄዎች እየበረከቱ እንዲሄዱ እያደረገው 
ነው።

ለዚህ አሁን ላይ እንደ ዋንኛ  ማሳያ ተደርጎ 

የሚወሰደው  የተባበሩት መንግስታት አንድ አካል 
የሆነው የጸጥታው ምክር ቤት ነው::  የመንግስታቱ 
ድርጅት የፀጥታው ምክር ቤት  በድርጅቱ ቻርተር  
የዓለም  ሰላም እና ደህንነትን ለማስጠበቅ ቁልፍ 
ተግባር የተሰጠው ወሳኝ አካል ነው። 

ምክር ቤቱ ካሉት ትላልቅ ኃላፊነቶች ውስጥ 
የዓለም ሰላምን የሚያውኩ ግጭቶችን እና 
ጦርነቶችን መከላከል እና ማስቆም፣ በተለያዩ 
የፖለቲካ አለመረጋጋት ምክንያቶች የሚነሱ ችግሮችን 
መቅረፍ፣ግጭቶች በሰላማዊ መንገድ እንዲፈቱ 
ማድረግ ብሎም ጦርነት በተከሰተባቸው አካባቢዎች  
የሰላም አስከባሪ ኃይሎችን ማሰማራት በአብይነት 
የሚጠቀሱ ናቸው፡፡

 የጸጥታው ምክር ቤት ከምስረታ ጀምሮ 
የመጣባቸው መንገዶች ሁሉ ይህንን ዓለም አቀፋዊ 
ኃላፊነትን በአግባቡ መወጣት እንዳላስቻሉት ብዙዎች 
ይሞግታሉ፤ የፍትሀዊነት እና የአሳታፊነት ችግሮች 
እንዳሉበትም በተጨባጭ የሚታዩ እውነታዎች 
በአደባባይ እየፈተኑት ነው።  የተለያዩ ሀገራትም 
የጸጥታው ምክር ቤት ውክልና ሁሉንም አሳታፊ 
እንዲሆን የተደጋገሙ ጥያቄዎችን  እያነሱ  ነው፡፡

በተለይም ድምጽን በድምጽ የመሻር (Veto 
power) ያላቸው ሀገራት  አሜሪካ፣ ሩሲያ፣ ቻይና፣ 
ፈረንሳይ እና እንግሊዝ  በብቸኝነት መያዛቸው፤ 
በምክር ቤቱ ያለው ውክልና የሁሉንም ሀገራት ድምጽ 

ማስተናገድ  የማያስችል፤ በተለይም 
የአፍሪካ  እና  የላቲን አሜሪካን  ሕዝቦች 
ተገቢው ቋሚ ውክልና እንዳይኖራቸው 
አድርጓል።  

ይህ ፍትሃዊ ያልሆነ ውክልና  የምክር 
ቤቱን ውሳኔዎች የሚያዛባ ከመሆኑም 
ባሻገር በተለይም አፍሪካውያንን 
ጉዳያቸው  አግባብ  ባለው ውክልና 
እንዳይታይ  አድርጎታል። በምክር ቤቱ 
የሚተላለፉ አፍሪካውያንን በአንድም 
ይሁን በሌላ  በሚመለከቱ ጉዳዮች 
ዙሪያ ድምጻቸው እንዳይሰማ ፈተና 
ሆኖባቸዋል። የውሳኔ ሀሳብ ተቀባይ 
የሆኑበትን  ሁኔታ ፈጥሯል።   

በዚህም  በጸጥታው ምክር ቤት 
የሚወሰኑ ውሳኔዎች በአፍሪካ ጥቅም 
ላይ ከፍተኛ አሉታዊ ተጽዕኖ እያደረሱ 
ነው። በአህጉሪቱ  የሰላም እና የጸጥታ 
ጉዳዮች ኃያላን ሀገራት ብቻቸውን  ውሳኔ 
እንዲወስኑ በማድረግ፤ የአፍሪካውያን 
ድምጽ በዓለም አቀፍ ውሳኔዎች ላይ 
ተሰሚነት እንዳይኖረው አድርጓል፡፡

ከዚህ በተጨማሪም፣ አሁን ያለው 
የጸጥታው  ምክር ቤት መዋቅር ብዙ 
የአፍሪካ አገሮች በቅኝ ግዛት ሥር 
በነበሩበት ወቅት የነበረውን የኃይል 
ሚዛን የሚያንጸባርቅ በመሆኑ፤ ምክር 
ቤቱ  በአፍሪካ ላሉ ሰብዓዊ ቀውሶች  
ፈጣን ምላሽ ከመስጠት አንጻር  አዝጋሚ 

ሄደቶችን እንዲከተል አድርጎታል። ለዚህም ሩዋንዳ 
እና  ዳርፉርን፤ ጨምሮ  በተለያዩ የአፍሪካ አካባቢዎች 
ለተፈጠሩ ግጭቶች  የሠጣቸው ምላሾች ችግሩ 
ያልተገባ ብዙ ዋጋ እንዲያስከፍል አድርጓል። 

ከነዚህ እና ከሌሎች የፍትሀዊነት እና የአሳታፊነት  
ክፍተቶች አኳያ  የጸጥታው  ምክር ቤቱ ለውጥ 
እንዲደረግበት  በአፍሪካ ሀገራት መካከል የጋራ  
መግባባት ላይ ከተደረሰ ውሎ አድሯል። ከአፍሪካ፣ 
እስያ እና ከላቲን አሜሪካ ተጨማሪ ቋሚ አባላትን 
በምክር ቤቱ ማካተት እንዳለበት  በርካታ  ሀሳቦች እና 
ጫናዎች  እየተበራከቱ ነው። 

አፍሪካውያን በጸጥታው ምክር ቤት  ላይ 
የሚያነሱት ጥያቄ የውክልና ጉዳይ ብቻ አይደለም። 
አፍሪካ ከዓለም ሁለተኛዋ የሕዝብ ብዛት የሚኖርባት 
አህጉር እንደመሆኗ የወደፊቱ ዓለም አቀፉ ስርዓት 

አፍሪካን እና የአፍሪካ ድምጾችን ተሰሚ ስለማድረጉ፤ 
የተባበሩት መንግስታት ድርጅት  እራሱ  የ21ኛው 
ክፍለ ዘመን ተግዳሮቶችን ለመቅረፍ በሚያስችል 
ቁመና ውስጥ ሆና ማየትን ይፈልጋሉ።

በርግጥ ዓለም በመርህ ደረጃ እየተገዛበት ካለው 
ፍትሀዊነት አኳያ አፍሪካ በጸጥታው ምክር ቤት 
ውክልናን ማግኘቷ  ይዋል ይደር እንጂ  የማይቀር 
ነው።  ቀጣዩ ጥያቄ የሚሆነው  አህጉሪቱ   ከአፍሪካ 
ሕብረት ይልቅ   በሀገር ትወከል ከተባለ በማን 
ትወከል፤ አፍሪካን በጸጥታው ምክር ቤት ሊወክሉ 
የሚችሉ ሀገራት እነማን ይሁኑ የሚለው ነው፡፡

ኢትዮጵያ በጸጥታው ምክር ቤት የአፍሪካን 
መቀመጫ ለማግኘት እና አህጉሯን ለመወከል 
በእጩነት የመቅረብ አሳማኝ እና በቂ ምክንያት ያላት 
ይመስለኛል፡፡ ከኢትዮጵያ ጋር አፍሪካን በጸጥታው 
ምክር ቤት ለመወከል ተወዳድረው ሊቀርቡ ይችላሉ 
ከሚባሉት ሀገራት መካከል ደቡብ አፍሪካ፣ ግብጽ፣ 
ናይጀሪያ እና አልጀሪያ ይጠቀሳሉ፡፡

ይሁን እንጂ ኢትዮጵያ ዓለም አቀፍ ግጭቶችን 
በሰላማዊ መንገድ እንዲፈቱ በማድረግ ረገድ ያላት  
ልምድ እና ተሳትፎ፣ ለባለብዙ ወገንተኝነት ያላትን 
ቁርጠኝነት፣ የተባበሩት መንግስታት ድርጅትን 
ከማዋለድ እስካሁን ድረስ ያላት ጉልህ ሚና ጠንካራ 
ተወዳዳሪ ያደርጋታል፡፡ 

ኢትዮጵያ  አፍሪካውያን ከቅኝ ግዛት ለመውጣት 
ባደረጉት እልህ  አስጨራሽ ትግል ውስጥ  ለትግሉ  
ስነልቦናዊ መነቃቃት  የነበራት አበርክቶ፤ የትግሉ 
የፖለቲካ-ኢኮኖሚ አስተሳሰብ መሰረት የሆነውን 
የፓን አፍሪካኒዝም አስተሳስብ በመፍጠር እና 
በማጎልበት ከዛም ባለፈ ለነጻነት ትግሉ  አጋር በመሆን 
ያበረከተችው አስተዋጽኦ  አፍሪካውያን ለመወከል 
የተሻለች ተመራጭ  ያደርጋታል።

በአፍሪካ ውስጥ የነበረውን የቅኝ ግዛት ስርዓት 
ለወዋጋት የአንድነት እና የወንድማማችነት  ሕብረት  
የሆነውን   የአፍሪካ አንድነት ድርጅትን (OAU) 
በመመስረት ሂደት ውስጥ ግንባር  ቀደም መሆኑዋ፤ 
በወቅቱ የነበረውን  የአፍሪካውያን  ፍላጎቶች  
በማቻቻል   አፍሪካዊ  ግንባር በመፍጠር፤ የነጻነት 
ትግሉ ስኬታማ እንዲሆን  የነበራት አስተዋጽኦ    
በምክር ቤቱ አፍሪካን እንድትወክል የሚያስችል በቂ  
ሀገራዊ  ትርክት  ነው፡፡

የኢትዮጵያ የረጅም ዘመን የሀገረ መንግስት  
ታሪክ  ውስጥ ጎልተው የሚታዩ ስለፍትህ እና ነጻነት 
የተደረጉ ከሕዝቦቿ ማኅበረሰባዊ ስነልቦና የሚቀዱ 
የተጋድሎ ታሪኮች፤ የአፍሪካውያንን የፍትህ እና 
የነፃነት ጥያቄዎች በአግባቡ ለማስተናገድ የሚያስችሉ 
ዋነኛ ሀገራዊ  እሴቶቿ ናቸው። 

ኢትዮጵያ የተባበሩት መንግስታት ድርጅት እና 
የአፍሪካ ሕብረት መስራች አባል  መሆኗ፤  በተለያዩ 
ዓለም አቀፍ  የሰላም ማስከበር ተልዕኮዎች ላይ ንቁ 
ተሳትፎ ማድርጓ፤ ቀጣናዊ ግጭቶች በሰላማዊ መንገድ 
እንዲፈቱ በማስታረቅ  ያላት ልምድ  እና በአፍሪካውያን 
ዘንድ እንደ ሀገር ያላት ከበሬታ ለቦታው እንድትታጭ 
ተጨማሪ አቅም የሚሆኑ ናቸው፡፡

ኢትዮጵያ ያላት ጂኦፖለቲካዊ ጠቀሜታ፣ በአፍሪካ 
ትልቅ የሕዝብ ቁጥር ያላት ሀገር መሆኗ፤እስካሁን 
ባለው እውነታ ለተባበሩት መንግስታት ድርጅት 
መርሆች ተገዥ፤ ለመርሆቹም ተፈጻሚነት ጠንካራ 
ተሟጋች መሆኗ፤ በአፍሪካ ካሉ ግዙፍ አምስት 
ኢኮኖሚዎች ሲታከልበት የጸጥታውን ምክር ቤት 
መቀመጫ ለማግኘት ቀዳሚ ባለ እድል ያደርጋታል፡፡

በመሆኑም ኢትዮጵያ የጸጥታው ምክር ቤትን 
ቋሚ መቀመጫ ማግኘት የቀጣዩን ዘመን የዋጀ፣ 
የኢትዮጵያን ንቁ ተሳትፎ በዓለም መድረክ ከፍ 
የሚያደርግ  ትልቅ ጉዳይ ነው፡፡ ይሄን እድል በአግባቡ 
ለመጠቀም የአፍሪካ ሀገራትን ይሁንታ ለማግኘት  
ከአሁኑ ዘርፈ ብዙ ዲፕሎማሲያዊ ስራዎችን 
በመስራት የኢትዮጵያን ተሰሚነት ወደ ተሻለ ከፍታ 
ማድረስ ይገባል፡፡

ከመንግስታቱ ማኅበር እስከ ተባበሩት መንግስታት የቀጠለው  
የኢትዮጵያ ደማቅ ተሳትፎ ! 

ኢትዮጵያ  አፍሪካውያን
 ከቅኝ ግዛት ለመውጣት 

ባደረጉት እልህ  አስጨራሽ 
ትግል ውስጥ  ለትግሉ  

ስነልቦናዊ መነቃቃት  የነበራት 
አበርክቶ፤ የትግሉ የፖለቲካ-
ኢኮኖሚ አስተሳሰብ መሰረት 
የሆነውን የፓን አፍሪካኒዝም 
አስተሳስብ በመፍጠር እና 
በማጎልበት ከዛም ባለፈ 

ለነጻነት ትግሉ  አጋር በመሆን 
ያበረከተችው አስተዋጽኦ  
አፍሪካውያን ለመወከል 

የተሻለች ተመራጭ  ያደርጋታል

ማህበራዊ 

ባለውለታዎቻችን

ክብረአብ በላቸው 

ሀገራቸውን ከውጭ ወራሪና ከጠላት በመከላከል 
አኩሪ ታሪክ የሠሩ፣ የሕዝባቸውን ደኅንነትና አንድነት 
እንዲጠበቅ ለማድረግ መሥዋዕትነት የከፈሉና አንፀባራቂ 
ታሪክ የሠሩ ጥቂቶች አልነበሩም፡፡ በተለያዩ የሙያ 
መስኮች ማለትም በደራሲነት፣ በሙዚቃ፣ በሥዕል፣ 
በስፖርት፣ በታሪክ፣ በሳይንስና በእምነት አስተምሮ፣ የኪነ 
ጥበብና የምርምር ሥራዎችም ኢትዮጵያን በዓለም የበለጠ 
እንድትታወቅ ያደረጉ ትናንትናም ዛሬም ደምቀው የሚታዩ 
ደማቅ ኢትዮጵያውያንና ኢትዮጵያውያት ብዙዎች 
ናቸው፡፡ ከእነዚህ የሀገር ባለውለታ ግለሰቦች መካከል 
ከልጅነታቸው ጀምሮ ወደሚፈልጉት የውትድርና የሙያ 
መስክ ተሰማርተው ጠንካራ ወታደር ሆነው የሚወዷትን 
ሀገራቸውን በሙሉ ጀግንነትና ፍቅር በማገልገል 
የሚታወቁት ጄነራል ከበደ ጋሼ አንዱ ናቸው።

ብርጋዲየር ጄኔራል ከበደ ጋሼ ከእናታቸው ከእማሆይ 
ወለተ ኪዳን እና ከአባታቸው ከ፲ አለቃ ጋሼ ተክለ ጊዮርጊስ 
በነሐሴ ወር 1923 ዓ.ም. በቀድሞው አጠራር በአርሲ 
ጠቅላይ ግዛት ልዩ ስሙ ቦረራ በሚባል ሥፍራ ተወለዱ። 
ዕድሜያቸው ለትምህርት ሲደርስ በአቅራቢያቸው በሚገኝ 
የቄስ ትምህርት ቤት ትምህርታቸውን በመከታተል ላይ 
እንዳሉ ፋሽስት ኢጣሊያ በ1928 ዓ.ም. አገራችንን በግፍ 
በመውረሯ የተነሳ አባታቸው በስመ ጥሩው አርበኛ 
በፊታውራሪ ኃይሌ አባ መርሳ አዝማችነት ሥር ጠመንጃ 
ያዥ ሆነው ወደ ጦር ሜዳ ሲዘምቱ፤ ጄኔራል ከበደ ከወላጅ 
እናታቸው ጋር ወደ አጎራባች አገር ኬንያ አስቸጋሪ ጉዞ 
በማድረግ ተሰደዱ፡፡

እዚያም በስደት ዓለም ሆነው ትምህርታቸውን 
በመቀጠል፤ የአማርኛንና የእንግሊዘኛ ቋንቋን በመማር 
የመለስተኛ የአንደኛ ደረጃ ትምህርታቸውን ተከታትለዋል፡
፡ ጠላት ድል ተመትቶ ከወጣ አምስት ዓመት በኋላ፤ 
ወደ አገር ቤት ተመልሰው በቤተሰባቸው እንክብካቤ 
ቆይተዋል፡፡ በ1937 ዓ.ም. በብሪቲሽ የወታደራዊ ቡድን 
በሚታገዘው በምድር ጦር መገናኛ መምሪያ (በሲግናል) 
ውስጥ በልጅ ወታደርነት ደንብ ተቀጥረው ዕድሜያቸው 
የሚጠይቀውን ወታደራዊ የእግረኛ ሥልት ትምህርትን 
ከሬድዮ ኦፕሬተርነት ሥልጠና ጋር በማጣመር ከወሰዱ 
በኋላ በአጥጋቢ ውጤት ተመርቀዋል፡፡

ጄኔራል ከበደ ወታደራዊ ግልጋሎታቸውን በምድር 
ጦር መገናኛ መምሪያ በመቀጠል በ1945 ዓ.ም. ኤርትራ 
ከእናት ሃገሯ ከኢትዮጵያ ጋር በፌዴሬሽን እንድትቀላቀል 
በተወሰነበት ወቅት፤ በኮሎኔል አበበ ገመዳ የሚታዘዘው 
12ኛ ብርጌድ አሥመራ እንዲገባና የጠቅላይ ግዛቱን 
ሰላምና ፀጥታ እንዲያስከብር በታዘዘበት ወቅት ለብርጌዱ 
የሚያስፈልጉትን የጦር ሜዳ ሬዲዩ መገናኛ አውታሮችን 
ከዘረጉት ቀደምት የሠራዊቱ አባላት መካከል አንዱና ዋናው 
ነበሩ።

ብርጋዴር ጄኔራል ከበደ ጋሼ በሠራዊቱ ውስጥ 
ባሳዩት ፈጣን እንቅስቃሴና ብቃት በቀዳማዊ ኃይለ ሥላሴ 
ጦር ትምህርት ቤት በኋላ የገነት ጦር ትምሕርት ቤት 
በተባለው የአገሪቱ ከፍተኛ ወታደራዊ ተቋም በ1947 ዓ.ም. 
የተሰጠውን የመግቢያ ፈተና በጥሩ ውጤት በማለፋቸው 
በጦር ትምህርት ቤቱ የ16ኛ ጊዜ ተወዳዳሪ እጩ መኮንን 
በመሆን ለስምንት ወራት የተሰጠውን የአዛዥነት 
ትምህርት ብልጫ አሳይተው 1ኛ ሆነው አጠናቅቀዋል፡፡ 
ይህን ተከትሎ በም/መ/እልቅና ማዕረግ ከግርማዊ ቀዳማዊ 
ኃይለሥላሴ እጅ ባለ ዘውድ ብቸኛ የመኮንንነት ቀበቶ 
ለመሸለም በቅተዋል፡፡

ጄኔራል ከበደ መኮንን ከሆኑበት ከ1948 ዓ.ም. ጀምሮ 
ወታደራዊ አገልግሎታቸው እስከተቋረጠበት እስከ 1980 
ዓ.ም በምድር ጦር ተግባረ ዕድ ትምህርት ቤት ሆለታ 
ገነት በሬዲዮ ጥገና አስተማሪነት፤ በምድር ጦር ተግባረ 
ዕድ መገናኛ በትምህርት ቤት አዛዥነት፣ በምድር ጦር 
አዛዥነትና መምሪያ ኮሌጅ በተማሪነት በመቀጠልም 
በመምህርነት አገልግለዋል።

በሀገር ወዳድነታቸው ስነምግባራቸው የሚታወቁት 
ብርጋዲየር ጄኔራል ከበደ በወታደራዊ መንግሥቱ ከፍተኛ 
አመራሮች በተያዘባቸው ቂም ከኃላፊነት ከመነሳት 
በተጨማሪ የነበራቸው ማዕረግ እንዲገፈፍ ተደርጎ ከፍተኛ 
በደል ደርሶባቸዋል። ነገር ግን በ1983 ዓ.ም. በኢትዮጵያ 
ውስጥ በተካሔደው የሥርዓት ለውጥ ወደ ሥልጣን 
የመጣው የኢሕአዴግ መንግሥት፣ ለጄኔራል ከበደ ጋሼ 

በቀድሞ መንግስት የተገፈፈውን ማዕረጋቸውን በመመለስ 
የጡረታ መብታቸው 1983 ዓ.ም. ጀምሮ እንዲከበር 
አድርጎል።

በበላይ አለቆቻቸው ጥቃትና በደል የደረሰባቸው 
ጄኔራል ከበደ በውትድርና አገልግሎት ዘመናቸው 
ለፈጸሙት አኩሪ ገድልና ላበረክቱት ክፍተኛ አስተዋጽዖ፣ 
ያልደበዘዘው የመሥዋዕትነት አሻራ እይካድምና 
ከኢትዮጵያና ከደቡብ ኮሪያ መንግስታት የሚከተሉትን 
ኒሻኖችና ሜዳሊያዎች ተሸልመዋል፡፡

ከኢትዯጵያ መንግስት ትየአርበኘነት ሜዳሊያ ባለ 
አንድ ዘንባባ እና የስደተኝነት ሜዳሊያ ባለ አራት ዘንባባ 
እንዲሁም የድል ኮከብ ሚዳሊያ አግኝተዋል፡፡ የ15 ዓመት 
አገልግሎት የብር ሜዳልያ ከኢትዮጵያ መንግስት የተቀበሉ 
ሲሆን፤ የ20 ዓመት የረጅም ዘመን አገልግሎት የወርቅ 
ሜዳልያ አግኝተዋል፡፡ ከደቡብ ኮሪያ መንግስት ደግሞ 
የሰላም አምባሳደር የወርቅ ሜዳሊያ (በአንገት የሚጠለቅ)  
በተጨማሪ የዘማች ዓርማ ከኢትዮጵያ ጊዜያዊ ወታደራዊ 
መንግስት ተሸልመዋል፡፡

በሕይወት ዘመናቸው ብዙ ውጣ ውረዶችን ያሳለፉት 
ጄኔራል ከበደ ከጦር ግንባር እስከ ዓለም አቀፍ መድረክ 
ለአገራቸውና ለሕዝባቸው አንድነት፥ ሉዓላዊነትና ክብር 
ሲሉ ከልጅነት አንስቶ እስከ አዛውንት ዕድሜያቸው 
ድረስ የከፈሉት መሥዋዕትነት ተዘንግቶ በ1980 ዓ.ም. 
የተፈጸመባቸው በደል ለከፍተኛ ብስጭትና ሕመም 
እንደዳረጋቸው ይናገራሉ፡፡

በ1969 ዓ.ም. መጨረሻ ላይ ሕብሪተኛው የሶማሊያ 
መንግሥት እጅግ ዘመናዊ የጦር መሣሪያዎችን እስከ 
አፍንጫው ድረስ  የታጠቀ ሠራዊቱን በማዝመት፣ 
በየሥፍራው ተበታትኖ ይገኝ የነበረውን የወገን ጦርና 
የፖሊስ ጣቢያዎችን እየደመሰሰ፤ ግዛታችንን በምሥራቅ 
700 ኪ.ሜ፣ በደቡብ በኩል ደግሞ 300 ኪሎ ሜትሮችን 
አቋርጦ በመግባት ወረራ ከፈፀመ በኋላ፤ ወረራውን 
ለመቀልበስ በአጭር ወታደራዊ ዝግጅት የወገን ፈጣን 
መልሶ ማጥቃት ዘመቻ እንዲጀመር ጥብቅ ትዕዛዝ 
ከመንግሥት ከደረሳቸው የወገን የጦር ክፍሎች መካከል 
አንዱ በደቡብ ጦር ግንባር የተሰለፈው ጀግናው 4ኛ 
እግረኛ ክፍለ ጦር ነበር።

በምሥራቅና በደቡብ ጦር ግንባሮች በወራሪው 
ሠራዊት ላይ የመልሶ ማጥቃት ዘመቻ ተጀምሮ ጠላት 
ከያዛቸው በርካታ ቦታዎች እየተቀጠቀጠ የለቀቀ ቢሆንም፤ 
በተሰጠው ወሳኝ ግዳጅ ከጀግናው 12ኛ እግረኛ ክፍለ ጦር 
ጋር በመተጋገዝ በደቡብ ግንባር የነበረውን የሶማሊያን 
ዕብሪተኛ ጦር እያሳደደ መትቶ በመደምሰስ ከአገራችን 
ግዛት ጠራርጎ በማስወጣት መጋቢት 3 ቀን 1970 ዓ.ም 
በአገራችን የጠረፍ ከተማ ዶሎ ላይ የኢትዮጵያን ሰንደቅ 
ዓላማ በማውለብለብ ለኢትዮጵያ ሕዝብ የመጀመሪያውን 
ድል ያበሰረው፤ በወቅቱ ኮሎኔል በነበሩት በከበደ ጋሼ ዋና 
አዛዥነት የተመራው ጀግናው 4ኛ እግረኛ ክፍለ ጦር ነበር።

ኮሎኔል ከበደ ጋሼ፣ በሠራዊቱ ውስጥ በሰጡት 
የረዥም ጊዜ አገልግሎትና በደበብ ግንባር በፈጸሙት 
አገርናና ወገንን ያኮራ ገድል ሚያዚያ 15 ቀን 1977 ዓ.ም. 
በጊዚያዊ ወታደራዊ መንግሥት በብርጋዲየር ጄኔራልነት 
ማዕረግ የገነት ጦር ትምህርት ቤት ዋና አዛዥ በመሆን 
ተሹመዋል።

በመቀጠልም በ1980 ዓ.ም. ከገነት ጦር ትምህርት 
ቤት ወደ ሁለተኛው አብዮታዊ ሠራዊት ኤርትራ ግንባር 
የመክት ዕዝ ዋና አዛዥ ሆነው ተዛውረው ከሄዱ በኋላ 
ከግንባሩ አዛዦች ጋር የነበራቸው የቆየ አለመግባባት 
ዳግም አገርሽቶ ያለአንዳች ማጣራት በተቀናጀ የቡድን 
ጥቃትና ርብርብ “ጄኔራል ከበደ ለፓርቲና ለመንግሥት 
አመራር እንቅፋት ነው፡፡ ›› በሚል ተጨማሪ ሐረግ 
ተከሰው ከአንድ ዓመት የኤርትራ ቆይታቸው በኋላ፤ 
በአገሪቱ ፕሬዜዳንት የፖለቲካ ውሳኔ ማዕረጋቸውንና 
የጡረታ መብታቸውን እንዲያጡ ተደረገ፡፡

ጄኔራል ከበደ ጋሼ ይህንን ሁኔታ በተመለከተ 
የተሰማቸውን ከፍተኛ የሐዘን ስሜት በ2011 ዓ.ም. 
‹‹የመስዋዕትነት አሻራ - ከልጅ ወታደርነት እስከ 
ጄኔራልነት፣ የአርባ ዓመታት የውትድርና ሕይወቴ ሕያው 
ምስክርነት፡›› በሚል ርዕስ ባሳተሙት መጽሐፋቸው 
ላይ እንደጠቀሱት፣ ‹‹... የኢትዮጵያ ሕዝብና መንግስት 
ማዕረግ የሰጡኝ በሕግና በሥርዓት ነው፡፡ ማዕረጌም 
የሚገፈፈው፤ ሕግ ፊት ቀርቤ፣ ራሴን ለመከላከል ያሉኝን 
ማስረጃዎች ሁሉ ጦር ፍርድ ቤት አቅርቤ፣ ምስክሮች 

በመምሪያ መኮንንነት ኮርስ፣ በተመሳሳይ ኒው ጀርሲ 
አሜሪካ በሚገኘው ፎርት ማን ማዝ ወታደራዊ የቴክኒክ 
ኮሌጅ በመገናኛ መኮንንነት፣ ጆርጂያ አሜሪካ በሚገኘው 
ፎርት ጎርደን ወታደራዊ የቴክኒክ ኮሌጅ የመስክ ራዲዮ 
ጥገና ትምህርቶችን በመከታተል፣ አገራቸው ለአርባ 
ዓመታት ያህል ከልጅ ወታደርነት እስከ ጄኔራል ማዕረግ 
ድረስ በእግረኛ ጦር አዛዥነት፣ በአሠልጣኝነት፣ በኮሪያ 
ሪፑብሊክ የኢትዮጵያ ዘማች ሠራዊት አገናኝ ቡድን 
መሪነት ያገለገሉ! ክፍለ ዘመኑ ካፈራቸው የአገራችን 
ከፍተኛ ወታደራዊ ምሁራን መካከል በግንባር ቀደምነት 
የሚጠቀሱ ናቸው።

ጄኔራል ከበደ ከወይዘሮ ታሪክነሽ አበበ ጋር ሚያዚያ 
24 ቀን 1946 ዓ.ም ጋብቻ መሥርተው እስከ ሕልፈተ- 
ሕይወታቸው ድረስ ላለፉት 71 ዓመታት በትዳር ዓለም 
ቆይተዋል፡፡ በ1998 ዓ.ም. በሞት የተለየ ልጃቸውን 
ወጣት ኤርሚያስ ከበደን ጨምሮ ሁለት ወንድና አራት 
ሴት በድምሩ ስድስት ልጆችንና አሥር የልጅ ልጆችን 
አፍርተዋል፡፡

የኢትዮጵያ የምድር ጦር ሠራዊት የትምህርትና 
የሥልጠና ረዥም ታሪክ ውስጥ ጉልህ ሥፍራ የነበራቸው፣ 
ለእጩ መኮንኖች፣ ለመሥመራዊና ከፍተኛ መኮንኖች 
ከሌሎች ጓዶቻቸው ጋር በመሆን የሥልጠና ማኑዋሎችን 
ያዘጋጁትና ዘመናዊ ወታደራዊ ሥርዓተ ትምሕርትን 
የቀየሱት፤ የደቡብ ግንባር ጀግና፥ በዓለም አቀፍ መድረክ 
ኢትዮጵያን ያኮሩት አንጋፋው የጦር ሰው፤ ብርጋዲየር 
ጄኔራል ከበደ ጋሼ ባደረባቸው ሕመም ምክንያት ሕክምና 
ሲረዱ ቆይተው በተወለዱ በ94 ዓመታቸው መስከረም 
24 ቀን 2017 ዓ.ም. ከዚህ ዓለም ድካም አርፈዋል።

እኛም በዚህ ለሕዝብና ሀገራቸው መልካም ያደረጉና 
በተሰማሩበት የሙያ ዘርፍ ሁሉ የማይነጥፍ አሻራ 
ማኖር የቻሉ ግለሰቦች ታሪክ አንስተን ለአበርክቷቸው 
ክብር በምንሰጥበት በዚህ የባለውለታዎቻችን አምድ 
የኢትዮጵያን ዳር ድንበር ለማስጠበቅ የተዋደቁትን የቀድሞ 
የኢትዮጵያ ጦር ሠራዊት አባል ብርጋዲየር ጄኔራል ከበደ 
ጋሼን ውድ ሕይወታቸውን አስይዘው በሙያቸው  ለሀገር 
ላበረከቱት አስተዋጽኦ አመሰገንን። ሰላም!

ሀገር ወዳዱ ወታደር

ለእኔም-በእኔም ላይ ከመሰከሩና ግራ ቀኙ ታይቶ ጥፋተኛ 
ሆኜ ከተገኘሁ በኋላ እንጂ፣ በአንድ ግለሰብ የፖለቲካ 
ውሣኔ እንዲህ ዓይነት ከባድ ቅጣት ሊጣልብኝ አይገባም 
ነበር፡፡ የእኔ ጉዳይ ከፖለቲካ ጋር የሚያገናኘው ምንም 
ምክንያት አልነበረውም፡፡ ወታደራዊ ነው፡፡ በእኔ እምነት 
ለወታደራዊ ችግሮች መፍትሄው ወታደራዊ እንጂ፣ 
ፖለቲካዊ አይደለም፡፡›› ብለዋል።

በጦር ኃይሎች ኅብረት መገናኛ ትምህርት ቤት 
በአዛዥነት (Joint Communication)፣ በጦር ኃይሎች 
ኅብረት መገናኛ መምሪያ በመምሪያ መኮንነት፣ በተባበሩት 
መንግሥታት የፀጥታው ምክር ቤት ወታደራዊ ዕዝ 
በደቡብ ኮሪያ ቀዳሚ መምሪያ የኢትዮጵያ ዘማች ሠራዊት 
አገናኝ ጽህፈት ቤት በቡድን መሪነት፣ በሀገር መከላከያ 
ሚኒስቴር በኅብረት መገናኛ በመምሪያ መኮንነት፣ በደቡብ 
ግንባር በብርጌድና በክፍለ ጦር ዋና አዛዥነት፣ በሶቪየት 
ኅብረት ወታደራዊ ትምህርት ቤቶች ጉብኝት በልዑካን 
ቡድን በአባልነት፣ በሕንድ ሪፑብሊክ ወታደራዊ ትምህርት 
ቤት ጉብኝት በልዑካን ቡድን በአባልነት፣ በጦር ኃይሎች 
ከፍተኛ መኮንኖች አካዳሚ የጥናትና ምርምር መምሪያ 
በአስተባባሪነት፣ በገነት ጦር ትምህርት ቤት በዋና አዛዥነት 
እና በመጨረሻም፤ በሁለተኛው አብዮታዊ ሠራዊት ኤርትራ 
ግንባር የመክት ዕዝ ዋና አዛዥ በመሆን አገልግለዋል፡፡

ከዚህ በተጨማሪ በአገልግሎት ዘመናቸው በትምህርት 
ረገድ፤ የአንደኛ መለስተኛ ደረጃ ትምህርታቸውን 
ኬንያ በስደት ዘመን የመለስተኛ ሁለተኛ ደረጃ 
ትምህርታቸውን ክፍል አዲስ አበባ በማታ ትምህርት 
ቤት፣ የኤሌክትሮኒክስ ትምህርት በአዲስ አበባ ተግባረ-
ዕድ ትምህርት ቤት፤ የዕጩ መኮንንነት ትምህርት በሆለታ 
ገነት ጦር ትምህርት ቤት፣ የእንግሊዝኛ ቋንቋ ትምህርት 
ሆለታ ገነት ጦር ትምህርት ቤት በትምህርት ሚኒስቴር፣ 
በአ.አ ኢንጅነሪንግ ኮሌጅ የምሕንድስና ትምህርት፣ 
የእንግሊዝኛ ቋንቋ ትምህርት ኢ.አ በጦር ኃይሎች ቋንቋ 
ትምህርት ቤት፣ የአዛዥነትና የመምሪያ መኮንንነት ኮርስ 
በሆለታ ገነት የጦር ትምህርት ቤት ተከታትለዋል።

በተጨማሪም ካንሳስ አሜሪካ በሚገኘው ፎርት 
ሊቨን ዎርዝ ወታደራዊ ኮሌጅ ከፍተኛ የአዛዥነትና 

ብርጋዴር ጄኔራል ከበደ ጋሼ

በብርሃንና ሰላም ማተሚያ ድርጅት ታተመ

     አዲስ ዘመን    ረቡዕ መስከረም 29 ቀን 2017 ዓ.ም

ብርሃን ፈይሳ

በዓለም አቀፍ ደረጃ ስመ-ጥርና ዝነኛ አትሌቶች 
መገኛ ከሆኑ ሀገራት መካከል አንዷ የሆነችው ኢትዮጵያ 
‹‹የሯጮች ምድር›› የሚል ስያሜ ተሰጥቷታል::

በተለያዩ ዓለማት የሚካሄዱ ታላላቅ የአትሌቲክስ 
ውድድሮች አድማቂ የሆኑት ኢትዮጵያውያን አትሌቶች 
የብቃታቸው ምክንያት ምን ሊሆን ይችላል የሚለውን 
ለማወቅም የማይጓጓ የለም:: በዚህም እንደ ታላቁ ሩጫ 
በኢትዮጵያ ያሉ ዓለም አቀፍ የጎዳና ውድድሮች ላይ 
በርካቶች ባህር አቋርጠው ተሳታፊ ይሆናሉ:: 

ላለፉት ሁለት አስርት ዓመታት በአፍሪካ ደረጃ 
እንደነገሰ መዝለቅ የቻለው ግዙፉ የ10 ኪሎ ሜትር 
የጎዳና ላይ ሩጫ በዓለም አቀፍ ደረጃ ተወዳጅና አዝናኝ 
ከሆኑ ቀዳሚ አስር ሩጫዎች መካከል የሚመደብ 
ነው:: በሺዎች የሚቆጠሩ ኢትዮጵያውያንና ከተለያዩ 
ዓለማት የሚሰባሰቡ ቱሪስቶችን የሚያሳትፈው ሩጫው 
ስመጥር የሀገር ውስጥ እና የጎረቤት ሀገራት አትሌቶችን 
በማሳተፍም ይታወቃል:: በዚህም የዓለም የማራቶንና 
የጎዳና ላይ ሩጫዎች ማህበር (AIMS) ዓለም አቀፍ 
ዕውቅና የሰጠው ሲሆን፤ በመድረኩ የሚመዘገብ ሰዓት 
ተቀባይነት ያለው መሆኑ ይታወቃል:: የኢትዮጵያ በጎ 
ገጽታ ማሳያ የሆነው ተወዳጁ ታላቁ ሩጫ በኢትዮጵያ 
አሁን ደግሞ በዓለም አትሌቲክስ የሌብል ደረጃ 

ይህ ቦታ 
ለማስታወቂያ ክፍት ነው!ስፖርት

አዲስ ዘመን

ረ
ቡ

ዕ
  “ታላቁ ሩጫ በኢትዮጵያ” በዓለም አትሌቲክስ ደረጃ ውስጥ ተካተተ

የተሰጠው መሆኑን አዘጋጆቹ አስታውቀዋል::
ስፖርቱን የሚመራው የዓለም አትሌቲክስ በተለያዩ 

ዓለማት የሚካሄዱና መስፈርቱን ለሚያሟሉ ሩጫዎች 
ደረጃዎችን የሚሰጥ ሲሆን፤ በአትሌቶች ዘንድ 
ውድድሮቹ ይበልጥ ዕውቅና እንዲያገኙና ተመራጭም 
እንዲሆኑ የሚያደርጋቸው መሆኑ ይታወቃል:: 

ማህበሩ በየዓመቱ ደረጃ ሲሰጥ በዚህ ዓመት 
ለጎዳና ሩጫዎች የሰጣቸው አራት ደረጃዎች ናቸው:: 
በዚህም ቀዳሚውና ከፍተኛው ደረጃ የፕላቲኒየም፣ 
ቀጣዮቹ የጎልድ እና የኤሊት፤ እንዲሁም ኢትዮጵያ 
ያገኘችው የሌብል ደረጃ ናቸው:: ያለፈው ዓመት ደረጃ 
የተሰጣቸውን 20 ውድድሮች ጨምሮ በዚህ ወቅት 262 
ሩጫዎች ደረጃ ተሰጥቷቸዋል:: ከእነዚህም መካከል 
148 የሚሆኑት ሩጫዎች ሌብል ሬስ ላይ የሚገኙ 
ናቸው:: በአፍሪካ እዚህ ደረጃ ውስጥ መግባት የቻሉት 
ጥቂት ሀገራት ብቻ ሲሆኑ፤ ዳይመንድ ሊግን ጭምር 
በብቸኝት የምታስተናግደው ሰሜን አፍሪካዊቷ ሞሮኮ፤ 
እንዲሁም ደቡብ አፍሪካ ሁለት ሁለት ውድድሮቻቸው 
የሌብል ደረጃ ማግኘት ችለዋል:: የተቀሩት ሀገራት ደግሞ 
ኢትዮጵያ እና ጋና ናቸው::

የአትሌቶች መፍለቂያ ሀገር ለሆነችው ኢትዮጵያ 
የውድድሩ በዚህ ደረጃ መካተት ትልቅ እርምጃ 
ሲሆን፤ ሩጫውም ከዚህ ቀደም ከነበረው ተጨማሪ 
ዕውቅና ሊያሰጠው የሚችል ነው:: ዘንድሮ ለ24ኛ 

ጊዜ የሚካሄደው የሶፊ ማልት ታላቁ ሩጫ በኢትዮጵያ 
ዓለም አቀፍ የ10 ኪሎ ሜትር ውድድር በመጪው 
ህዳር 8/2017 ዓ•ም ሲካሄድ 50ሺህ ሯጮች 
ይሳተፉበታል:: ይህም ቁጥር እንደ ለንደን፣ 
ፓሪስ እና ኒውዮርክ ማራቶን ካሉ 
የዓለም ታላላቅ የጎዳና ሩጫዎች ጋር 
ያስተካክለዋል:: የዓለም አትሌቲክስ 
“የሌብል ደረጃ” ሲል የሰየማቸው 
ውድድሮች በጥራት ዝግጅቶችን 
ከማድረግ፣ ደህንነታቸው የተጠበቀ 
ከመሆን እና የተሳታፊዎች ውድድሩ 
ላይ የነበራቸው ቆይታ፣ የከተማ 
አስተዳደሮች ለዝግጅቱ ያላቸውን 
ድጋፍ፤ እንዲሁም ዝግጅቱ በአትሌቲክስ 
ውድድር ዘርፍ አበረታች ቅመሞች ላይ 
ለመስራት ያለውን ቁርጠኝነት ከግምት 
ውስጥ በማስገባት መሆኑንም ታላቁ ሩጫ 
በኢትዮጵያ ያብራራል።

እጅግ በርካታ የሩጫ ውድድሮች ባሉበት ዓለም 
ይህንን የሌብል ደረጃ ማግኘት ዝግጅቱ ከጊዜ ወደ ጊዜ 
ያሳየውን ዕድገት እና በዓለም ካሉ ቀዳሚ እና ተመራጭ 
የጎዳና ላይ ውድድሮች መካከል መሆኑን ያሳያል። 
የዓለም አትሌቲክስ አስተዳዳሪ አካል (World Ath-
letics) ውድድሮችን በመመዘን በየዓመቱ ደረጃዎችን 

ይሰጣል። የመሮጫ ርቀት ልኬት፣ የውድድር ሰዓት 
ምዝገባ እና የኤሊት አትሌቶች ተሳትፎም ከግምት 
ውስጥ የሚገቡ ጉዳዮች ናቸው።

ከኢትዮጵያ የምግብና መድኃኒት ባለሥልጣን 
ጋር በመተባበር በየ15 ቀኑ የሚታተም

 Tel : +251-11-552-41-22
+251-11-552-41-22

 P.o.box. 5681
Free call. 8482 

ምግብን ከባዕድ ነገር ጋር መቀላቀል ኢሞራላዊ ተግባር ብቻ ሳይሆን በወንጀል የሚያስጠይቅ ነው!

http://www.fmhaca.gov.et/contact/ 
E-mail   contactefda@efda.gov.et 
Telegram channel link  
https://t.me/ethiopianfoodanddrugauthority/    

ምግብን ከባዕድ ነገር ጋር መቀላቀል ወይም  መከለስ  
በተለይ በዓላትን አስታኮ የሚስተዋል  ቢመስለም  
ሁኔታውን ልብ ላለ ግን ለአንዳንድ ስግብግብ ነጋዴዎች 
የሠርክ ተግባራቸው ነው፡፡ ስኳርን ከማር ጋር  ቅቤን 
ከሙዝ ፣ሩዝን ከጤፍ ጋር በመቀላቀል የተጀመረው ሕገወጥ 
ድርጊት ዛሬ ላይ ለማየትና ለመስማት በሚከብድ ሁኔታ 
በርበሬን ከሸክላ ፣ጤፍን ከጀሶ ማር ከግራሶ፣ ቅቤ ምንነቱ 
ካልታወቀ ባዕድ ነገር፣ በርበሬ ከሠጋቱራና ከማቅለሚያ 
ጋር፣ ዘይትን ከሽንት ጋር በመቀላቀል የክፋታቸውን ጥግ 
በማይታመን ሁኔታ አሳድገውታል፡፡ 

ይህን መሰሉ ኢሞራላዊ ድርጊቶችን የሚፈፅሙ 
ጥቂት የማይባሉ በአፍቅሮተ ነዋይ የታወሩ ነጋዴዎች  
ድርጊታቸውና የክፋታቸው አይነትና ብዛት ዛሬ ዛሬ ሲብስ 
እንጂ ሲቀንስ እምብዛም አይታይም፡፡ ‹‹ለምን?›› ለሚለው 
ጥያቄ ጥናትን መሰረት ያደረገ አመክንዮ ያለው ምላሽ 
የሚጠይቅ ቢሆንም በዛሬ ጽሑፋችን ግን ምግብን ከባዕድ 
ነገር ጋር  መቀላቀል ወይም መከለስ በጤና፣ በማህበራዊና 
በኢኮኖሚ ሕይወታችን ላይ የሚያስከትለውን ጉዳት 
እንዳስሳለን፡፡  

ምግብ መከለስ / Food Adulteration/ ለንግድ 
ወይም በሌላ መንገድ ለህብረተሰቡ አገልግሎት በሚቀርብ 
ምግብ ላይ ሌላ ባዕድ ነገር በመጨመር ወይም ይዘቱን 
በከፊል ወይም ሙሉ በሙሉ በሌላ ነገር በመተካት ወይም 
በተገቢው መንገድ በንጽህና ባለመመረቱና ባለመያዙ 
ከባዕድ ነገር ጋር እንዲነካካ ማድረግ  ነው፡፡ የምግብ ክለሳ 
/Food adulteration/ የምግቡን ጣዕም፣ ተፈጥሮአዊ 
ይዘትና መጠኑን በመቀየር የምግቡን ጥራትና ደህንነት 
በከፍተኛ ሁኔታ ለብልሽት ይዳርጋል፡፡

የምግብ ክለሳ በተለያዩ ምክንያቶች ሊከሰት የሚችል 
ሲሆን ያልተገባ ጥቅም ለማካበት በማሰብ ወይም 
በቸልተኝነት ወይም በማምረት፣በማከማቸት፣በማጓጓዝ 
እና ለሽያጭ በማቅረብ ሂደት ውስጥ ተገቢውን የጥረትና 
ደህንነት ጥንቃቄ ባለማድረግ ሊከሰት ይችላል፡፡

ይህንን ተከትሎም ተጠቃሚው ህብረተሰብ ለመታለል፣ 
ለመጭበርበር ወይም ለጤና መጓደል/ለህመም/ሊጋለጥ 
ይችላል፡፡

በአጠቃላይ የምግብ ክላሳ ወይም መቀላቀል ድርጊትን 
በሁለት ከፍለን ማየት እንችላለን፡፡ ሆን ተብሎ የሚደረግ 
ክለሳና በቸልተኝነት የሚደረግ ክላሳ በማለት፡፡ ሆን 
ተብሎ የሚደረግ ክለሳ /Intentional /Deliberate /
ይህ ዓይነቱ የክለሳ ሂደት የሚከሰተው አምራቾች ወይም 
ነጋዴዎች ትርፋማነትን ለማሳደግ በአቋራጭ ለመክበር 
ሲባል አፍቃሬ ነዋይ ያለባቸው፣ ተአማኒነት የጎደላቸው 
የሚያደርጉት ድርጊት ነው፡፡ ሰብአዊነትን ወደ ጎን በመተው 
እና ገንዘብን የሚያስቀድሙ ናቸው፡፡ ለዚህ ዓላማቸውም 
በተለያዩ ምግብና ምግብ ነክ ምርቶች ውስጥ እንደ ዱቄት 
፣ውሃ፣ ስኳር፣ ሙዝ፣ የአትክልት ዘይት፣አፈር፣የጠመኔ 
ዱቄት፣ሞላሰስ፣ተቆልቶ የተፈጨ የገብስ ዱቄት ወ.ዘ.ተ ሌላ 
ባዕድ የሆኑ ነገሮችን ደባልቆ የመከለስ ተግባር እንዲሁም 
ምግቦች ውስጥ የሚገኙ ጠቃሚ ንጥረ ምግቦችን /Nu-
trients-Food/ በማስወገድ የሚፈፅምበት በመሆኑ ሆን 
ተብሎ ከማይፈፀም ክለሳ /Adulteration/ እጅግ አስከፊው 
ያደርገዋል፡፡

ሌላው በቸልተኝነት የሚደረግ ክለሳ /acciden-
tal Adulteration/ ተብሎ የሚጠራው ይህ አይነቱ 
ክለሳ የሚከሰተው አምራቾች ወይም ነጋዴዎች ያልተገባ 
ጥቅም ለማግኘት ብለው በሚያደርጉት ጥረት ሳይሆን 
ምርትን አምርቶ ለገበያ በማቅረብ ሂደት ውስጥ 
መደረግ በሚኖርበት ጥንቃቄ ላይ ጉድለት መኖር ነው፡
፡ በማምረት፣በማከማቸት፣በማጓጓዝ ለሽያጭ በማቅረብ 
ሂደት የሚፈጠር ነው፡፡ በሀገራችን እንደየአከባቢው ሁኔታ 
የተለያዩ ምግብና ምግብ ነክ ምርቶችና መጠጦች ለባዕድ 
ነገር ክለሳ/Adulteration/ የተጋለጡ ናቸው፡፡ በአሁኑ ጊዜ 
እንደ ማር፣ቅቤ፣ወተትና የወተት ውጤቶች፣ጤፍ፣ተቆልቶ 
የተፈጨ ቡና፣በርበሬና እንጀራ ምርቶች ላይ እምነት አሳድሮ 
መገብየት የማይቻልበት ሁኔታ እየተፈጠረ ይገኛል፡፡

የምግብ ክለሳ የሚያስከትላቸው ጉዳቶች/ impact of 
Food Adulteration / ካየን ቀዳሚው በአንድ ሀገር ላይ 
የማህበራዊ፣የኢኮኖሚና ፖለቲካዊ ውድቀት የሚያስከትል 
ሲሆን በመቀጠልም የሚጨመሩ ባዕድ ነገሮች ምግቡን 
በመመረዝ ወይም አጠቃላይ የምግቡን ይዘትና መጠን 
ለብልሽት በማጋለጥ የሰው ልጅ በሚመገብበት ወቅት 
ከፍተኛ የጤና መታወክ ያስከትላሉ፡፡ ካንሰር፣ አላርጂክ፣ 
ተቅማጥ፣ አስም የመሳሰሉ ከባድ በሽታዎች ያስከትላሉ፡፡

የምግብ ክላሳ በህብረተሰባችን ላይ የሚያደርሰው አደጋ 
በመገንዘብ መንግሥት ከምግብ ጋር ባዕድ ነገር በሚቀላቅሉ 
አካላት ላይ አስተማሪ የሆነ ቅጣት እንደሚወሰድባቸው 
በአዋጅ አስቀምጧል፡፡ በምግብና መድኃኒት አስተዳደር 
አዋጁ ቁጥር 11/2011 ላይ ቁጥጥር የሚደረግበትን ምርት 
መከለስ፣ ደረጃውን የማያሟላ ማድረግና በሰው ጤና ላይ 
ጉዳት ማድረስ፣ ባዕድ ነገር መቀላቀል፣ መመረዝ ከሰባት 
ዓመት በማይበልጥ ጽኑ እስራትና በብር 500 ሺ ብር 
ያስቀጣል፡፡ በሰው ላይ ሞት ካስከተለ ደግሞ በ20 ዓመት 
ጽኑ እስራትና በብር ከ30ሺ እስከ 400ሺ ብር ቅጣት 
ተቀምጧል፡፡ በዚህ አግባብም  ባለስልጣን መስሪያ ቤቱ 
በርካቶች በዚህ ህገወጥ ድርጊታቸው ተከታትሎ በመያዝ 
እንዲቀጡ እያደረገ ይገኛል፡፡

የንግድ ውድድርና የሸማቾች ጥበቃ አዋጅ ቁጥር 
813/2006 እንደሚያመለክተውም በምግብ ላይ ባዕድ ነገር 
መጨመር እንደስፋቱና እንዳደረሰው ጉዳት አይነት ቅጣት 
ተጥሎበታል። ከዚያ ያለፈ ችግር ካደረሰም በወንጀል 
ህጉም እንዲታይ እድል ሰጥቷል፡፡  

ስለሆነም የንግድ እንቅስቃሴ ማደግን ተከትሎ በሀገር 
ውስጥ የሚመረቱም ሆነ ከውጪ ወደ ሀገር ውስጥ የሚገቡ 
አንዳንድ ምርቶች ምንጫቸው ያልታወቀ፣ ከባዕድ ነገር ጋር 

የተደባለቁ እንዲሁም የተጠቃሚውን ህብረተሰብ ጤናና 
ደህንነት አደጋ ላይ የሚጥሉ ሊሆኑ ስለሚችሉ፣ የምግብ 
ምርቶች ላይ ስለሚደረግ ባዕድ ነገር ክለሳ/Food adul-
teration/ የክለሳ ዓይነቶች እና በሸማቹ ህብረተሰብ ላይ 
ሊያስከትላቸው ስለሚችለው ተያያዥ ችግሮች ተመጋቢው 
ህብረተሰብ እንዲገነዘበው ማድረግ ያስፈልጋል፡፡

ሕብረተሰቡን በምግብ ደህንነት ከሚከሰቱ 
የምግብ ወለድ በሽታዎችና ሌሎች በምግብ ብክለት 
ከሚከሰቱ ችግሮች ለመከላከል መንግሥት በአዋጅ 
661/2002 እና በሚኒስትሮች ደንብ ቁጥር 189/2002 
ለመቆጣጠር ለኢ.ም.መ.ጤ.ክ.አ.ቁ.ባለስልጣን ኃላፊነት 
የተሰጠው ሲሆን፤ ለሰው ጤናና ደህንነት አደገኛ 
የሆነ፣ምንጩ ያልታወቀ፣የጥራት ደረጃው የወረደ፣ወይም 
የተመረዘ፣የአገልግሎት ጊዜው ያለፈ ወይም ከባእድ 
ነገሮች ጋር የተደባለቀ የንግድ ዕቃን ወይም ለሽያጭ 
ማቅረብ ወይም መሸጥ በወንጀል የሚያስቀጣ ተግባር 
መሆኑን በንግድ ውድድርና የሸማቾች ጥበቃ አዋጅ ቁጥር 
813/2006 ይደነግጋል:: 

ባለስልጣን መስሪያ ቤቱ በየጊዜው በሚያደርገው 
ቁጥጥርና ክትትል ቅቤ፣ በርበሬ፣ ማር ወተትና እንጀራ 
ከባዕድ ነገር ጋር ተቀላቅለው ተገኝተዋል፡፡ ስለሆነም 
ባለሥልጣኑ በተሰጠው ሥልጣን መሠረት ችግሩን 
ለመቅረፍ እየሠራ የሚገኝ ሲሆን፤ ኅብረተሰቡ ለራሱ 
ደኅንነት ሲል ሊሳተፍ ይገባል፤ ስለሚመገበው ምግብ 
መጠየቅ መጀመርና ጥፋተኞችን ተባብሮ  በማጋለጥ መሰል 
ጥርጣሬዎች ሲኖሩት በአካባቢው ለሚገኙ ተቆጣጣሪ 
አካላት ጥቆማ እንዲያደርግና ወንጀል የሚፈጽሙ 
አካላት ለህግ እንዲቀርቡ ሀገራዊ ግዴታውን እንዲወጣ 
መልዕክታችንን እናስተላልፋለን፡፡ 

